
ᕿᑎᖏᓐᓅᐸᓪᓕᐊᑎᓪᓗᑕ ᑎᓴᒪᒋᓕᖅᑕᕐᓂᒃ-
ᐊᕐᕌᒍᒥ ᐱᓇᓱᐊᒐᖏᓐᓂ ᐅᕝᕙᖓ 
ᐊᖏᔪᖅᑳᕆᔭᐅᓪᓗᖓ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂ, ᖁᔭᓕᕗᖓ 
ᐅᓂᒃᑳᕆᐊᔅᓴᖅ ᑐᖏᓕᐊᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᐊᕐᕌᒍᑕᒫᕐᓯᐅᑏᑦ 
ᐅᓂᒃᑳᓕᐊᖏᓐᓂ. 

ᑮᓇᐅᔭᓕᕆᓂᕐᒧᑦ ᐊᕐᕌᒍᒥ 2015-16, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐅᐱᒍᓱᑉᐳᑦ ᑐᓂᓯᓯᒪᔭᕆᐊᔅᓴᖅ 2.5 
ᒥᓕᐊᓐ ᖃᓂᒋᔮᓃᑦᑐᓂᑦ ᐱᓕᕆᐊᕐᓂᑦ 
ᐱᕙᓪᓕᐊᑎᑦᑎᓂᕐᒧᑦ. 

2016-17ᒥ, ᑕᐃᒪᓐᓇᓴᐃᓐᓇᐃᑦ ᐊᑐᖅᑕᐅᒍᒫᕐᓂᐊᖅᑐᑦ ᑮᓇᐅᔭᓂᑦ 
ᐃᑲᔫᑕᐅᕙᑦᑐᓄᑦ ᓲᕐᓗ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ 
ᐱᓕᕆᐊᕐᒧᑦ, ᐃᓚᐃᖅᑐᓄᑦ ᐃᓚᓕᐊᕆᐊᓕᓐᓄᓪᓗ ᐃᑲᔫᑎᓄᑦ, 
ᑐᓂᖅᑯᑎᓄᑦ ᐃᑲᔫᑎᓄᓪᓗ, ᐃᓚᒌᒃᑯᓄᑦ ᑮᓇᐅᔭᓄᑦ ᐊᒻᒪᓗ 
ᔮᓐ ᐊᒪᕈᐊᓕᒃ ᐱᕙᓪᓕᐊᔪᓕᕆᓂᕐᒧᑦ ᐃᓕᓐᓂᐊᕈᓯᐊᔅᓴᓄᑦ. 
ᐊᒥᓲᓂᖏᑦ ᑕᒫᓂ 15%ᒋᕙᑦᑕᖏᑦ ᐊᐅᓚᓂᕐᒧᑦ ᑮᓇᐅᔭᐃᑦ 
ᐊᑐᖅᑐᔅᓴᖁᑎᑦᑎᓐᓂᑦ. ᑖᒃᑯᐊ ᐅᔾᔨᕐᓇᓗᐊᕐᓂᖏᑦ ᖃᓄᖅ 
ᑮᓇᐅᔭᐃᑦ ᐃᑲᔫᑎᓂᑦ ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑕᐅᖃᑦᑕᕐᒪᖔᑕ 
ᐱᓕᕆᒍᑕᐅᓯᒪᔪᑦ:   
 • ᐊᒥᓱᑦ ᒥᕐᓱᓂᕐᒧᑦ ᐊᒻᒪᓗ ᓅᓯᒪᖃᑦᑕᓂᕐᒧᑦ ᐃᑲᔫᑎᐅᓯᒪᔪᑦ; 
 • ᐃᓄᐃᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᓐᓂ ᐃᓕᓐᓂᐊᕐᓂᕐᒧᑦ 
ᑕᑯᓐᓇᕋᔅᓴᒥᒃ ᕿᓪᓕᖅᑐᒥᒃ “ᑕᑯᒋᓇᐃ” ᐃᓚᖃᖅᑐᓂ: 
ᑎᓴᒪᓂᑦ-ᕿᓪᓕᖅᑐᓂᑦ ᑕᕐᕆᔮᔅᓴᓂᑦ ᐊᑕᐅᑦᑎᒦᑦᑐᑎᒃ 
161ᓂᑦ ᐃᓕᓐᓂᐊᕈᑎᔅᓴᐅᓪᓗᑎᒃ ᐃᓛᒃᑰᖓᓪᓗᑎᒃ ᐱᔾᔪᑎᓖᑦ 
ᐃᓄᔅᓯᐅᑎᓂᑦ ᐊᓐᓄᕌᓂᑦ, ᕿᒧᔅᓯᓂᑦ; ᐆᒻᒪᑦᑎᐊᕆᓐᓂᕐᒥᒃ, 

ᑐᓴᕋᔅᓴᑦ ᐊᖏᔪᖅᑳᕐᒥᑦ

ᐱᙳᐊᕐᓂᕐᒥᒃ, ᐱᙳᐊᕈᓯᕐᓂᑦ; ᐃᓕᖅᑯᓯᖃᑦᑎᐊᓂᕐᒥᒃ; 
ᐊᒻᒪᓗ ᓂᕿᓂᑦ, ᐃᓪᓗᓂᑦ, ᐊᖏᕐᕋᒥᑦ; 

 • ᓴᖅᑲᓕᐊᓯ ᑯᓄᒃ ᑕᑯᓐᓇᕋᔅᓴᓕᐊᖓ “ᑐᑦᑐᐃᑦ 
ᓇᒧᙶᓯᒪᕙᑦ?”; 

 • ᓯᕗᓕᖅᑏᑦ ᐊᒻᒪᓗ ᓄᓇᖅᑲᑎᒌᑦᑎᐊᓂᕐᒧᑦ 
ᑲᑎᒪᕕᔾᔪᐊᕐᓂᖅ;

 • ᐱᙳᐊᖅᑐᓕᕆᔩᑦ ᐊᒻᒪᓗ ᒥᕐᖑᐃᓯᕐᕕᓕᕆᔩᑦ 
ᑲᑐᔾᔨᖃᑎᒌᑦ ᓄᓇᕗᒥ - ᐃᓕᓐᓂᐊᑎᑦᑎᓂᖅ ᐅᓪᓗᒃᑯᑦ 
ᑭᐱᙳᐃᔭᐃᑎᑦᑎᖃᑦᑕᓂᕐᒧᑦ ᐃᖅᑲᓇᐃᔭᖅᑎᓄᑦ;

 • ᐃᓴᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᑦ - ᒪᑭᒪᐅᑎᔅᓴᑦ 
ᐃᓱᒪᓕᕆᓂᖅ ᐊᒻᒪᓗ ᐃᓅᓯᖃᑦᑎᐊᓂᕐᒧᑦ ᐱᓕᕆᐊᖅ;

 • ᐋᑦᓰᖅ - ᐃᓅᓱᑦᑐᓂᑦ ᐱᕙᓪᓕᐊᑎᑦᑎᓂᕐᒧᑦ; ᐊᒻᒪᓗ 
 • ᐃᓕᓴᖅᓯᕕᒃ - ᐃᓄᓐᓂᑦ ᐃᓅᓯᓕᕆᓂᖅ. 

ᐱᕙᓪᓕᐊᑎᑦᑎᓯᒪᕕᐅᑎᒻᒥᔪᒍᑦ ᐃᑲᔫᑎᖃᕐᓂᐊᖅᑐᒥᒃ 
ᐃᓄᓐᓄᑦ ᓄᓇᑦᑎᓐᓂ ᑖᔅᓱᒥᖓ ᓄᑖᕐᒥᒃ ᓂᖏᖅᑕᕈᑎᓄᑦ 
ᐊᑐᐊᒐᕐᒥᑦ ᑖᒃᑯᓇᙵᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐊᒻᒪᓗ ᑎᒥᖁᑎᖏᓐᓂ ᐊᑖᓃᑦᑐᓂᑦ, 
ᕿᑭᖅᑖᓗᒃ ᑯᐊᐳᕇᓴᒃᑯᓐᓂ (QC). 

ᐊᑐᐊᒐᖅᑖᖅᑲᐅᒃ ᐃᑲᔫᑎᖃᖃᑦᑕᓂᐊᖅᑐᖅ 
ᐱᓇᓱᐊᕈᑎᔅᓴᖃᖅᑎᑦᑎᒍᑕᐅᖃᑦᑕᕐᓗᓂ ᓯᕗᒧᐊᑦᑎᑦᑎᓂᕐᒧᑦ 
ᐋᖅᑭᒋᐊᕐᓯᓂᕐᒧᓪᓗ ᐃᑲᔪᖃᑦᑕᓂᕐᒥᒃ ᕿᑭᖅᑕᓂ 
ᓄᓇᑖᖃᑕᐅᓯᒪᔪᓂᑦ. ᐅᔭᕋᓐᓂᐊᕐᕕᒃ ᐊᖏᓂᕐᐹᖑᖃᑕᐅᔪᖅ 
ᐱᓕᕆᐊᓂᑦ ᓄᓇᑦᑎᓐᓂ, ᐊᒻᒪᓗ ᐱᓇᓱᐊᕋᔅᓴᑎᓐᓄᑦ 
ᐃᓚᒋᔭᐅᓪᓗᓂ ᐸᓚᕐᔫᒥᑎᑦᑎᒋᐊᕈᒪᓯᒪᓪᓗᑕ 
ᐊᕙᑎᓕᕆᓂᕐᒥᒃ ᐊᒻᒪᓗ ᓄᓇᓕᓐᓄᑦ 
ᐊᑦᑐᐃᓂᖃᕐᓂᐊᖅᑐᓂᑦ ᐱᓇᓱᐊᕋᔅᓴᖃᖅᑎᑦᑎᓯᓐᓈᑦ 
ᐃᓄᓐᓄᑦ ᐃᖅᑲᓇᐃᔭᖃᑦᑕᓂᒃᑯᑦ, ᐃᓕᓐᓂᐊᖃᑦᑕᓂᒃᑯᑦ 
ᐊᒻᒪᓗ ᑳᓐᑐᓛᒃᓯᖃᑦᑕᓂᕐᒥ. ᑕᐃᒪᐃᒻᒪᑦ, 
ᓯᕗᓪᓕᐸᐅᑦᑎᐅᑎᒍᒪᓯᒪᔭᕗᑦᑕᐅᖅ ᑲᓲᒪᖃᑎᒋᒍᒪᓪᓗᒋᑦ 
ᑕᓪᓕᒪᑦ ᐊᑦᑐᖅᑕᐅᓯᒪᔪᑦ ᓄᓇᓖᑦ ᓄᓘᔮᓕᕆᓂᕐᒧᑦ 
ᐊᕐᕌᒍᒋᕋᑖᖅᑕᑎᓐᓂ. ᓄᓇᓕᓐᓂᑦ ᐱᖃᑕᐅᑎᑦᑎᓂᕐᒧᑦ 
ᐳᓚᕋᒋᐊᓯᔪᔪᒍᑦ ᐃᒃᐱᐊᕐᔪᒻᒧᑦ, ᑲᖏᖅᑐᒑᐱᒻᒧᑦ, 
ᓴᓂᕋᔭᒻᒧᑦ, ᐃᒡᓗᓕᒻᒧᑦ ᐊᒻᒪᓗ ᒥᑦᑎᒪᑕᓗᒻᒧᑦ. ᓄᓇᓕᓐᓂᑦ 
ᐱᖃᑕᐅᑎᑦᑎᓂᕐᒧᑦ ᐳᓚᕋᓐᓂᖅ ᐱᔾᔪᑎᖃᔪᔪᖅ 
ᑐᓴᕈᒪᓪᓗᑕ ᓄᓇᑖᖃᑕᐅᓯᒪᔪᓂᑦ ᐊᑦᑐᖅᑕᐅᓯᒪᓪᓚᕆᑦᑐᓂᑦ 
ᑐᔅᓯᕋᐅᑕᐅᓯᒪᔪᒧᑦ ᐱᓕᕆᐊᕐᒥ ᐊᓯᔾᔩᒍᑕᐅᒍᒪᔪᓄᑦ 
ᑐᖏᓕᐊᓂ ᐱᓕᕆᐊᔅᓴᕐᒥ ᓄᓘᔮᓕᕆᓂᕐᒥ. 
ᐳᓚᕋᓐᓂᕐᒥ ᑐᓴᖅᑕᐅᔪᔪᑦ ᐅᓂᒃᑳᖑᓛᖅᑐᑦ ᐊᕐᕌᒍᒥ 
ᐊᐅᓚᕕᒋᓂᐊᓕᕐᒥᔭᑦᑎᓐᓂ. ᐃᓄᓐᓄᑦ ᓄᓇᓕᓐᓂᑦ 
ᑭᒡᒐᑐᖅᑎᐅᓪᓗᑕ, ᐊᔅᓱᕈᐊᖃᓪᓚᕆᑦᑐᑕ ᐃᖅᑲᓇᐃᔭᖅᑐᒍᑦ 
ᖃᐅᔨᒪᑦᑎᐊᕈᒪᓪᓗᑕ ᐃᑲᔫᓯᐊᔅᓴᐃᑦ ᓄᓘᔮᓕᕆᓂᕐᒥ 
ᐊᖏᔫᖁᓪᓗᒋᑦ.  

ᐊᒻᒪᓗ ᓱᓕ, ᑕᒫᓂ ᐊᕐᕌᒍᒋᕋᑖᖅᑕᑎᓐᓂ, ᖁᓖᕋᖅᑐᑎᒃ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᖏᑦ 
ᑲᑎᒪᔨᓂᑦ ᑲᑎᒪᖃᑦᑕᔪᔪᑦ, ᐊᒻᒪᓗ ᑲᑎᒪᖃᑕᐅᔪᒋᓪᓗᖓ 
ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ ᓯᕗᓕᖅᑎᖏᓐᓄᑦ ᑲᑎᒪᔨᓂᑦ 
ᑲᑎᒪᑎᓪᓗᒋᑦ, ᑲᑎᖃᑎᖃᔪᒋᓪᓗᖓ ᓂᕈᐊᖅᑕᐅᓯᒪᔪᓂᑦ 

ᐊᒻᒪᓗ ᑎᒃᑯᐊᖅᑕᐅᓯᒪᔪᓂᑦ ᓯᕗᓕᖅᑎᐅᓂᕐᒧᑦ ᓲᕐᓗ: 
ᐄᕙ ᐋᕆᐊᒃ, ᐃᔅᓯᕙᐅᑕᖅ ᐃᓄᐃᑦ ᐱᖁᑎᖏᓐᓂᒃ 
ᓇᐅᑦᓯᑐᖅᑎᓄᑦ; ᓂᕈᐊᖅᑕᐅᓯᒪᔪᖅ ᔮᓂ ᒪᐃᒃ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᓂᕈᐊᖅᑕᐅᓯᒪᔪᖅ ᒫᓂᑲ ᐃᐅᓪ, 
ᓯᕗᓕᖅᑎᐅᑉ ᑐᖏᓕᐊ; ᓂᕈᐊᖅᑕᐅᓯᒪᔪᖅ ᐹᓪ ᖁᐊᓴ, 
ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ; ᓂᕈᐊᖅᑕᐅᓯᒪᔪᖅ 
ᐲᑕ ᑕᑉᑑᓇ, ᓯᕗᓕᖅᑎ ᓄᓇᕗᒥ; ᑭᐅᕈᓕᓐ 
ᐱᐊᓇᑦ, ᒥᓂᔅᑕ ᓄᓇᖃᖅᑳᕐᓯᒪᔪᓕᕆᓂᕐᒧᑦ ᐊᒻᒪᓗ 
ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ; ᓂᕈᐊᖅᑕᐅᓯᒪᔪᖅ Hᐊᓐᑐ 
ᑐᑐ, ᓄᓇᕗᒥ ᒪᓕᒐᓕᐅᖅᑎ ᒪᓕᒐᓕᐅᕐᕕᔾᔪᐊᕐᒧᑦ; 
ᐊᒻᒪᓗ ᑎᒃᑯᐊᖅᑕᐅᕋᑖᔪᔪᖅ ᐊᖏᔪᖅᑳᖑᓂᕐᒧᑦ ᐃᓄᐃᑦ 
ᑕᐱᕇᖏᓐᓄᑦ ᑲᓇᑕᒥ, ᓇᑖᓐ ᐅᐸᑦ. 

ᐊᕐᕌᒍᖃᑦᑎᐊᓪᓚᕆᑦᑐᐊᓘᓚᐅᖅᑐᒍᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂ, ᑲᑐᔾᔨᖃᑎᒌᖏᑦ 
ᓇᓪᓕᐅᓂᕐᓯᐅᕐᓂᖃᔪᒻᒪᑕ 40ᓂᑦ ᐊᕐᕌᒍᓂᑦ 
ᓂᐱᒋᔭᐅᓯᒪᓪᓗᑎᒃ ᐃᓄᓐᓄᑦ. ᐃᒫᒃ ᑐᑭᖃᖅᑐᓂ, ᓄᓇᓕᓐᓂᑦ 
ᑲᑎᒪᔩᑦ ᒪᑐᐃᖓᑎᑦᑎᖃᑦᑕᔪᔪᑦ ᖁᕕᐊᓲᑎᖃᖅᑐᑎᒃ 
40ᓂᑦ ᐊᕐᕌᒍᓂᑦ ᐊᑐᓂᑦ ᖁᓕᓂᑦ ᐱᖓᓱᓂᓪᓗ 
(13) ᕿᑭᖅᑕᓂ ᓄᓇᓕᓐᓂᑦ. ᖁᕕᐊᓲᑎᖃᕐᓂᖏᓐᓂ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓕᓴᕐᓯᔪᔪᑦ ᐃᓄᐃᑦ 
ᓄᓇᖁᑎᒋᓂᐊᖅᑕᖏᓐᓂᒃ ᓂᕈᐊᖅᑎᐅᓚᐅᕐᓯᒪᔪᓂᑦ 
ᐋᔩᖃᑎᒌᒍᑎᖃᕋᓱᑦᑎᓪᓗᒋᑦ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂᑦ ᐊᑐᓂᑦ ᕿᑭᖅᑕᓂ ᓄᓇᓕᓐᓂᑦ, ᐊᒻᒪᓗ 
ᖁᔭᓐᓇᒦᖅᑐᒋᑦ ᐱᓇᓱᐊᕐᓂᕆᓚᐅᕐᓯᒪᔭᖏᓐᓄᑦ. 

ᐱᔭᕇᕈᑎᒋᓗᒍ, ᐱᔭᔅᓴᖃᕈᓘᔭᕐᓯᒪᕕᐅᑎᒃᑲᑦᑕ, ᑭᓯᐊᓂ 
ᐱᔭᔅᓴᖃᕐᓯᒪᑦᑎᐊᖅᑐᑕ ᐊᕐᕌᒍᒥ ᐊᒻᒪᓗ ᖁᔭᓕᓪᓗᖓ 
ᐱᕕᖃᖅᑎᑕᐅᓂᕐᓄᑦ ᑭᒡᒐᖅᑐᐃᓂᕐᒥᒃ ᐃᓄᓐᓂᑦ 
ᕿᑭᖅᑕᓂ ᓄᓇᓕᓐᓂᑦ. ᖁᔭᓐᓇᒦᕈᒪᔪᖓ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᖏᓐᓂᒃ ᐊᒻᒪᓗ 
ᑲᑎᒪᔨᖏᓐᓂᒃ ᐅᖃᐅᔾᔨᒋᐊᑦᑎᐊᖃᑦᑕᕐᖓᑕ ᐊᒻᒪᓗ 
ᐊᔪᕆᕐᓯᐅᔾᔨᑦᑎᐊᖃᑦᑕᕐᖓᑕ ᑐᑭᑖᕈᑎᖃᖃᑦᑕᑎᓪᓗᑕ ᑕᒪᑦᑕ 
ᐃᓄᐃᑦ ᐱᔾᔪᑎᒋᓪᓗᒋᑦ ᕿᑭᖅᑕᓂ ᓄᓇᓖᑦ, ᐊᒻᒪᓗᑦᑕᐅᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐃᖅᑲᓇᐃᔭᖅᑎᖏᑦ 
ᐊᔅᓱᕈᐊᖃᖅᑐᑎᒃ ᐃᖅᑲᓇᐃᔭᐃᓐᓇᖃᑦᑕᕐᖓᑕ 
ᐊᒻᒪᓗ ᐃᓘᓐᓇᑎᒃ ᓄᓇᓖᑦ ᐱᖃᑕᐅᖃᑦᑕᕐᓂᖏᓐᓄᑦ 
ᐊᒻᒪᓗ ᑕᑎᒋᔭᖃᖃᑦᑕᕐᓂᖏᓐᓄᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ. 

ᖁᔭᓐᓇᒦᒃ,

ᐸᐅᓗᓯ ᐊᕿᐊᕈᖅ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
(ᑲᑐᔾᔨᖃᑎᒌᖏᑦ) ᑭᒡᒐᖅᑐᐃᕙᑦᑐᑦ 
14,000 ᐅᖓᑖᓃᑦᑐᓂᑦ ᐃᓄᓐᓂᑦ 
ᕿᑭᖅᑕᓂ ᓄᓇᓕᓐᓂᑦ ᓈᒻᒪᑦᑐᒥᒃ ᐊᒻᒪᓗ 
ᓇᒻᒥᓂᕐᓱᖅᑐᑎᒃ. ᕿᑭᖅᑕᓂ ᓄᓇᓖᑦ 13ᖑᕗᑦ 
ᖁᑦᑎᑦᑐᒥᑦ ᑕᑉᐹᙵᑦ ᑕᐅᓄᖓ ᓴᓂᑭᓗᐊᕐᒧᑦ 
ᑎᑭᑦᑐᒍ (ᓴᓂᑭᓗᐊᑉ ᕿᑭᖅᑕᖏᑦ). 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᒋᐊᓚᐅᕐᓯᒪᔪᑦ 
ᑮᓇᐅᔭᓕᐅᕋᓱᐊᖅᑎᐅᒐᑎᒃ, ᓄᓇᑖᕐᓯᒪᓂᕐᒧᑦ ᐊᒻᒪᓗ 
ᓄᓇᓕᓐᓄᑦ ᑲᑐᔾᔨᖃᑎᒌᖑᓂᕐᒥᒃ 1996ᖑᑎᓪᓗᒍ, 
ᐊᑎᓕᐅᖅᑕᐅᓚᐅᕐᓯᒪᔪᑦ ᑲᑐᔾᔨᖃᑎᒌᖑᓂᖏᓐᓂᒃ 1997ᒥ. 
ᑲᑐᔾᔨᖃᑎᒌᒃᑯᑦ ᓯᕗᓪᓕᕐᒥ ᑕᐃᔭᐅᓚᐅᕐᓯᒪᔪᑦ, ᕿᑭᖅᑖᓗᒻᒥ 
ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑭᑦᑕᐅᓚᐅᕐᓯᒪᔪᑦ 
1975ᖑᑎᓪᓗᒍ ᐊᒻᒪᓗ ᐊᑎᓕᐅᖅᑕᐅᓪᓗᑎᒃ 
ᑲᑐᔾᔨᖃᑎᒌᖑᓂᖏᓐᓂᒃ 1977ᒥᑦ. ᒪᓕᑦᑐᒋᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑏᑦ (ᓄᓇᑖᕈᑏᑦ), ᑲᑐᔾᔨᖃᑎᒌᒃᑯᑦ 
ᑐᑭᓯᔭᐅᓯᒪᕗᑦ ᓇᓗᓇᐃᖅᑕᐅᓯᒪᓪᓗᑎᒃ ᐃᓄᓐᓄᑦ 
ᑲᑐᔾᔨᖃᑎᒌᖑᓂᖏᓐᓂᒃ ᒪᓕᑦᑐᒍ ᐃᓚᒃᑯᑦ 39 
ᓄᓇᑖᕈᑎᓂᑦ. ᑲᑐᔾᔨᖃᑎᒌᒃᑯᑦ ᖃᐅᔨᒪᔭᐅᔭᕇᕐᖓᑕ 

ᐊᕕᑦᑐᕐᓯᒪᓂᐅᔪᓂᑦ ᐃᓄᓐᓄᑦ ᑲᑐᔾᔨᖃᑎᒌᖑᓂᖏᓐᓂ. 
ᐱᖓᓲᒻᒪᑕ ᐊᕕᑦᑐᕐᓯᒪᓂᐅᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᓄᓇᕗᑦ ᑐᙵᕕᒃᑯᑦ ᑎᒥᖓᑎᒍᑦ ᐅᑯᐊᖑᓪᓗᑎᒃ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᕿᑎᕐᒥᐅᓂᑦ ᐃᓄᐃᑦ 
ᑲᑐᔾᔨᖃᑎᒌᖏᑦ. ᑲᑎᒪᔩᑦ ᓄᓇᕗᑦ ᑐᙵᕕᒃᑯᓐᓂ ᐱᖓᓱᓂᑦ 
ᐊᕕᑦᑐᕐᓯᒪᓂᐅᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓃᙶᕐᓯᒪᕗᑦ 
ᐱᖃᑕᐅᓪᓗᓂ ᓄᓇᕗᑦ ᑐᙵᕕᒃᑯᑦ ᐊᖏᔪᖅᑳᖓᑦ 
ᑖᒃᑯᐊ ᑭᐅᔨᒋᔭᐅᕙᑦᑐᑦ ᐃᓘᓐᓇᖏᓐᓄᑦ 
ᐃᓄᓐᓄᑦ ᓄᓇᑖᖃᑕᐅᓯᒪᔪᓄᑦ. ᑲᑐᔾᔨᖃᑎᒌᖏᑦ 
ᐃᖅᑲᓇᐃᔭᖃᑎᖃᕐᐸᑦᑐᑦ ᑲᑐᔾᔨᖃᑎᒋᕙᑦᑕᖏᓐᓂᒃ ᐊᒻᒪᓗ 
ᒐᕙᒪᒃᑯᓐᓂ ᐊᓪᓚᕝᕕᒡᒍᑎᐅᔪᓂᑦ ᖃᐅᔨᒪᑦᑎᐊᕋᓱᑉᐸᑦᑐᑎᒃ 
ᐃᓄᐃᑦ ᐱᔨᑦᑎᕋᖅᑕᐅᑦᑎᐊᕋᓗᐊᕐᒪᖔᑕ. ᒪᕐᕉᓪᓗᑎᒃ 
ᐃᓄᓐᓄᑦ ᑲᑐᔾᔨᖃᑎᒌᑦ ᐊᐅᓚᓂᓖᑦ ᑲᑐᔾᔨᖃᑎᒌᒃᑯᑦ 
ᐊᑖᓂ: ᑲᑭᕙᒃ ᑲᑐᔾᔨᖃᑎᒌᖏᑦ, ᑲᒪᒋᔭᖃᕐᐸᑦᑐᑦ 
ᑖᒃᑯᐊ ᓄᓇᓕᓐᓂᑦ ᐱᕙᓪᓕᐊᔪᓕᕆᓂᕐᒥᒃ, ᒥᑭᔫᑎᓂᑦ 
ᓇᒻᒥᓂᓕᓐᓂᑦ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᕿᑭᖅᑖᓗᒃ 
ᑯᐊᐳᕇᓴᒃᑯᑦ, ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᓪᓗᑎᒃ 
ᑲᑐᔾᔨᖃᑎᒌᒃᑯᓐᓄᑦ.   

ᑭᒃᑰᒻᒪᑕ  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᑲᑐᔾᔨᖃᑎᒌᒃᑯᑦ  
ᖃᓄᐃᓕᖓᓂᖓᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
(ᑲᑐᔾᔨᖃᑎᒌᒃᑯᑦ) ᑲᓲᒪᖃᑎᖃᐃᓐᓇᓂᐊᖅᑐᑦ 
ᓄᓇᓕᓐᓂᑦ ᐊᒻᒪᓗ ᓄᓇᑖᖃᑕᐅᓯᒪᔪᓂᑦ 
ᐊᒻᒪᓗ ᐱᓇᓱᐊᕈᑎᖃᓪᓚᕆᖃᑦᑕᓂᐊᖅᑐᑎᒃ 
ᑲᑐᔾᔨᖃᑎᒌᒃᑯᑦ ᓯᕗᓕᕐᓯᓂᕐᒧᑦ 
ᐃᖅᑲᓇᐃᔮᖓᓐᓂᒃ ᓴᖅᑮᕙᓪᓕᐊᖁᓪᓗᒋᑦ 
ᐊᑑᑎᓕᓐᓂᒃ ᐱᓇᓱᐊᕋᔅᓴᐅᖃᑦᑕᓂᐊᖅᑐᓂᑦ 
ᓯᕗᒧᐊᑉᐸᓪᓕᐊᖁᓪᓗᒋᑦ ᐃᓄᐃᑦ. 
ᐊᑐᖃᑦᑕᕐᓗᑎᒃ ᓯᕗᓕᕐᓯᓂᕐᒥᒃ, 
ᑲᑐᔾᔨᖃᑎᖃᕐᓂᕐᒥᒃ, ᑲᑐᔾᔨᖃᑎᒌᓐᓂᒥᓪᓗ, 
ᑲᑐᔾᔨᖃᑎᒌᒃᑯᑦ ᐊᐅᓪᓗᔾᔨᖃᑦᑕᓂᐊᖅᑐᑦ 
ᑲᔪᓯᑎᑦᑎᕙᓪᓕᐊᓂᕐᒥᒃ ᐊᒻᒪᓗ ᐊᐅᓚᑦᑎᓂᕐᒥᒃ 
ᐊᖏᖃᑎᒌᒍᑎᒋᓯᒪᔭᖏᓐᓂᒃ ᐊᒻᒪᓗ 
ᑳᓐᑐᓛᓂᑦ ᐱᔾᔪᑎᓕᓐᓂᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂᑦ (ᓄᓇᑖᕈᑎᓂᑦ). 
ᑕᒪᒃᑯᓂᖓ ᑲᒪᒋᔭᖃᖃᑦᑕᓂᐊᖅᑐᑦ 
ᐱᐅᓯᖃᕐᓗᑎᒃ ᑐᙵᕕᓕᒻᒥᒃ 
ᐊᐅᓚᑦᑎᔨᐅᑦᑎᐊᓂᕐᒥᒃ ᐱᐅᓂᕐᐹᓂᑦ 
ᑲᔪᓯᑎᑦᑎᖃᑦᑕᓂᐊᕐᖓᑕ ᐃᓄᐃᑦ 
ᐱᔾᔪᑎᒋᓪᓗᒋᑦ.   

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐋᖅᑭᑦᑕᐅᓚᐅᕐᓯᒪᒻᒪᑕ ᓇᓗᓇᐃᖅᑕᐅᓯᒪᓪᓗᑎᒃ 
ᐃᓄᓐᓄᑦ ᑲᑐᔾᔨᖃᑎᒌᖑᓂᕐᒧᑦ ᒪᓕᑦᑐᒋᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑏᑦ. ᐱᔾᔪᑎᖓᓪᓕ ᑲᑐᔾᔨᖃᑎᒌᒃᑯᑦ, 
ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑲᑐᔾᔨᖃᑎᒌᖑᓪᓗᑎᒃ, 
ᓴᐳᔾᔨᓂᖅ ᐊᒻᒪᓗ ᐊᑐᖅᑎᑦᑎᒋᐊᒃᑲᓂᕐᓂᖅ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐅᑉᐱᕆᔭᖏᓐᓂᓪᓗ. ᑲᑐᔾᔨᖃᑎᒌᒃᑯᑦ 
ᐃᓚᒋᔭᐅᒻᒪᑕ ᐊᖏᓂᕐᐹᖑᔪᓄᑦ ᓇᒻᒥᓂᖅ ᐃᓄᓐᓄᑦ 
ᓄᓇᖁᑎᓕᓐᓄᑦ ᑲᓇᑕᒥ. ᑲᑐᔾᔨᖃᑎᒌᒃᑯᑦ ᑎᓕᐅᕆᕗᑦ 
ᑭᒃᑯᑐᐃᓐᓇᕐᓂᑦ ᐅᖃᓕᒫᖃᑦᑕᖁᓪᓗᒋᑦ ᐃᓄᐃᑦ 
ᓄᓇᖁᑎᖏᑕ ᒥᔅᓴᓄᑦ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂᑦ. ᑲᑐᔾᔨᖃᑎᒌᒃᑯᑦ ᑲᒪᒋᔭᔅᓴᖃᕐᖓᑕ ᒪᓕᑦᑐᒋᑦ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓴᐳᔾᔨᓂᕐᒥᒃ ᓄᓇᓂᑦ 
ᐃᓕᖅᑯᓯᖓᓐᓄᑦ ᐱᒻᒪᕆᐅᔪᓂᑦ ᐃᓄᐃᑦ ᐊᒻᒪᓗ 
ᐃᑲᔪᖃᑦᑕᓂᕐᒥᒃ ᖃᐅᔨᒃᑲᐃᒍᑎᖃᖃᑦᑕᓂᕐᒥᒃ ᓄᓇᓂᑦ 
ᐱᕙᓪᓕᐊᑎᑦᑎᕕᐅᔪᓐᓇᕋᔭᖅᑐᓂᑦ. ᐃᓚᒋᔭᐅᓪᓗᓂ 
ᑲᒪᒋᔭᒐᖓᓐᓄᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓕᐅᖃᑦᑕᕐᓗᑎᒃ 
ᒐᕙᒪᒃᑯᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓄᑦ 
ᑐᔅᓯᕋᕐᓯᒪᔪᓄᑦ ᑕᐃᒫᒃ ᖃᐅᔨᒪᑦᑎᐊᖃᑦᑕᓂᐊᕐᖓᑕ 
ᓴᐳᑎᔭᐅᓯᒪᔪᓂᑦ, ᓲᕐᓗ ᒥᕐᖑᐃᓯᕐᕕᓕᐅᖃᑦᑕᓂᕐᒥᒃ, 
ᐅᕝᕙᓘᓐᓃᑦ ᐱᕙᓪᓕᐊᑎᑦᑎᖃᕐᓂᐅᓴᑎᓪᓗᒍ, ᐃᓄᐃᑦ 
ᕿᑭᖅᑕᓂ ᓄᓇᓖᑦ ᐱᕚᓪᓕᕈᑎᖃᖃᑦᑕᖁᓪᓗᒋᑦ ᐃᓄᐃᑦ 
ᓄᓇᖁᑎᖏᓐᓄᑦ ᐃᓯᕐᓯᒪᕙᑦᑐᓂᑦ.  

ᑐᕌᒐᕆᔪᒪᔭᖓᑕ ᓇᓗᓇᐃᕐᓯᒪᓂᖓ

ᓯᕿᓂᖅ ᓂᐱᓕᖅᑎᓪᓗᒍ ᐃᒃᐱᐊᕐᔪᒻᒥ, ᓄᓇᕗᑦ

ᑲᑐᔾᔨᖃᑎᒌᒃᑯᑦ ᖃᓄᐃᓕᖓᓂᖓᑦ

ᑲᑐᔾᔨᖃᑎᒌᒃᑯᑦ ᓄᓇᑖᖃᑕᐅᓯᒪᔪᖁᑎᖏᑦ

ᐱᒻᒪᕆᐊᓗᓐᓂᑦ 
ᐱᓕᕆᐊᔅᓴᓕᕆᔩᑦ

ᐊᖏᔪᖅᑳᖅ ᐱᒻᒪᕆᐊᓗᓐᓂᒃ 
ᐱᓕᕆᐊᔅᓴᓕᕆᔨᓄᑦ 

ᐃᑲᔪᖅᑎ ᐊᖏᔪᖅᑳᖓᓐᓄᑦ 
ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔨᓄᑦ

ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ 
ᐊᖏᕈᑎᓂᑦ ᐊᐅᓚᑦᑎᔨ 

ᐱᓕᕆᐊᔅᓴᓕᕆᔨ

ᓄᓇᓕᓐᓂᑦ ᑲᒪᔨ

ᐃᓄᓐᓂᑦ ᐃᖅᑲᓇᐃᔭᕐᓂᕐᒧᑦ 
ᐃᓕᓐᓂᐊᑎᑦᑎᖃᑦᑕᓂᕐᒧᓪᓗ ᑲᒪᔨ

ᐊᐅᓚᑦᑎᓂᕐᒧᑦ ᐃᑲᔪᖅᑎ/ 
ᐃᓄᒃ ᐊᐅᓚᑦᑎᔨᐅᓂᕐᒧᑦ 

ᐃᓕᓐᓂᐊᖅᑐᖅ
ᑲᔪᓯᑎᑦᑎᕙᓪᓕᐊᓂᕐᒥᒃ ᑲᒪᔨ 

ᐊᕙᑎᓕᕆᓂᕐᒥᒃ 
ᖃᐅᔨᓴᕐᓂᕐᒧᑦ ᑲᒪᔨ 

ᐊᕙᑎᓕᕆᓂᐅᑉ 
ᐊᐅᓚᑦᑎᔾᔪᑎᓕᕆᓂᐅᓪᓗ 
ᒥᔅᓵᓄᑦ ᐅᖃᐅᔾᔨᒋᐊᖅᑎ

ᖃᕋᓴᐅᔭᒃᑯᑦ 
ᓄᓇᙳᐊᓕᕆᔨ 

ᓄᓇᓕᕆᔨ

ᐊᐅᓚᑦᑎᔨ ᑮᓇᐅᔭᓕᕆᔨᒻᒪᕆᐅᓂᕐᓴᖅ

ᑮᓇᐅᔭᓂᑦ 
ᐊᑐᖅᑐᔅᓴᓂᑦ ᕿᒥᕐᕈᔨ

ᐊᑭᓕᐅᑎᓂᑦ 
ᐃᑲᔫᓯᐊᔅᓴᓂᓪᓗ ᐊᓪᓚᑦᑎ

ᑮᓇᐅᔭᓕᕆᔨ/ 
ᐊᑭᓕᕐᓱᕆᐊᓕᓐᓂᑦ ᐊᓪᓚᑦᑎ

ᐃᓅᓱᑦᑐᓄᑦ 
ᐱᓕᕆᐊᔅᓴᓕᕆᔩᑦ 

ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᓃᙶᖅᑐᓂᑦ 

ᑲᒪᔨ 

ᓄᓇᓕᓐᓂᑦ 
ᐱᕙᓪᓕᐊᔪᓂᑦ ᑲᒪᔨ 

ᐊᑐᐊᒐᕐᓂᑦ ᕿᒥᕐᕈᔨ

ᐊᖏᔪᖅᑳᖅ 
ᓄᓇᓕᕆᔨᒃᑯᓐᓄᑦ

ᐊᖏᔪᖅᑳᖅ 
ᑮᓇᐅᔭᓕᕆᓂᕐᒧᑦ 

ᐊᖏᔪᖅᑳᖅ ᐃᓅᓯᓕᕆᓂᕐᒧᑦ 
ᐸᕐᓇᐃᔨᓄᑦ

ᓄᓇᓕᕆᔨᒃᑯᑦ ᑮᓇᐅᔭᓕᕆᔨᒃᑯᑦ ᐃᓅᓯᓕᕆᓂᕐᒧᑦ ᐸᕐᓇᐃᔩᑦ

ᑲᑎᒪᔩᑦ (16)

ᓯᕗᓕᖅᑏᑦ ᑲᑎᒪᔨᓂᑦ (6)

ᐊᖏᔪᖅᑳᖅ

ᓯᕗᓕᖅᑏᑦ ᐊᐅᓚᑦᑎᔩᑦ (23)

ᑲᑎᒪᔩᑦ ᑐᑭᒧᐊᒍᑎᔅᓴᓂᑦ ᑎᓕᓯᔾᔪᑎᖃᕐᐸᑦᑐᑦ 
ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ ᐃᓘᓐᓇᖏᓐᓄᑦ 
ᑲᒪᒋᔭᖃᖅᑎᐅᓪᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ (ᑲᑐᔾᔨᖃᑎᒌᒃᑯᑦ) 
ᐊᒻᒪᓗ ᐊᐅᓚᑕᖏᓐᓄᑦ ᑲᑐᔾᔨᖃᑎᒌᖑᔪᓄᑦ- 
ᕿᑭᖅᑖᓗᒃ ᑯᐊᐳᕇᓵᓐ ᐊᒻᒪᓗ ᑲᑭᕙᒃ 
ᑲᑐᔾᔨᖃᑎᒌᑦ. 

ᖃᐅᔨᓚᐅᒃᑭᑦ ᑭᒃᑰᒻᒪᖔᑕ 
ᐃᖅᑲᓇᐃᔭᖅᑎᖏᑦ ᐊᒻᒪᓗ ᑲᑎᒪᔨᖏᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 16ᓂᑦ-
ᐃᓚᒋᔭᐅᔪᓂᑦ ᑲᑎᒪᔨᓖᑦ ᐃᒫᒃ ᐋᖅᑭᓯᒪᓪᓗᑎᒃ: 

 • ᐊᖏᔪᖅᑳᖅ (ᓂᕈᐊᖅᑕᐅᓲᖅ ᕿᑭᖅᑕᓂ-
ᓄᓇᓕᓕᒫᓂᑦ); 

 • ᐊᖏᔪᖅᑳᑉ-ᑐᖏᓕᐊ (ᓂᕈᐊᖅᑕᐅᓲᖅ ᕿᑭᖅᑕᓂ-
ᓄᓇᓕᓕᒫᓂᑦ); 

 • ᑎᑎᕋᖅᑎ ᑮᓇᐅᔭᓕᕆᔨ (ᓂᕈᐊᖅᑕᐅᓲᖅ 
ᕿᑭᖅᑕᓂ-ᓄᓇᓕᓕᒫᓂᑦ), ᐊᒻᒪᓗ 

 • ᖁᓕᑦ ᐱᖓᓱᓪᓗ (13) ᓂᕈᐊᖅᑕᐅᓯᒪᔪᑦ ᑭᒡᒐᑐᖅᑏᑦ, 
ᐊᑕᐅᓯᕐᒥᒃ ᐊᑐᓂᑦ ᕿᑭᖅᑕᓂ ᓄᓇᓕᓐᓂᑦ, 
ᖁᑦᑎᑦᑐᒥᑦ ᐊᒻᒪᓗ ᓴᓂᑭᓗᐊᑉ ᕿᑭᖅᑕᖏᓐᓂ. 

ᓕᐅ ᐃᑦᓱᒃ

ᑲᑎᒪᔩᑦ

ᐸᐅᓗᓯ ᐊᕿᐊᕈᖅ
ᐊᖏᔪᖅᑳᖅ

ᓛᕆ ᐊᐅᓪᓚᓗᒃ
ᐊᖏᔪᖅᑳᑉ ᑐᖏᓕᐊ

ᔫ ᐊᑕᒍᑦᑖᓗᒃ
ᑎᑎᕋᖅᑎ−ᑮᓇᐅᔭᓕᕆᔨ

ᓕᕙᐃ ᐹᓇᐸᔅ
ᓯᕗᓕᖅᑎ ᑲᑎᒪᔨᓂᑦ
ᐃᒃᐱᐊᕐᔪᒃ

ᐅᓛᔪᒃ ᐊᑭᓱᒃ
ᓯᕗᓕᖅᑎ ᑲᑎᒪᔨᓂᑦ
ᑭᙵᐃᑦ

ᐃᓅᑭ ᐃᓄᐊᕋᖅ
ᓯᕗᓕᖅᑎ ᑲᑎᒪᔨᑦ
ᒥᑦᑎᒪᑕᓕᒃ

ᐃᓅᑎᖅ ᐃᒃᑲᕐᕆᐊᓗᒃ
ᓄᓇᓕᓐᓂᑦ ᑲᑎᒪᔨ
ᑲᖏᖅᑐᒑᐱᒃ

ᓲᓯ ᑭᒍᑦᑕᖅ
ᓄᓇᓕᓐᓂᑦ ᑲᑎᒪᔨ
ᐊᐅᓱᐃᑦᑐᖅ

ᐊᐃᕙᓚHᐊ ᖃᒪᓂᖅ
ᓄᓇᓕᓐᓂᑦ ᑲᑎᒪᔨ
ᓴᓂᕋᔭᒃ

ᔮᓂ ᒪᓚᐃᔭ ᑯᑉᓗ
ᓄᓇᓕᓐᓂᑦ ᑲᑎᒪᔨ
ᐃᒡᓗᓕᒃ

ᓴᐃᒪᓐ ᓇᑖᖅ
ᓄᓇᓕᓐᓂᑦ ᑲᑎᒪᔨ
ᐃᖃᓗᐃᑦ

ᐲᑕ ᑲᑦᑐᒃ
ᓄᓇᓕᓐᓂᑦ ᑲᑎᒪᔨ
ᓴᓂᑭᓗᐊᖅ

ᐲᑕ ᐃᕕᒃ
ᓄᓇᓕᓐᓂᑦ ᑲᑎᒪᔨ
ᐸᓐᓂᖅᑑᖅ

ᓯᑏᕕ ᐊᐅᓚᕿᐊᖅ
ᓄᓇᓕᓐᓂᑦ ᑲᑎᒪᔨ
ᕿᑭᖅᑕᕐᔪᐊᖅ

ᐹᓪ ᐊᒪᕈᐊᓕᒃ
ᓄᓇᓕᓐᓂᑦ ᑲᑎᒪᔨ
ᖃᐅᓱᐃᑦᑐᖅ

ᑖᒥ ᐋᑲᕙᒃ
ᓄᓇᓕᓐᓂᑦ ᑲᑎᒪᔨ
ᑭᒻᒥᕈᑦ



2015-2016 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 13

ᓯᕗᓕᖅᑏᑦ ᑲᑎᒪᔨᓂᑦ

ᐸᐅᓗᓯ ᐊᕿᐊᕈᖅ
ᐊᖏᔪᖅᑳᖅ

ᓛᕆ ᐊᐅᓪᓚᓗᒃ
ᐊᖏᔪᖅᑳᑉ−ᑐᖏᓕᐊ

ᔫ ᐊᑕᒍᑦᑖᓗᒃ
ᑎᑎᕋᖅᑎ−ᑮᓇᐅᔭᓕᕆᔨ

ᓕᕙᐃ ᐹᓇᐹᓯ
ᓯᕗᓕᖅᑎ ᑲᑎᒪᔨᓂᑦ

ᐅᓛᔪᒃ ᐊᑭᓱ
ᓯᕗᓕᖅᑎ ᑲᑎᒪᔨᓂᑦ

ᐃᓅᑭ ᐃᓄᐊᕋᖅ
ᓯᕗᓕᖅᑎ ᑲᑎᒪᔨᓂᑦ

ᓴᐅᒥᐊᓂᑦ: ᐅᓛᔪᒃ ᐊᑭᓱᒃ, ᓯᕗᓕᖅᑎ ᑲᑎᒪᔨᓂᑦ ᐊᒻᒪᓗ ᑲᒪᒋᔭᖃᖅᑐᓂ ᓄᓘᔮᓕᕆᓂᕐᒥᒃ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ 
ᐊᖏᕈᑎᓂᑦ; ᓛᕆ ᐊᐅᓪᓚᓗᒃ, ᐊᖏᔪᖅᑳᑉ-ᑐᖏᓕᐊ ᐊᒻᒪᓗ ᑲᒪᒋᔭᖃᖅᑐᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ; ᔫ ᐊᑕᒍᑦᑖᓗᒃ, ᑎᑎᕋᖅᑎ 
ᑮᓇᐅᔭᓕᕆᔨ; ᓕᕙᐃ ᐹᓇᐸᔅ ᓯᕗᓕᖅᑎ ᑲᑎᒪᔨᓂᑦ ᐊᒻᒪᓗ ᐃᔅᓯᕙᐅᑕᖅ ᕿᑭᖅᑖᓗᒃ ᑯᐊᐳᕇᓴᒃᑯᓐᓂ; ᐸᐅᓗᓯ ᐊᕿᐊᕈᖅ, ᐊᖏᔪᖅᑳᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂ; ᐊᒻᒪᓗ ᐃᓅᑭ ᐃᓄᐊᕋᖅ, ᓯᕗᓕᖅᑎ ᑲᑎᒪᔨᓂᑦ ᐊᒻᒪᓗ ᐃᔅᓯᕙᐅᑕᖅ ᑲᑭᕙᒃ ᑲᑐᔾᔨᖃᑎᒌᒃᑯᓐᓂ. ᑖᒃᑯᐊ ᐊᔾᔨᓕᐅᖅᑕᐅᔪᔪᑦ 
ᓵᖓᓂ ᐊᓪᓚᕝᕕᖓᑕ ᑲᑕᓐᓂᓕᒃ ᒥᕐᖑᐃᓯᕐᕕᓕᕆᔩᑦ ᑭᒻᒥᕈᕐᒥ, ᓄᓇᕗᑦ, ᒪᐃ 13, 2015ᖑᑎᓪᓗᒍ. 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 14 ᐃᖃᓗᓐᓂ ᐃᖅᑲᓇᐃᔭᖃᑎᒌᑦ

ᒫᓐᓇᕋᑖᖅ ᐊᑯᓂ ᐃᖅᑲᓇᐃᔭᕐᓯᒪᓕᖅᑐᑦ  
ᖁᔭᓐᓇᒦᖅᑕᐅᔪᔪᑦ ᐃᖅᑲᓇᐃᔭᖅᑏᑦ 

20 ᐊᕙᑎᓂᑦ (20) ᐊᕐᕌᒍᓂᑦ ᐃᖅᑲᓇᐃᔭᕐᓯᒪᓕᕐᓂᖓᓄᑦ ᖁᔭᓐᓇᒦᖅᑕᐅᔪᔪᖅ
ᕉᑎ ᒑᑦᓄ, ᑮᓇᐅᔭᓕᕆᔨᒻᒪᕆᐅᓂᕐᓴᖅ 

15
ᖁᓕᓂᑦ ᑕᓪᓕᒪᓂᓪᓗ (15) ᐊᕐᕌᒍᓂᑦ  
ᐃᖅᑲᓇᐃᔭᕐᓯᒪᓕᕐᓂᖓᓄᑦ ᖁᔭᓐᓇᒦᖅᑕᐅᔪᔪᖅ
ᒫᑎᐅ ᐋᑲᕙᒃ, ᓄᓇᓕᕆᔨ
ᓲᓴᓐ ᐃᓪ, ᖃᕋᓴᐅᔭᒃᑯᑦ ᓄᓇᙳᐊᓕᕆᔨ
ᓵᓚᒨᓂ ᓲ, ᓄᓇᓕᕆᔨᒃᑯᓐᓂ ᐊᐅᓚᑦᑎᔨ

10
ᖁᓕᓂᑦ (10) ᐊᕐᕌᒍᓂᑦ ᐃᖅᑲᓇᐃᔭᕐᓯᒪᓕᕐᓂᖓᓄᑦ ᖁᔭᓐᓇᒦᖅᑕᐅᔪᔪᖅ 
ᐹᑐᕆᒃ ᓵᒋᐊᖅᑐᖅ, ᑮᓇᐅᔭᓕᕆᓂᕐᒧᑦ ᐊᖏᔪᖅᑳᕐᒧᑦ ᐃᑲᔪᖅᑎ, ᐃᓅᓱᑦᑐᓕᕆᔨ
ᓕᓯ ᐸᓖᑦᑐᖅ, ᓄᓇᓕᓐᓂᑦ ᑐᓴᐅᒪᖃᑦᑕᐅᑎᑎᑦᑎᔨ - ᑲᖏᖅᑐᒑᐱᒻᒥ 
ᓚᐃᓴ ᐅᐊᑦᓯᑰ, ᓄᓇᓕᓐᓂᑦ ᑐᓴᐅᒪᖃᑦᑕᐅᑎᑎᑦᑎᔨ - ᐊᐅᓱᐃᑦᑐᕐᒥ 
ᐱᐅᕆ ᐃᑭᓪᓗᐊᖅ, ᓄᓇᓕᓐᓂᑦ ᑐᓴᐅᒪᖃᑦᑕᐅᑎᑎᑦᑎᔨ - ᑭᒻᒥᕈᕐᒥ 
ᓰᓇ ᒫᒃᒧ, ᓄᓇᓕᓐᓂᑦ ᑐᓴᐅᒪᖃᑦᑕᐅᑎᑎᑦᑎᔨ - ᐸᓐᓂᖅᑑᒥ 
ᑕᐃᕕᑎ ᖃᒪᓂᖅ, ᓄᓇᓕᓐᓂᑦ ᑐᓴᐅᒪᖃᑦᑕᐅᑎᑎᑦᑎᔨ - ᒥᑦᑎᒪᑕᓕᒻᒥ 
ᓲᓴᓐ ᓴᓪᓗᕕᓂᖅ, ᓄᓇᓕᓐᓂᑦ ᑐᓴᐅᒪᖃᑦᑕᐅᑎᑎᑦᑎᔨ - ᖃᐅᓱᐃᑦᑐᕐᒥ

5 ᑕᓪᓕᒪᓂᑦ (5) ᐊᕐᕌᒍᓂᑦ ᐃᖅᑲᓇᐃᔭᕐᓯᒪᓕᕐᓂᖓᓄᑦ ᖁᔭᓐᓇᒦᖅᑕᐅᔪᔪᖅ
ᓯᑐᓂ ᐅᖔᓛᖅ, ᓄᓇᓕᓐᓂᑦ ᑐᓴᐅᒪᖃᑦᑕᐅᑎᑎᑦᑎᔨ - ᑭᒻᒥᕈᕐᒥ
ᓯᑏᕙᓐ ᐅᐃᓕᐊᒻᓴᓐ-ᐹᑐᕆ, ᐊᖏᔪᖅᑳᖅ ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔨᓄᑦ 
ᒪᕇ ᒪᐃᑯ, ᓄᓇᓕᓐᓂᑦ ᑐᓴᐅᒪᖃᑦᑕᐅᑎᑎᑦᑎᔨ - ᐃᖃᓗᓐᓂ
ᓇᕙᕋᓇ ᐱᕗᕆᔾ, ᓯᕗᓕᖅᑎ ᐃᖅᑲᓇᐃᔭᖅᑎᓄᑦ 

ᓛᓴᓘᓯ ᐃᓱᓪᓗᑕᖅ 
ᐸᓐᓂᖅᑑᕐᒥᐅᑕᖅ, ᓄᓇᕗᒥ

“ᖁᕕᐊᒋᔭᕋ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ 
ᐋᖅᑭᑦᑕᐅᓚᐅᕐᓯᒪᓐᓂᕐᖓᑕ! 
ᐊᑐᖅᑎᑦᑎᒋᐊᒃᑲᓐᓂᖃᑦᑕᕐᖓᑕ ᐃᓄᐃᑦ 
ᖃᐅᔨᒪᔭᖏᓐᓂᒃ ᐊᒻᒪᓗ ᓴᐳᔾᔨᕙᑦᑐᑎᒃ 
ᓄᓇᑦᑎᓐᓂᒃ, ᐊᒻᒪᓗᑦᑕᐅᖅ 
ᒫᓐᓇ, ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᑕᖃᓕᖅᑐᓂ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᒻᒪᕆᐊᓘᕗᑦ 
ᐅᕙᓐᓄᑦ ᐱᔾᔪᑎᒋᓪᓗᒍ ᑐᓵᖃᑦᑕᕋᒃᑭᑦ, 
ᑕᑯᔅᓴᐅᓪᓗᑎᓪᓗ ᑎᒥᐅᒻᒪᑕ ᐊᒻᒪᓗ 
ᑭᒡᒐᖅᑐᐃᒍᒫᕐᓂᐊᕐᓯᒪᓪᓗᑎᒃ 
ᐃᓄᓐᓂᑦ. ᐅᕙᓐᓂᒃ ᐃᑲᔪᖃᑦᑕᕐᓯᒪᔪᑦ 
ᐃᓚᓐᓂᓪᓗ ᓂᐱᒋᔭᐅᕙᑦᑐᑎᒃ ᐃᓄᓐᓄᑦ. 
ᖁᔭᓐᓇᒦᖅᑕᒃᑲ; ᐃᓚᒃᑲ ᐅᔾᔨᕈᓱᑦᑐᑦ 
ᐱᒻᒪᕆᐅᓂᖓᓂᒃ ᐃᓄᐃᑦ ᐃᓕᖅᑯᓯᖓᑦ. 
ᐊᒻᒪᓗᑦᑕᐅᖅ, ᐃᑲᔪᖃᑦᑕᕐᖓᑕ 
ᑮᓇᐅᔭᖃᖅᑎᑦᑎᕙᑦᑐᑎᒃ 
ᐃᓕᓐᓂᐊᑎᑦᑎᒍᑎᔅᓴᓂᑦ ᐃᓅᓱᑦᑐᓂᑦ 
ᐃᓄᐃᑦ ᐃᓕᖅᑯᓯᖓᑕ ᒥᔅᓵᓄᑦ ᐊᒻᒪᓗ 
ᐆᒪᐃᓐᓇᑎᑦᑎᓂᕐᒥᒃ ᐱᖅᑯᓯᑦᑎᓐᓂᒃ 
ᓇᒥᓕᒫᖅ ᓄᓇᕗᒥ.” 



ᐊᕐᕌᒍ 2015-16 ᕿᒥᕐᕈᓪᓗᒍ

ᒫᑦᓯ 27, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
(ᑲᑐᔾᔨᖃᑎᒌᖏᑦ) ᓇᓗᓇᐃᕐᓯᔪᔪᑦ ᕿᑭᖅᑕᓂ 
ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᑐᑭᓯᓯᒪᒍᒪᓂᕐᒥᑦ 
ᐊᒻᒪᓗ ᐃᓚᑰᓂᖏᓐᓂᒃ ᕿᒥᕐᕈᒍᒪᓪᓗᑎᒃ (BILUGA) 
ᑖᒃᑯᐊ ᓄᐊᑦᑎᒍᑕᐅᔪᔪᑦ ᑎᑎᖅᑲᓂᑦ 750ᓂᑦ 
ᓄᓇᑖᖃᑕᐅᓯᒪᔪᓂᑦ ᓄᓇᓕᓐᓂᑦ ᐊᑦᑐᖅᑕᐅᓯᒪᔪᓂᑦ 
ᓄᓘᔮᓕᕆᓂᕐᒧᑦ. ᑐᑭᓯᒍᑕᐅᔪᔪᑦ ᐃᑲᔫᑎᖃᔪᔪᑦ 
ᖃᐅᔨᓴᕐᓂᕐᒥᒃ ᐃᖅᑲᓇᐃᔭᕐᓂᕐᒥ ᐃᓕᓐᓂᐊᕐᓂᕐᒥᓪᓗ 
ᐱᐅᓯᕆᔭᐅᕙᑦᑐᓂᑦ, ᖃᓄᐃᑦᑐᓂᓪᓗ ᐃᖅᑲᓇᐃᔮᔅᓴᓂᑦ 
ᐃᖅᑲᓇᐃᔮᖃᕈᒪᖃᑦᑕᕐᒪᖔᑕ ᓄᓘᔮᓕᕆᓂᕐᒥ, 
ᐊᒻᒪᓗ ᐊᐳᖅᑕᕈᑕᐅᕙᑦᑐᓂᑦ ᐃᖅᑲᓇᐃᔭᕈᓐᓇᓂᕐᒧᑦ 
ᐱᑕᖃᑐᐃᓐᓇᕆᐊᓕᓐᓂᑦ.  

ᒫᑦᓯ

ᐄᐳᓗ 7, 2015 ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᓇᓗᓇᐃᕐᓯᔪᔪᑦ ᐃᖅᑲᕐᓂᐊᕐᓗᑎᒃ 
ᖃᐅᔨᓴᕐᓂᕐᒧᑦ ᐃᓄᐃᑦ ᖃᐅᔨᒪᔭᑐᖏᓐᓂᒃ 
ᐃᓕᓐᓂᐊᑎᑦᑎᓂᐊᕐᓂᖏᓐᓂᒃ ᐊᑦᑐᖅᑕᐅᓯᒪᒐᔭᖅᑐᓂᑦ 
ᓄᓇᓕᓐᓂᑦ ᐃᖅᑲᕐᓂᐊᖅᑐᓄᑦ ᖃᐅᔨᓴᖅᑐᓄᑦ. 
ᐱᔾᔪᑎᖃᖅᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓕᓐᓂᐊᑎᑦᑎᒍᒪᔪᔪᑦ ᑲᑎᒪᑎᑦᑎᒍᒪᓪᓗᑎᒃ 
ᐱᔾᔪᑎᖃᕐᓗᑎᒃ ᐃᓄᐃᑦ ᑐᑭᖏᓐᓂᒃ, ᐋᖅᑭᔅᓱᐃᒍᒪᓪᓗᑎᒃ 
ᐃᓄᓐᓄᑦ ᖃᐅᔨᔭᐅᓯᒪᔪᓂᑦ ᐃᑲᔫᑎᓕᓐᓂᑦ 
ᐃᓄᐃᑦ ᖃᓄᐃᓕᖓᔾᔪᑎᖃᕐᓂᖏᓐᓂᒃ ᓱᑯᑦᑎᖏᑦ 
ᐊᖅᑐᖅᑕᐅᔭᕆᐊᖃᙱᓪᓚᕆᒻᒪᖔᑕ ᖃᐅᔨᓴᕐᓂᕐᒥ 
ᐅᕝᕙᓘᓐᓃᑦ ᖃᓄᖅᑑᕈᑕᐅᓯᒪᒋᐊᖃᕋᔭᕐᒪᖔᑕ 
ᑭᓪᓕᖃᖅᑎᑦᑎᒍᑕᐅᓗᑎᒃ ᐅᕝᕙᓘᓐᓃᑦ 
ᐸᓚᕐᔫᒥᑎᑦᑎᓯᒪᒋᐊᕐᓗᑎᒃ ᐊᑦᑐᐃᓂᖃᕋᔭᙳᐊᖅᑐᓂᑦ 
ᐃᓄᓐᓄᑦ ᐱᔾᔪᑎᒋᓪᓗᒍ ᐃᖅᑲᕐᓂᐊᕐᓂᖅ. 

ᐄᐳᓗ



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 18

ᐄᐳᓗ 7, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᔪᔪᑦ ᒪᐅᓇᑐᐃᓐᓇᖅ-ᓂᕈᐊᕐᓇᐅᓛᖅᑐᒥᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓄᓇᓕᓐᓂᑦ 
ᑲᑎᒪᔨᔅᓴᒥᑦ ᐸᓐᓂᖅᑑᒥ. 

ᐄᐳᓗ 8, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᔪᔪᑦ ᓄᓇᕗᒥ ᐸᕐᓇᐃᔩᑦ ᒪᓕᑦᑐᑎᒃ 
ᑐᑭᑖᕈᑎᖓᑕ ᒥᔅᓵᓄᑦ.  

ᐄᐳᓗ 20-22, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑐᙵᓱᑦᑎᑎᓪᓗᑎᒃ ᒪᑐᐃᖓᑎᑦᑎᔪᔪᑦ ᐊᒻᒪᓗ 
ᑐᑭᓯᑎᑦᑎᒋᐊᒃᑲᓂᖅᑐᑎᒃ ᓴᓂᑭᓗᐊᕐᒥ. ᐊᖏᔪᖅᑳᖓᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐸᐅᓗᓯ ᐊᕿᐊᕈᖅ 
ᐳᓚᕋᔪᒻᒥᔪᖅ ᐃᓄᑐᖃᕐᓂᑦ, ᐃᓅᓱᑦᑐᓂᑦ ᐊᒻᒪᓗ 
ᐱᖃᑕᐅᔪᒋᓪᓗᓂ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᕐᒥ.

ᐄᐳᓗ 22, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐅᖃᐅᓯᖃᕆᐊᒃᑲᓐᓂᔪᔪᑦ ᐃᑲᔪᕐᓰᓂᖏᓐᓂᒃ 
ᑲᖏᖅᑐᒑᐱᒻᒥᐅᓂᑦ ᐃᖅᑲᖅᑐᐃᕕᒃᑰᑎᑦᑎᒍᑎᖃᕐᓂᖏᓐᓂᒃ. 

ᐄᐳᓗ

 

ᒪᐃ 12, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑐᙵᓱᑦᑎᑎᓪᓗᑎᒃ ᒪᑐᐃᖓᑎᑦᑎᔪᔪᑦ ᐊᒻᒪᓗ 
ᑐᑭᓯᑎᑦᑎᒋᐊᒃᑲᓂᖅᑐᑎᒃ ᑭᒻᒥᕈᕐᒥ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐊᖏᔪᖅᑳᖓᑦ, ᐸᐅᓗᓯ ᐊᕿᐊᕈᖅ 
ᐳᓚᕋᔪᒻᒥᔪᖅ ᐃᓄᑐᖃᕐᓂᑦ, ᐃᓅᓱᑦᑐᓂᑦ ᐊᒻᒪᓗ 
ᐱᖃᑕᐅᔪᒋᓪᓗᓂ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᕐᒥ.

ᒪᐃ 12, 2015  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐱᒋᐊᖅᑎᑎᒃᑲᓐᓂᔪᔪᑦ ᑐᓴᕋᔅᓴᓂᑦ ᐊᒻᒪᓗ 
ᓴᖅᑭᑎᑦᑎᔪᓪᓗᑎᒃ ᓯᕗᓪᓕᕐᐹᖓᓐᓂ ᐅᐱᕐᖔᕐᓯᐅᑎᓂᑦ 
ᑐᓴᕋᔅᓴᓂᑦ. ᑖᒃᑯᐊ ᐊᑐᖅᑕᐅᔭᕆᐊᖃᕐᓯᒪᓪᓚᕆᒻᒪᑕ 
ᑲᒪᒋᔭᖃᑦᑎᐊᖃᑦᑕᓂᐊᕐᖓᑕ ᓄᓇᓖᑦ ᐱᔭᕆᐊᓕᖏᓐᓂᒃ 

ᑐᑭᓯᑎᑕᐅᒃᑲᓐᓂᖃᑦᑕᕐᓗᑎᒃ 
ᓇᓪᓕᐊᑦ 
ᐊᑑᑎᖃᖃᑦᑕᕐᒪᖔᑕ 
ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ. 

ᒪᐃ 22, 2015 ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ 
ᑭᐅᔪᔪᑦ ᐹᕕᓐᓛᓐᑯᑦ 
ᑐᔅᓯᕋᐅᑎᖓᓐᓄᑦ 
ᐱᖃᓯᐅᔾᔭᐅᓯᒪᒍᒪᑎᓐᓇᒋᑦ 
ᕿᑭᖅᑖᓘᑉ 

ᒪᐃ

1

Qikiqtani Inuit Association

P.J. Akeeagok was born and raised in Grise 
Fiord (Aujuittuq, ‘’place that never thaws’’), 
in the territory of Nunavut. With a population 
of approximately 150 residents, Grise Fiord 
is the northernmost community in Canada. 
He is the proud father of 2 beautiful children: 
Ryan and Jazmine. Since 2006, P.J. has 
been devoted to Inuit organizations. On 
December 8, 2014, at the age of 30, P.J. 
was elected President of the Qikiqtani Inuit 
Association (QIA). From 2005 to 2007, P.J. 
studied Political Science and Aboriginal 
Studies at the University of Ottawa. He also 
is a graduate student of the well-known 
Nunavut Sivuniksavut College, where he 
obtained his diploma in 2004. From 2007 to 
2011, P.J. has been extensively involved with 
the Nunavut Tunngavik Inc. where he started 
as the Cultural Policy Analyst–Social cultural 
Development and was soon promoted to 

the Assistant Director-Corporate Service 
position. Among his major accomplishments, 
P.J. has been involved in documenting the 
story of Inuit self-determination for the 
Staking the Claim Documentary Guide, a 
project that required him to travel across 
the Arctic and meet with government and 
non-governmental leaders, former Inuit 
negotiators, elders and youth. P.J.’s vision 
for QIA is: to bring the Inuit Beneficiaries 
from the Qikiqtani Region closer to QIA 
by increasing QIA’s accountability and 
transparency; increasing awareness on 
available programs and funding available 
through QIA, and increasing presence 
of QIA within the Qikiqtani communities. 
P.J. believes working with the community 
members will help shape its four year 
mandate.

ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒥᑦ, ᒥᓂᔅᑕᒥᑦ 
ᓄᓇᖃᖅᑳᕐᓯᒪᔪᓕᕆᓂᕐᒧᑦ ᐊᒻᒪᓗ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᓂᕐᒧᑦ ᑲᓇᑕᒥ ᒪᐃ 21, 2015ᒥ. 
ᑲᑐᔾᔨᖃᑎᒌᒃᑯᑦ ᐅᖃᐅᓯᖃᓗᐊᔪᔪᑦ ᐱᒻᒪᕆᐅᓂᖓᓂᒃ 
ᐱᕕᔅᓴᖃᖅᑎᑦᑎᖃᑦᑕᕆᐊᖃᕐᓂᖏᓐᓂᒃ ᐃᓄᓕᒫᓂᑦ 
ᐱᖃᑕᐅᑎᑦᑎᖃᑦᑕᕐᓗᑎᒃ ᐱᔾᔪᑎᖃᓕᕋᐃᒻᒪᑕ 
ᐱᕙᓪᓕᐊᔪᓕᕆᓂᕐᒥᑦ. 

ᒪᐃ 26-29, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑲᑎᒪᔨᖏᑦ ᑲᑎᒪᔪᔪᑦ ᐃᒡᓗᓕᒻᒥ. ᑲᑎᒪᓚᐅᖅᑎᓪᓗᒋᑦ 
ᑐᙵᓱᑦᑎᑎᓪᓗᑎᒃ ᒪᑐᐃᖓᑎᑦᑎᔪᔪᑦ ᐊᒻᒪᓗ ᓄᓇᓕᓐᓂᑦ 
ᓂᕆᕕᔾᔪᐊᑎᑦᑎᔪᔪᑦ. ᐊᖏᔪᖅᑳᖓᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ, ᐸᐅᓗᓯ ᐊᕿᐊᕈᖅ ᐊᑲᐅᓈᕐᓂᖓᓂ 
ᐅᖃᐅᓯᖃᔪᔪᖅ ᑲᑎᒪᔩᑦ ᑲᑎᒪᓂᕆᔪᔭᖓᑕ ᒥᔅᓵᓄᑦ ᖁᓪᓕᖅ 
ᐅᓪᓛᒃᑯᑦ ᓈᓚᐅᑎᒃᑯᑦ ᓰᐱᓰ ᓈᓚᐅᑎᖓᒍᑦ. 

ᓴᐅᒥᐊᓂᑦ: ᔪᐊᓇ ᐊᕙ, ᐊᖏᔪᖅᑳᑉ ᐃᑲᔪᖅᑎᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᓯᑏᕕ ᐊᐅᓚᕿᐊᕐᓗ, ᑲᑎᒪᔨᐅᖃᑕᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐊᒧᓯᖃᑦᑕᑎᓪᓗᒋᒃ ᓄᓇᓕᓐᓂᑦ 
ᓂᕆᕕᔾᔪᐊᑎᑦᑎᑎᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᑲᑎᒪᔩᑦ ᑲᑎᒪᔭᖅᑐᕐᓯᒪᑎᓪᓗᒋᑦ ᐃᒡᓗᓕᒻᒧᑦ, 2015.

ᒪᐃ 27, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓯᕗᓪᓕᕐᐹᒥ ᑐᔅᓯᕋᐅᓯᐅᖁᔨᔾᔪᑎᖃᔪᔪᑦ ᓄᓇᓕᓐᓂᑦ 
ᐊᐅᓚᔾᔭᐃᒋᐊᕐᓂᕐᒧᑦᐱᓕᕆᐊᕐᒧᑦ 2015-16ᒥ. ᓄᓇᓕᓐᓂᑦ 
ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ ᐋᖅᑭᑦᑕᓚᐅᕐᓯᒪᔪᖅ 
2007ᒥ ᐊᒻᒪᓗ ᑮᓇᐅᔭᖃᖅᑎᑕᐅᓲᖑᓪᓗᓂ 
ᐅᑎᕐᕕᐅᔾᔪᑎᒋᕙᑦᑕᖏᓐᓂᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑎᒥᖁᑎᖏᓐᓂᒃ ᑲᑐᔾᔨᖃᑎᒌᓂᑦ.

ᒪᐃ 28, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓴᖅᑭᑎᑦᑎᔪᔪᑦ ᔮᓐ ᐊᒪᕈᐊᓕᒃ ᐱᕙᓪᓕᐊᔪᓕᕆᓂᕐᒧᑦ 
ᐃᓕᓐᓂᐊᕈᓯᐊᔅᓴᓂᑦ. ᓯᕗᓪᓕᕐᐹᖑᓪᓗᓂ 
ᐃᓕᓐᓂᐊᕈᓯᐊᖅᑖᔪᔪᖅ ᐸᐸᑦᓯ ᐊᓐᕋᖑ-ᑰᑦᑎᖅ.



ᔫᓂ 16, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᕐᓯᔪᔪᑦ 
ᖃᐅᓱᐃᑦᑐᖅ ᒥᕐᖑᐃᓯᕐᕕᐅᑉ ᒥᕐᖑᐃᓯᕐᕕᕈᖅᑎᑕᐅᓂᖓᓂᒃ 
ᔫᓂ 16, 2015ᒥ. ᒥᕐᖑᐃᓯᕐᕕᒃ ᐅᐊᓐᓇᖓᓃᑦᑐᖅ 
ᖃᐅᓱᐃᑦᑑᑉ, ᓄᓇᕗᒥ ᑐᑦᑐᓯᐅᕐᕕᒻᒥ. ᐃᓚᖏᑦ 
ᐃᑲᔫᑎᖃᕐᓂᐊᖅᑐᑦ ᑕᕝᕙᙵᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ ᒪᑯᐊ 
ᐃᖅᑲᓇᐃᔮᔅᓴᓂᑦ ᓴᖅᑮᓂᐊᖅᑐᖅ, ᑮᓇᐅᔭᓂᑦ ᐊᑐᖅᑐᔅᓴᓂᑦ 
ᐋᖅᑭᔅᓯᒍᑕᐅᖃᑦᑕᓂᐊᖅᑐᑦ ᐳᓚᕋᑦᑐᓕᕆᓂᕐᒧᑦ, ᐊᒻᒪᓗ 
ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᕋᔅᓴᓂᑦ ᖃᐅᓱᐃᑦᑐᕐᒥᐅᓄᑦ 
ᐊᒻᒪᓗ ᓄᓇᕗᒻᒥᐅᓄᑦ.

ᔫᓂ 24, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓯᕗᓪᓕᕐᐹᒥ ᑐᔅᓯᕋᐅᓯᐅᖁᔨᔾᔪᑎᖃᔪᔪᑦ ᐃᓚᒌᒃᑐᓄᑦ 
ᑮᓇᐅᔭᓄᑦ, 2015-16ᒥ. ᐃᓚᒌᒃᑐᓄᑦ ᑮᓇᐅᔭᑦ 
ᐃᓚᒋᔭᐅᕗᑦ ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ. ᐋᖅᑭᑦᑕᐅᓯᒪᔪᑦ 
ᑭᓯᐊᓂ ᑲᑐᔾᔨᓪᓗᑎᒃ ᐃᑲᔫᑎᖃᕐᐸᑦᑐᑦ ᐹᕕᓐᓛᓐ 
ᓴᕕᕋᔭᔅᓴᒥᑦ ᐅᔭᕋᓐᓂᐊᖅᑏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ. ᑮᓇᐅᔭᓪᓕ ᐊᐅᓚᑕᐅᖃᑦᑕᓂᐊᖅᑐᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ 
ᐊᑑᑎᖃᕈᒫᕐᓂᐊᖅᑐᑎᒃ ᐃᑲᔫᑎᖃᕐᓗᑎᒃ ᓄᓇᓕᓐᓂᑦ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒥᒃ ᐊᑦᑐᖅᑕᐅᓯᒪᔪᓂᑦ 
ᓄᓇᓕᓐᓂᑦ ᓄᓘᔮᓕᕆᓂᕐᒧᑦ ᑕᒪᑐᒥᖓ ᐱᒻᒪᕆᐊᓗᒻᒥᑦ 
ᐱᕈᕐᐸᓪᓕᐊᓂᖃᖅᑎᓪᓗᒋᑦ.

ᔫᓂ

ᐋᒡᒌᓯ 12, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑐᙵᓱᑦᑎᑎᓪᓗᑎᒃ ᒪᑐᐃᖓᑎᑦᑎᔪᔪᑦ ᖃᐅᓱᐃᑦᑐᕐᒥ 
ᖁᕕᐊᓲᑎᖃᖅᑐᑎᒃ ᐊᑎᓕᐅᖅᑕᐅᓂᖓᓂᒃ ᖃᐅᓱᐃᑦᑐᖅ 
ᒥᕐᖑᐃᓯᕐᕕᐅᑉ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ. ᐊᖏᔪᖅᑳᖓᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ, ᐸᐅᓗᓯ ᐊᕿᐊᕈᖅ 
ᐳᓚᕋᔪᒻᒥᔪᖅ ᐃᓄᑐᖃᕐᓂᑦ, ᐃᓅᓱᑦᑐᓂᑦ ᐊᒻᒪᓗ 
ᐱᖃᑕᐅᔪᒋᓪᓗᓂ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᕐᒥ.

ᐋᒡᒌᓯ 19, 2016  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᔪᔪᑦ ᐅᖃᐅᓯᖃᒃᑲᓂᖅᑐᑎᒃ ᐃᑲᔪᕐᓰᓂᖏᓐᓂᒃ 
Hᐊᒪᓚᒃᑯᖏᓐᓂᒃ ᑲᖏᖅᑐᒑᐱᒻᒥᐅᑦ ᐊᒻᒪᓗ 
ᓄᓇᓖᑦ ᐊᖑᓇᓱᑦᑐᓕᕆᔨᒃᑯᖏᓐᓂᒃ ᑖᒃᑯᐊ ᑲᓇᑕᒥ 
ᐆᒻᒪᖅᑯᓯᕆᓂᕐᒧᑦ ᑲᑎᒪᔩᑦ ᑐᑭᑖᕈᑎᖃᔪᒻᒪᑕ ᔫᓂ 2014ᒥ 
ᐱᓕᕆᔪᓐᓇᕐᓯᑎᑦᑎᓂᖏᑦ ᐃᖅᑲᕐᓂᐊᕐᓂᕐᒥᒃ ᖃᐅᔨᓴᕐᓗᑎᒃ 
ᕿᐱᓗᓐᓂᐅᒻᒪᑦ ᐃᓄᓐᓂᑦ ᐱᔪᓐᓇᐅᑎᖃᕐᓂᑎᓐᓄᑦ 
ᐊᑑᑎᓕᒻᒥᒃ ᑐᑭᓯᒋᐊᕐᕕᖃᑦᑎᐊᕈᓐᓇᓂᕐᒥᒃ ᑕᐃᒫᒃ 
ᐱᓕᕆᒋᐊᓯᓚᐅᙱᓐᓂᖏᓐᓂᒃ. ᓇᓗᓇᐃᕐᓯᒍᑎᖓᓂ, 
ᑲᑐᔾᔨᖃᑎᒌᒃᑯᑦ ᐅᖃᕐᓯᒪᔪᑦ ᑲᑐᔾᔨᖃᑎᒌᑦ ᓱᓕ 
ᓯᕗᓪᓕᐸᐅᑦᑎᐅᔾᔨᓯᒪᒻᒪᑕ ᐱᓇᓱᐊᕈᑎᖏᓐᓂᒃ ᓄᐊᑦᑎᓂᕐᒥᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓄᓐᓂᑦ ᐋᖅᑭᔅᓯᓂᐊᕐᖓᑕ 
ᐃᓄᓐᓄᑦ ᓴᓇᔭᐅᓯᒪᔪᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑐᑭᓯᐅᒪᔾᔪᑎᔅᓴᖃᕐᕕᒻᒥᑦ ᐃᑲᔪᕐᓗᑎᒃ ᐃᓄᓐᓂᑦ 
ᐊᑭᓴᖅᑑᑎᔅᓴᓂᑦ ᑐᔅᓯᕋᐅᓯᐅᕈᑕᐅᖃᑦᑕᓂᐊᖅᑐᓄᑦ ᓴᓇᕕᓐᓄᑦ 

ᐋᒡᒌᓯ

ᔪᓚᐃ 15, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᔪᔪᑦ ᒥᓂᔅᑕᐅᑉ ᓄᓇᖃᖅᑳᕐᓯᒪᔪᓕᕆᓂᕐᒧᑦ 
ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᑲᓇᑕᒥ 
ᐱᖃᓯᐅᔾᔭᐅᓯᒪᑎᑦᑎᔾᔮᖏᓐᓂᖓᓄᑦ ᑐᑭᑖᕈᑎᖓᑕ 
ᒥᔅᓵᓄᑦ ᓇᓗᓇᐃᕐᓯᓪᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᖁᓅᒻᒥᕐᓂᕋᖅᑐᒋᑦ ᒥᓂᔅᑕ ᑕᐃᒫᒃ 
ᐱᕕᖃᖅᑎᑦᑎᓯᒪᙱᓐᓂᖓᓄᑦ ᐋᖅᑭᒋᐊᕐᓯᑎᑦᑎᓂᕐᒥᒃ 
ᐊᑲᐅᓂᕐᐹᖑᒐᔭᖅᑐᒥᓂᐅᑎᓪᓗᒍ ᓯᕗᒧᑦ 
ᐱᕙᓪᓕᐊᓂᐊᖅᑎᓪᓗᒋᑦ ᖃᐅᔨᒪᑦᑎᐊᓂᐊᕐᖓᑕ 
ᐱᖃᑕᐅᑦᑎᐊᖃᑦᑕᕈᓐᓇᓂᐊᕐᓂᖏᓐᓂᒃ ᐹᕕᓐᓛᓐᑯᑦ 
ᑐᔅᓯᕋᐅᑎᖃᕐᓯᒪᑎᓪᓗᒋᑦ ᐊᑦᑐᐃᓂᖃᓪᓚᕆᙳᓱᑦᑐᒥᒃ 
ᒥᑦᑎᒪᑕᓕᒻᒥᐅᓄᑦ.

ᔪᓚᐃ 16, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᔪᔪᑦ ᓂᖏᕈᑎᓂᒃ ᐅᑎᕐᕕᐅᓂᖏᓐᓂᒃ ᓄᓇᓯ 
ᑯᐊᐳᕇᓴᒃᑯᓐᓂ ᐊᒥᓲᓂᓕᓐᓂᑦ $518,728.13. ᑮᓇᐅᔭᑦ 
ᑐᕌᔪᔪᑦ ᐃᓄᓐᓄᑦ ᐃᓘᓐᓇᖏᓐᓂ 13ᓂᑦ ᓄᓇᓕᓐᓂᑦ, 
ᐊᖅᑯᑎᒋᓪᓗᒍ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ.

ᔪᓚᐃ 21, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑐᙵᓱᑦᑎᑎᓪᓗᑎᒃ ᒪᑐᐃᖓᑎᑦᑎᔪᔪᑦ ᐊᒻᒪᓗ 
ᑐᑭᓯᑎᑦᑎᒋᐊᔪᔪᑦ ᐊᐅᓱᐃᑦᑐᕐᒥ. ᐊᖏᔪᖅᑳᖓᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ, ᐸᐅᓗᓯ ᐊᕿᐊᕈᖅ ᐳᓚᕋᔪᒻᒥᔪᖅ 
ᐃᓄᑐᖃᕐᓂᑦ, ᐃᓅᓱᑦᑐᓂᑦ ᐊᒻᒪᓗ ᐱᖃᑕᐅᔪᒋᓪᓗᓂ 
ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᕐᒥ.

ᔪᓚᐃ

ᐱᓕᕆᔪᒪᑎᓪᓗᒋᑦ ᑕᒪᓐᓇ ᐃᑉᐱᒍᓱᓐᓂᖃᙱᒻᒪᑦ ᐊᒻᒪᓗ/
ᐅᕝᕙᓘᓐᓃᑦ ᑲᔪᓯᑎᑦᑎᑎᐊᙱᒻᒪᑦ ᐊᑐᕋᔅᓴᐅᔪᓂᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐱᓕᕆᐊᖓᓄᑦ ᐋᖅᑭᔅᓱᕈᓐᓇᖅᑕᖏᓐᓂᒃ. 
 
ᐋᒡᒌᓯ 26, 2016  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᓄᓇᓕᐸᐅᔭᓕᕆᔩᑦ ᐃᖃᓗᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂ 
ᐊᕙᑎᓕᕆᔩᑦ ᑲᑐᔾᔨᖃᑎᒌᔪᔪᑦ ᓴᓗᒻᒪᓴᐃᓪᓗᑎᒃ ᖃᑦᑕᐅᔭᕐᓂᑦ 
ᐲᔭᐃᓪᓗᑎᒃ ᐃᖃᓗᓐᓂ ᐃᒪᐅᑉ ᓯᓈᖓᓂ ᐊᑯᓐᓂᖓᓃᑦᑐᒥᒃ 
ᑲᓇᑕᒥᐅᑦ ᓯᑯᓯᐅᑎᓕᕆᔩᑦ ᐊᒻᒪᓗ ᐃᓗᕕᖃᕐᕕᒥᓂᐅᑉ.

ᓯᕗᓂᐊᒍᑦ

ᑭᖑᓂᐊᒍᑦ

ᓯᑎᐱᕆ 25, 2015 ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᓴᖅᑭᑎᑦᑎᔪᔪᑦ ᐋᖅᑭᓯᒪᓂᖏᓐᓂᒃ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 40ᓂᑦ ᐊᕐᕌᒍᓂᑦ 
ᓇᓪᓕᐅᓂᕐᓯᐅᕐᓂᖃᕐᓂᖏᓐᓄᑦ ᐊᑐᓛᖅᑕᖏᓐᓂᒃ 
ᐊᒻᒪᓗ ᐊᕐᕌᒍᑕᒫᕐᓯᐅᒻᒥ ᑲᑎᒪᕕᔾᔪᐊᕐᓂᕆᓛᖅᑕᖓᓐᓂ 
ᐱᓇᓱᐊᕈᓯᖓᓂ ᐅᑐᐱᕆ 3, 2015ᒥ. ᐋᖅᑭᓯᒪᓂᖏᑦ 
ᐃᓚᖃᔪᔪᑦ ᐃᓄᒃᑎᑑᖓᔪᓂᑦ ᑕᕐᕆᔮᓕᐊᖑᓯᒪᔪᒥᒃ 
ᑕᕐᕆᔭᖅᑎᑦᑎᓂᕐᒥᒃ ᑕᐃᔭᐅᓪᓗᓂ ᐃᒫᒃ ᑐᓐᓃᑦ, ᓄᓇᓕᓐᓂᑦ 
ᓂᕆᕕᔾᔪᐊᑎᑦᑎᓂᕐᒥᒃ, ᐃᕐᒋᖃᑦᑕᖅᑐᑎᒃ ᑐᒥᑯᓗᐃᑦ 
ᐃᙱᖅᑎᖏᑦ ᐊᒻᒪᓗ ᑖᓂᐅ ᑯᓗᓛᒃᑯᑦ. ᑐᙵᓱᑦᑎᑎᓪᓗᑎᒃ 
ᒪᑐᐃᖓᑎᑦᑎᔪᔪᑦ ᐊᒻᒪᓗ ᐃᓄᐃᑦ ᓄᓇᖁᑎᖏᓐᓂᒃ 
ᓂᕈᐊᖅᑎᐅᓚᐅᕐᓯᒪᔪᓂᑦ ᖁᕕᐊᓲᑎᖃᔪᒻᒥᔪᑦ ᐃᓘᓐᓇᖏᓐᓂ 
ᕿᑭᖅᑕᓂ ᓄᓇᓕᓐᓂᑦ.

ᓯᑎᐱᕆ

ᐅᑐᐱᕆ 5, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᓚᒋᔭᐅᔪᔪᑦ ᓄᓇᕗᒥ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ 
ᐅᖃᓕᒫᖃᑦᑕᓂᕐᒧᑦ ᐱᓇᓱᐊᕈᓯᕐᒥ ᖁᕕᐊᓲᑎᖃᖅᑎᓪᓗᒋᑦ 
ᑐᓂᓯᓪᓗᑎᒃ ᐃᓘᓐᓇᖏᓐᓄᑦ ᕿᑭᖅᑕᓂ ᐃᓄᓕᒫᓄᑦ 
ᐸᐃᕆᕕᐅᕙᑦᑐᓄᑦ, ᒪᕐᕉᓐᓂᒃ ᐃᓕᓐᓂᐊᕈᑎᔅᓵᓐᓂᒃ 
ᐅᖃᓕᒫᒑᓐᓂᒃ ᐃᓄᒃᑎᑑᖓᔫᓐᓂᒃ: ᐅᑭᐅᖅᑕᖅᑐᒥ ᑎᖕᒥᐊᑦ 
ᐅᖃᓕᒫᒐᖅ ᐊᒻᒪᓗ ᑕᕆᐅᕐᒥᐅᑕᐃᑦ ᐆᒪᔪᐃᑦ ᐅᖃᓕᒫᒐᖅ. 
ᐊᖏᔪᖅᑳᖓᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ, ᐸᐅᓗᓯ 
ᐊᕿᐊᕈᖅ ᐱᕕᖃᕐᓂᖓᓂ ᐅᖃᓕᒫᔪᒻᒥᔪᖅ ᐅᖃᓕᒫᒐᕐᒥᑦ 
ᓱᕈᓯᕐᓄᑦ ᑐᒥᑯᓗᐃᑦ ᐸᐃᕆᕕᒻᒥ ᐃᖃᓗᓐᓂ, ᓄᓇᕗᒥ.
 
ᐅᑐᐱᕆ 6, 2015 ᐊᖏᔪᖅᑳᖓᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ, ᐸᐅᓗᓯ ᐊᕿᐊᕈᖅ ᓴᖅᑭᑎᑦᑎᔪᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒋᑕ ᐊᕐᕌᒍᑕᒫᕐᓯᐅᑎᖏᓐᓂᒃ 
ᐅᓂᒃᑳᖏᓐᓂᒃ 2014-15 ᐊᕐᕌᒍᑕᒫᕐᓯᐅᒻᒥ 
ᑲᑎᒪᕕᔾᔪᐊᑎᓪᓗᒋᑦ ᕗᕉᐱᓴ ᑐᔪᕐᒥᕕᒻᒥ ᐃᖃᓗᓐᓂ, ᓄᓇᕗᒥ. 

ᐅᑐᐱᕆ

ᐅᑐᐱᕆ 7, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑲᑎᒪᔨᖏᑦ ᐊᖏᔪᔪᑦ ᐋᖅᑮᓂᐊᕐᓂᕐᒧᑦ ᐱᓕᕆᕕᓕᕆᓂᕐᒥᒃ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐱᒋᐊᕈᑎᔅᓴᓂᑦ ᑮᓇᐅᔭᓂᑦ. 
ᑮᓇᐅᔭᑦ ᐸᕐᓇᑕᐅᓯᒪᔪᔪᑦ ᐃᓛᒃᑯᑦ 6 ᒪᓕᑦᑐᒍ 
ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ, ᐊᒻᒪᓗ 
ᑮᓇᐅᔭᖃᖅᑎᑦᑎᒍᑕᐅᖃᑦᑕᓂᐊᖅᑐᑎᒃ $500,000ᓂᑦ 
ᐊᕐᕌᒍᑕᒫᑦ ᐃᓄᓐᓄᑦ ᐋᖅᑭᒋᐊᕐᓯᒍᒪᔪᓄᑦ ᓇᒻᒥᓂᖅ 
ᐃᖅᑲᓇᐃᔭᕐᕕᖁᑎᖏᓐᓂᒃ ᐅᕝᕙᓘᓐᓃᑦ 
ᐱᒋᐊᖅᑎᑦᑎᒍᒪᔪᓄᑦ ᓇᒻᒥᓂᖅ 
ᐃᖅᑲᓇᐃᔭᕐᕕᖁᑎᒋᓂᐊᖅᑕᖏᓐᓂᒃ.

ᐅᑐᐱᕆ 8, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓴᖅᑭᑎᑦᑎᔪᔪᑦ ᓄᑖᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᒥᔅᓵᓄᑦ ᑐᑭᓯᒋᐊᕈᑎᓂᑦ ᑐᕌᖓᓪᓗᑎᒃ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᓄᓇᑖᖃᑕᐅᓯᒪᔪᖁᑎᖏᓐᓄᑦ 
ᑎᑎᕋᖅᑕᐅᓯᒪᔪᓂᑦ ᐃᓚᒋᔭᐅᓪᓗᑎᒃ ᑐᑭᓯᐅᒪᔾᔪᑎᔅᓴᐃᑦ 
ᐃᓘᓐᓇᑎᒃ ᐃᑲᔫᑕᐅᕙᑦᑐᑦ ᒥᔅᓵᓄᑦ ᑲᑐᔾᔨᖃᑎᒌᒃᑯᓐᓂ, 
ᑐᕌᕈᑎᖏᓐᓂᒃ ᑐᑭᓯᒋᐊᕐᕕᔅᓴᐃᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ, 
ᓄᓇᓕᓐᓂᑦ ᑐᓴᐅᒪᖃᑦᑕᐅᑎᑎᑦᑎᔩᑦ ᐊᒻᒪᓗ ᐃᓘᓐᓇᑎᒃ 
ᐊᑎᖏᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᑲᑎᒪᔩᑦ. 

ᐅᑐᐱᕆ 19, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓴᖅᑭᑎᑦᑎᔪᔪᑦ ᑐᔅᓯᕋᐅᓯᐅᖁᔨᔾᔪᑎᖓᓐᓂᒃ ᑐᖏᓕᐊᓂ 
ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒥ, 2015-16.



ᒥᑦᑎᒪᑕᓕᒻᒥ ᐃᓕᓐᓂᐊᕐᓂᐊᓕᓵᖅᑐᓄᑦ ᐱᓕᕆᐊᖓ 
ᓂᐅᕕᕈᓐᓇᖅᓯᓚᐅᖅᑐᑦ ᐱᖁᑎᒃᓴᓂ ᐃᓪᓗᕈᓯᖓᓄᑦ ᑮᓇᐅᔭᑎᒍᑦ 
ᐃᑲᔪᖅᑕᐅᔪᓐᓇᓚᐅᕐᒪᑕ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ. 

ᐅᑐᐱᕆ 23, 2015 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓴᖅᑭᑎᑦᑎᔪᔪᑦ ᑐᖏᓕᐊᓂ ᑐᔅᓯᕋᐅᓯᐅᖁᔨᔾᔪᑎᖓᓐᓂᒃ 
ᐃᓚᒌᒃᑐᓄᑦ ᑮᓇᐅᔭᓂᑦ, 2015-2016.

ᓄᕕᐱᕆ 3, 2015 ᐅᐸᓗᖓᐃᔭᖅᑐᑎᒃ 
ᐋᖅᑭᔅᓯᓂᐊᕐᓂᖏᓐᓄᑦ ᑐᖏᓕᐊᓂ ᐱᓕᕆᐊᕐᒧᑦ 
ᓄᓘᔮᓕᕆᓂᕐᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᔪᔪᑦ ᐳᓚᕋᕆᐊᓯᒪᓂᖏᓐᓂᒃ ᓄᓇᓕᓐᓂᑦ 
ᐱᖃᑕᐅᑎᑦᑎᓂᕐᒧᑦ ᐳᓚᕋᒍᑎᒋᓂᐊᖅᑕᖓᓐᓂ ᑕᓪᓕᒪᓄᑦ 
ᐊᑦᑐᖅᑕᐅᓯᒪᔪᓄᑦ ᓄᓇᓕᓐᓄᑦ ᓄᓘᔮᓕᕆᓂᕐᒧᑦ: 
ᒥᑦᑎᒪᑕᓕᒻᒧᑦ, ᐃᒃᐱᐊᕐᔪᒻᒧᑦ, ᑲᖏᖅᑐᒑᐱᒻᒧᑦ, ᐃᒡᓗᓕᒻᒧᑦ 
ᐊᒻᒪᓗ ᓴᓂᕋᔭᒻᒧᑦ.  

ᓄᕕᐱᕆ

ᕖᕝᕗᐊᓕ

ᕖᕝᕗᐊᓕ 15, 2016  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᔪᔪᑦ ᑲᑎᒪᔩᑦ ᑲᑎᒪᓛᕐᓂᖏᓐᓂᒃ ᐃᖃᓗᓐᓂ 
ᕖᕝᕗᐊᓕ 17-18, 2016ᒥ. 

ᕖᕝᕗᐊᓕ 17, 2016 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᔪᔪᑦ ᐹᕕᓐᓛᓐᑯᑦ ᑎᑎᖅᑲᒥᒃ ᑎᑎᕋᕐᓂᕐᖓᑕ 
ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓄᑦ ᖃᐅᔨᒃᑲᐃᓪᓗᑎᒃ 
ᑐᓂᓯᓯᒪᔭᕆᐊᖃᕐᓂᕐᒧᑦ ᐅᓪᓗᖓ ᐊᕙᑎᓕᕆᓂᕐᒥᒃ 
ᐊᑦᑐᐃᓂᖃᕐᓂᐊᖅᑐᓂᑦ ᓇᓗᓇᐃᕐᓯᒍᑎᓂᑦ ᑐᖏᓕᐊᓂ 
ᐱᓕᕆᓂᕐᒧᑦ ᑐᔅᓯᕋᐅᑕᐅᓯᒪᔪᒧᑦ ᑭᖑᕙᕆᐊᖅᑕᐅᒻᒪᑦ 
ᓯᑎᐱᕆᒧᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐱᕕᖃᕐᓂᖏᓐᓂ ᐅᖃᐅᓯᖃᕆᐊᒃᑲᓐᓂᔪᔪᑦ ᒫᓐᓇᓕ, 
ᑲᑐᔾᔨᖃᑎᒌᒃᑯᑦ ᑲᔪᓯᓂᐊᕐᖓᑕ ᓄᓇᓕᓐᓂᑦ 
ᐱᖃᑕᐅᑎᑦᑎᓂᕐᒧᑦ ᐳᓚᕋᓐᓂᕐᒥᒃ ᐅᐸᓗᖓᐃᔭᕐᓗᑎᒃ 
ᐋᖅᑭᓯᒪᔾᔪᑎᒋᓛᖅᑕᖓᓐᓄᑦ ᑐᖏᓕᐊᓂ ᐱᓕᕆᐊᕐᒧᑦ 
ᓄᓘᔮᓕᕆᓂᕐᒥ.

ᓴᐅᒥᐊᓂ: ᐊᖏᔪᖅᑳᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ, ᑳᑎ ᑕᐅᑐᙱ; 
ᓯᕗᓕᖅᑎᐅᖃᑕᖅ ᑲᑎᒪᔨᓂᑦ; ᓕᕙᐃ ᐹᓇᐸᔅ, ᓯᕗᓕᖅᑎᐅᖃᑕᖅ ᑲᑎᒪᔨᓂᑦ, 
ᐃᓅᑭ ᐃᓄᐊᕋᖅ; ᐊᒻᒪᓗ ᐊᖏᔪᖅᑳᖓᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ, 
ᐸᐅᓗᓯ ᐊᕿᐊᕈᖅ.

ᔭᐃᓴᓐ ᐃᓯᒐᐃᑦᑐᖅ ᐅᓂᒃᑳᖅᑐᖅ ᐱᙳᐊᕐᕕᖓᓐᓂ ᐃᒃᐱᐊᕐᔪᒻᒥᐅᑦ, ᓄᓇᕗᒥ, 
ᓄᓇᓕᓐᓂᑦ ᐱᖃᑕᐅᑎᑦᑎᓂᕐᒧᑦ ᐳᓚᕋᓐᓂᖃᖅᑎᓪᓗᒋᑦ, 2016ᒥ.

ᐳᓛᕆᐊᕐᓯᒪᑎᓪᓗᒍ ᐊᖏᔪᖅᑳᖓᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ, ᐸᐅᓗᓯ ᐊᕿᐊᕈᖅ ᐊᔾᔨᓕᐅᖅᑕᐅᖃᑎᒥᓂᖏᑦ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑏᑦ 
ᖁᓗᐊᖅ ᐃᓕᓴᕕᒻᒥ ᑲᖏᖅᑐᒑᐱᒻᒥ, ᓄᓇᕗᒥ, ᓄᓇᓕᓐᓂᑦ ᐱᖃᑕᐅᑎᑦᑎᓂᕐᒧᑦ ᐳᓚᕋᓐᓂᖃᖅᑎᓪᓗᒋᑦ, 2016ᒥ. 

ᔨᐅᕆ ᓈᑕᓇᐃ ᐅᓂᒃᑳᑎᓪᓗᒍ ᓄᓇᓖᑦ ᐱᙳᐊᕐᕕᖓᓐᓂ ᑲᖏᖅᑐᒑᐱᒻᒥ, 
ᓄᓇᕗᒥ, ᓄᓇᓕᓐᓂᑦ ᐳᓚᕋᓐᓂᖃᖅᑎᓪᓗᒋᑦ 2016ᒥ.

ᐋᓐᓄᓘ ᐃᖃᓗᔾᔪᐊᖅ ᓄᓇᓖᑦ ᐱᙳᐊᕐᕕᖓᓐᓂ ᑲᖏᖅᑐᒑᐱᒻᒥ, ᓄᓇᕗᒥ, 
ᓄᓇᓕᓐᓂᑦ ᐳᓚᕋᓐᓂᖃᖅᑎᓪᓗᒋᑦ 2016ᒥ. 

ᐃᒡᓗᓕᒻᒨᕐᓯᒪᑎᓪᓗᒋᑦ, ᓄᓇᕗᒥ, ᐃᓚᒋᔭᐅᓪᓗᓂ ᓄᓇᓕᓐᓂᑦ 
ᐱᖃᑕᐅᑎᑦᑎᓂᕐᒧᑦ ᐳᓚᕋᓐᓂᖓᓐᓄᑦ 2016ᒥ.

ᕖᕝᕗᐊᓕ 18, 2016 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᔪᔪᑦ ᐋᖅᑭᑦᑕᐅᓂᖏᓐᓂᒃ ᓂᖏᖅᑕᓂᕐᒧᑦ 
ᐊᑐᐊᒐᖅᑖᖅᑲᐅᒃ ᑖᒃᑯᓇᙵᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐊᒻᒪᓗ ᑎᒥᖁᑎᖓᓐᓂᒃ ᑲᑐᔾᔨᖃᑎᒌᓂᑦ, 
ᕿᑭᖅᑖᓗᒃ ᑯᐊᐳᕇᓴᓐ. ᐊᑐᐊᒐᖅ ᐊᖏᖅᑕᐅᔪᔪᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᖏᑕ ᑲᑎᒪᔨᓂᑦ 
ᐊᒻᒪᓗ ᑲᑎᒪᔩᑦ ᑲᑎᒪᑎᓪᓗᒋᑦ. ᑮᓇᐅᔭᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐊᕐᕌᒍᑕᒫᑦ ᑮᓇᐅᔭᓂᑦ 
ᑐᓂᓯᐅᖅᑲᐅᔾᔪᑎᒋᔪᓐᓇᐸᑦᑕᖏᑦ 20%ᖏᓐᓂᒃ ᕿᑭᖅᑖᓗᒃ 
ᑯᐊᐳᕇᓴᒃᑯᑦ ᐲᕐᓯᕕᐅᓚᐅᖅᑎᓪᓗᒋᑦ ᑖᒃᓰᔭᕈᑎᖏᓐᓂᒃ 
ᑮᓇᐅᔾᔭᒍᑎᒥᓂᖏᓐᓂᒃ.

ᕖᕝᕗᐊᓕ 29, 2016  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓯᕗᓪᓕᕐᐹᒥ ᑐᔅᓯᕋᐅᓯᐅᖁᔨᔾᔪᑎᖃᔪᔪᑦ ᓄᓇᓕᓐᓂᑦ 
ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒧᑦ, 2016-17ᒥ.

ᒫᑦ 15, 2016 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᔪᔪᑦ ᐃᓅᓯᐅᑉ ᐊᓯᔾᔨᐸᓪᓕᐊᓂᖓᓂᒃ 
ᐅᔾᔨᕐᓱᕐᓂᕐᒥᑦ ᓄᓇᓕᓐᓂᑦ ᖃᐅᔨᓴᕈᑎᖃᕐᓂᐊᕐᖓᑕ; 
ᓄᓇᓕᓐᓃᑦᑐᑎᑦ ᖃᐅᔨᓴᕐᓂᖅ. ᖃᐅᔨᓴᕐᓯᒪᔪᑦ ᓄᓇᓖᑦ-
ᒪᑭᒪᓇᓱᐊᕈᑎᖏᓐᓂᒃ ᐊᑦᑐᐃᓂᖃᕐᓂᖏᓐᓂᒃ 
ᓄᓘᔮᓕᕆᓂᐅᑉ ᒫᑦᓯᐅᑎᓪᓗᒍ ᐄᐳᓗᒥᓗ 2016ᒥ, 
ᑎᓴᒪᐃᑦ ᓄᓇᓖᑦ ᐊᑦᑐᖅᑕᐅᓯᒪᔪᑦ ᐱᓇᓱᐊᕈᑎᔅᓴᓂᑦ 
ᐱᕙᓪᓕᐊᔪᓕᕆᓂᕐᒧᑦ. ᑎᑎᖅᑲᐃᑦ ᒫᓐᓇ ᑲᑎᑕᐅᕙᓪᓕᐊᔪᑦ.

ᖃᐅᔨᒪᔭᐅᔭᕆᐊᓕᒃ: ᖁᓛᓃᑦᑐᑦ ᑎᑎᕋᕐᓯᒪᔪᑦ 
ᓇᐃᓈᕐᓯᒪᔪᓂᑦ ᑎᑎᖅᑲᓖᑦ ᐊᑐᕐᓯᒪᔭᖏᑕ ᒥᔅᓵᓄᑦ 
ᑮᓇᐅᔭᓕᕆᓂᕐᒧᑦ ᐊᐅᓚᕕᒋᓚᐅᖅᑕᖓᓐᓂ 2015-
16ᒥ. ᐃᓚᖏᑦ ᐊᑐᖅᑕᐅᔪᔪᑦ ᐅᕝᕙᓘᓐᓃᑦ 
ᓇᓗᓇᐃᕐᓯᒍᑕᐅᕙᓚᐅᖅᑐᑦ ᑎᑎᕋᖅᑕᐅᖃᓯᐅᑎᓯᒪᙱᑦᑐᑦ. 

ᒫᑦᓯ

ᔪᐊᓇ ᐃᓄᐊᓗᒃ-ᑯᓄᒃ
ᒥᑦᑎᒪᑕᓕᒻᒥᐅᑕᖅ, ᓄᓇᕗᒥ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐅᕙᓐᓄᑦ ᐊᑑᑎᖃᓪᓚᕆᑦᑐᑦ…

“ᐱᔾᔪᑎᒋᓪᓗᒍ ᐊᑖᑕᒋᓚᐅᕐᓯᒪᔭᕋ 
ᐅᑉᐱᕆᔭᖃᓚᐅᕐᖓᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ. ᑐᓵᖃᑦᑕᓚᐅᕐᓯᒪᒐᒃᑯ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᖃᓄᖅ ᐃᑲᔪᕐᓂᐊᕐᒪᖔᑕ ᐃᓄᓐᓂᑦ 
ᓄᓇᓕᓐᓂᑦ ᐅᑉᐱᕆᕙᓚᐅᕐᓯᒪᓪᓗᒍᓗ, 
ᑕᐃᔅᓱᒪᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᕿᑭᖅᑖᓗᒻᒥ ᐃᓄᐃᑦ 
ᑲᑐᔾᔨᖃᑎᒌᖑᓂᕋᖅᑕᐅᖃᑦᑕᑎᓪᓗᒋᑦ 
(BRIA). ᐅᓪᓗᒥ, ᓱᓕ ᐅᑉᐱᕆᔭᖃᖅᑐᖓ 
ᑲᑐᔾᔨᖃᑎᖃᕈᓐᓇᕋᑦᑕ ᐃᓄᓐᓂᑦ 
ᓄᓇᓕᓐᓂᓪᓗ. ᐃᓘᓐᓇᑎᒃ ᐱᔪᒪᔭᖏᓐᓂᒃ 
ᐱᔪᓐᓇᕐᖓᑕ ᑲᑐᔾᔨᖃᑎᒌᒃᑯᑦᑕ ᐊᒻᒪᓗ 
ᑐᑭᓯᐅᒪᖃᑎᒌᒃᑯᑦᑕ.  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᑲᔪᖃᑦᑕᕐᖓᑕ ᐃᓄᓐᓂᑦ 
ᑮᓇᐅᔭᖃᖅᑎᑦᑎᕙᑦᑐᑎᒃ ᓲᕐᓗ 
ᒪᑯᓂᖓ ᕿᓯᓕᕆᓂᕐᒥᒃ, ᐃᓅᓱᑦᑐᓂᑦ 
ᐊᐅᓪᓚᐅᔾᔨᖃᑦᑕᓂᕐᒥᒃ ᐊᒻᒪᓗᑦᑕᐅᖅ 
ᐊᑭᓴᖅᑐᕈᑎᖃᖃᑦᑕᓂᕐᒥᒃ 
ᐱᔪᓐᓇᐅᑎᑦᑎᓐᓂᒃ ᐃᓅᓪᓗᑕ. ᐊᒻᒪᓗ 
ᐃᓄᐃᑦ ᐃᓕᖁᓪᓗᒋᑦ ᐊᓐᓇᐅᒪᓂᕐᒥᒃ 
ᐊᔾᔨᒋᙱᑕᖓᓂᒃ ᐃᓅᓯᖃᓕᖅᑎᓪᓗᒋᑦ 
ᐃᓅᖃᑎᑦᑕ ᐊᑖᑕᒃᑯᒋᓚᐅᖅᑕᖏᑕ 
ᓄᓇᒋᓚᐅᖅᑕᖏᓐᓂ… 
ᐃᓕᓐᓇᓱᒋᐊᖃᖅᑐᒍᑦ 
ᐃᓕᒍᒪᒋᐊᖃᖅᑐᑕᓗ ᐊᒻᒪᓗ 
ᐅᕙᑦᑎᓐᓂᒃ ᐃᑲᔪᕋᓱᒍᓐᓇᕐᖓᑕ. 
ᐊᐱᕐᓱᕆᐊᖃᖅᑐᒍᑦ ᑭᐅᔭᐅᒍᒪᓂᐊᕈᑦᑕ 
ᐊᐱᖅᑯᑎᑦᑎᓐᓂᒃ. ᐊᒻᒪᓗᑦᑕᐅᖅ 
ᑐᑭᓯᓇᓱᒋᐊᖃᕐᒥᔪᒍᑦ ᖃᓄᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᑑᑎᖃᓲᖑᒻᒪᖔᑕ ᐊᒻᒪᓗ ᖃᓄᖅ 
ᓄᓇᓖᑦ ᐊᑑᑎᖃᓲᖑᒻᒪᖔᑕ ᐊᒻᒪᓗ 
ᐃᓄᖁᑎᖏᑦ. ᖁᔭᓐᓇᒦᒃ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ!”

‘ᓄᓇᖁᑎᒋᔭᖅ ᒋ’ ᒐᕙᒪᑐᖃᒃᑯᑦ ᐊᑐᕆᐊᖓᓐᓂ, ᐃᖃᓗᐃᑦ, ᓄᓇᕗᒥ 
(ᐃᓂᖓ 1, ᐃᓗᐃᒃᑲᖅ 205, ᐸᕐᓇᐅᑦ 79985)

ᕿᑭᖅᑖᓗᒃ ᑯᐊᐳᕇᓴᓐ
ᕿᑭᖅᑖᓗᒃ ᑯᐊᐳᕇᓴᒃᑯᑦ ᖁᕕᐊᓱᑉᐳᑦ 
ᑐᓂᓯᔭᕆᐊᔅᓴᖅ ᑎᑎᕋᖅᑕᐅᓯᒪᔪᓂᑦ 
ᐃᖅᑲᓇᐃᔮᕆᓯᒪᔭᖏᑕ ᒥᔅᓵᓄᑦ 2015-
2016ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ 
ᐃᓚᓕᐅᔾᔭᐅᓂᐊᖅᑐᓂᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐊᕐᕌᒍᑕᒫᕐᓯᐅᑎᖏᓐᓄᑦ 
ᐅᓂᒃᑳᓕᐊᕆᕙᑦᑕᖏᓐᓄᑦ.

ᐃᖅᑲᓇᐃᔮᕆᓯᒪᔭᖏᑕ ᒥᔅᓵᓄᑦ ᐅᓂᒃᑳᑦ:   
ᕿᑭᖅᑖᓗᒃ ᑯᐊᐳᕇᓴᒃᑯᑦ  
ᐊᒻᒪᓗ ᑲᑭᕙᒃ ᑲᑐᔾᔨᖃᑎᒌᒃᑯᑦ

er6∫l4 fxSEn8
QIKIQTAALUK CORPORATION

ᐊᕐᕌᒍᒋᕋᑖᖅᑕᑎᓐᓂ ᓇᒻᒥᓂᖁᑎᓯ ᑎᒥᐅᔪᑦ ᓱᓕ 
ᐱᕙᓪᓕᐊᑦᑎᐊᖏᓐᓇᓚᐅᖅᑐᑦ ᐋᖅᑭᐹᓪᓕᑎᑦᑎᒋᐊᕐᐸᑦᑐᑎᒃ 
ᐱᔨᑦᑎᕋᐅᑎᑦᑎᓐᓂᒃ, ᐊᒻᒪᓗ ᐋᖅᑭᒋᐊᕐᓯᖃᑦᑕᓂᕐᒥᒃ 
ᓇᒻᒥᓂᖁᑎᑦᑎᓐᓂᒃ ᑐᓂᓯᒪᐃᓐᓇᖅᑐᑎᒃ 
ᓄᓇᑖᖃᑕᐅᓯᒪᔪᓂᑦ ᐃᖅᑲᓇᐃᔭᖅᑎᑦᑎᖃᑦᑕᓂᕐᒧᑦ ᐊᒻᒪᓗ 
ᐃᖅᑲᓇᐃᔮᓂᑦ ᓴᖅᑭᑎᑦᑎᕙᓪᓕᐊᓂᕐᒧᑦ. 

ᕿᑭᖅᑖᓗᒃ ᓇᒻᒥᓂᖁᑎᖏᑦ ᓱᓕ ᓇᒻᒥᓂᓖᑦ ᐊᒻᒪᓗ 
ᐊᐅᓚᑦᑎᕙᑦᑐᑎᒃ ᐱᐅᔪᐊᓗᒻᒥᒃ ᐃᓪᓗᓕᕆᖃᑦᑕᓂᕐᒥᒃ 
ᑲᒪᒋᕙᑦᑕᖓᓐᓂ ᖃᐅᔨᓇᓱᐊᕐᓯᓐᓈᖃᑦᑕᖅᑐᑎᒃ 
ᐱᓇᓱᐊᕋᔅᓴᓂᑦ ᓯᕗᒧᐊᑦᑎᑦᑎᒋᐊᒃᑲᓐᓂᕈᑎᔅᓴᓂᑦ 
ᐃᓪᓗᓕᕆᓂᕐᒥᒃ ᐱᓕᕆᐊᔅᓴᓂᑦ ᓄᓇᑦᑎᓐᓂ. 



2015-2016 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 25

ᕿᑭᖅᑖᓗᒃ ᓴᓇᕕᓕᕆᔩᑦ ᓱᓕ ᐃᖅᑲᓇᐃᔭᖅᑎᖃᖅᑎᑦᑎᕙᑦᑐᑦ 
ᐹᕕᓐᓛᓐᑯᓐᓄᑦ ᐃᑲᔪᖅᑐᑎᒃ ᓄᓇᒋᔭᐅᕙᑦᑐᒥᒃ 
ᐱᔨᑦᑎᕋᖃᑦᑕᓂᕐᒥᒃ ᒪᑯᓂᖓᓗ ᐱᔨᑦᑎᕋᐅᑎᖃᖃᑦᑕᕆᓪᓗᑎᒃ 
ᐊᐳᑕᐃᔭᐃᖃᑦᑕᓂᕐᒥᒃ, ᐅᒥᐊᕐᔪᐊᒃᑯᑦ ᐅᓯᖃᑦᑕᓂᕐᒥᒃ ᐊᒻᒪᓗ 
ᓱᓇᒃᑯᑖᖃᖅᑎᑦᑎᖃᑦᑕᓂᕐᒥᒃ. ᓴᓇᕕᓕᕆᔩᑦ ᓂᕆᐅᑦᑐᑦ 
ᐋᖅᑭᔅᓱᐃᖃᑦᑕᕐᓂᐊᕆᐊᔅᓴᖅ ᐱᓇᓱᐊᕋᔅᓴᐅᖃᑦᑕᓂᐊᖅᑐᓂᑦ 
ᐱᐅᓯᕙᓪᓕᕈᑕᐅᓂᐊᖅᑐᓂᑦ ᓇᒻᒥᓂᖓᑕ 
ᐊᐅᓚᓂᕆᕙᑦᑕᖓᓐᓂ ᐅᖁᒪᐃᑦᑐᓕᕆᔾᔪᑎᒋᕙᑦᑕᖏᓐᓄᑦ. 

ᕿᑭᖅᑕᓂ ᓂᐅᕕᕐᕕᓕᕆᔩᑦ ᑎᒥᖓᑦ ᓱᓕ 
ᐊᐅᓚᓂᖃᖅᑎᑦᑎᕙᑦᑐᑦ ᐊᒥᓱᓂᑦ ᓂᐅᕕᕐᕕᕋᓛᕐᓂᑦ, 
ᐃᖅᑲᓇᐃᔮᔅᓴᖃᖅᑎᑦᑎᕙᑦᑐᑎᒃ ᐊᒻᒪᓗ ᐃᓄᑐᖃᕐᓄᑦ 
ᐊᑭᑭᓪᓕᒋᐊᕐᓯᒪᑎᑦᑎᕙᑦᑐᑎᒃ.  

ᐃᖃᓗᓕᕆᓂᕐᒧᑦ ᐃᖅᑲᓇᐃᔭᖅᑎᕗᑦ ᐊᔅᓱᕈᐊᖃᕐᓯᒪᔪᑦ 
ᖃᐅᔨᒪᑦᑎᐊᓂᐊᕐᖓᑕ ᒫᓐᓇ ᐊᑐᖅᑐᑦ ᐊᒻᒪᓗ 
ᐋᖅᑭᒋᐊᕐᓯᒪᔪᒥᑦ ᐊᑐᖃᑦᑕᕐᓂᖏᑦ ᐱᓇᓱᐊᕈᑎᒋᕙᑦᑕᑎᓐᓂᒃ 
ᑲᔪᓰᓐᓇᖁᓪᓗᒍ ᑕᐃᒫᒃ ᐱᐅᓯᑎᒋᐊᕐᓂᐊᕋᑦᑎᒍ 
ᐱᓇᓱᐊᕈᑎᒋᔪᓐᓇᖅᑕᕗᑦ ᐱᕈᕐᐸᓪᓕᐊᑎᒃᑲᓐᓂᕈᓐᓇᖅᑕᕗᑦ 
ᓄᓇᑦᑎᓐᓂ ᐊᒻᒪᓗ ᑲᔪᓯᑎᒍᒪᓪᓗᒍ ᑐᓂᓯᒪᓂᕗᑦ 
ᐃᓕᓐᓂᐊᑎᑦᑎᖃᑦᑕᓂᕐᒧᑦ ᐊᒻᒪᓗ ᐃᖅᑲᓇᐃᔮᔅᓴᓂᑦ 
ᐱᕙᓪᓕᐊᑎᑦᑎᖃᑦᑕᕐᓂᕗᑦ ᐃᖅᑲᓇᐃᔭᖅᑎᖁᑎᑦᑎᓐᓄᑦ. 
ᕖᕝᕗᐊᓕ 2016ᒥ, ᓴᐳᑎ, ᐃᖃᓗᒐᓲᑎᕗᑦ ᐅᒥᐊᕐᐸᒃ 
ᐱᕐᕈᓗᐊᕿᔪᒻᒪᑦ ᐃᖃᓗᒐᓱᑦᑎᓪᓗᒋᑦ ᐅᐊᓐᓇᖓᓂ 
ᐃᒫᓂ. ᐱᓇᓱᐊᑦᑎᐊᕐᓂᕆᔪᔭᖏᑦ ᑐᓂᓯᒪᓂᕆᔪᔭᖏᓪᓗ 
ᐃᖅᑲᓇᐃᔭᖅᑎᖁᑎᑦᑕ ᐱᔭᕆᐊᑐᔪᒃᑰᑎᓪᓗᒋᑦ ᓴᐳᑎᐅᑉ 
ᓄᓈᕈᑎᒋᔪᓐᓇᔪᔭᖓ ᐊᑯᑭᑦᑐᓄᑦ ᖃᓄᐃᑦᑐᖃᕋᓂ. 

ᐃᓘᓐᓇᑎᒃ ᐃᖅᑲᓇᐃᔭᔪᔪᑦ ᐊᖏᕐᕋᐅᑦᑎᐊᑎᓪᓗᒋᑦ 
ᐃᓚᒥᓐᓄᑦ ᐱᖃᑎᖏᓐᓄᓪᓗ, ᖃᐅᔨᓴᖅᑕᐅᒋᐊᓯᔪᔪᖅ ᖃᓄᑎᒋ 
ᓱᕋᒻᒪᖔᖅ ᐊᒻᒪᓗ ᐸᕐᓇᓯᔪᔪᑦ ᓴᓇᔭᐅᓂᕆᓂᐊᖅᑕᖓᓄᑦ. 
ᓴᓇᔭᐅᒋᐊᓚᐅᖅᑐᓂ ᐊᑯᑭᑦᑐᓂᑦ ᐃᖏᕐᕋᒍᓐᓇᕐᓯᓂᐊᕐᖓᑦ 
ᑕᕆᐅᒃᑯᑦ ᓴᐳᑎ ᐃᖏᕐᕋᓕᔪᒻᒥᔪᖅ ᑕᐅᕗᖓ ᐴᓚᓐᒧᑦ 
ᓴᓇᔭᐅᔭᖅᑐᓕᖅᑐᓂ. ᓴᐳᑎ ᓂᕆᐅᒋᔭᐅᔪᔪᖅ 
ᐅᑎᕈᒫᕐᓂᐊᕐᓂᖓᓂᒃ ᐊᐅᔭᖅ 2016ᒥ. 

ᖁᔭᓕᕗᒍᑦ ᐃᓘᓐᓇᑦᑎᐊᖏᓐᓄᑦ ᐃᑲᔪᙳᐊᑕᕐᓯᓐᓇᔪᔪᓄᑦ 
ᐊᒻᒪᓗ ᐱᓗᐊᖅᑐᒥᑦ ᑲᓇᑕᒥᐅᑦ ᐊᒻᒪᓗ ᑕᐃᓂᔅ 

ᐱᖏᓐᓇᖅᑐᓕᕆᔨᖏᓐᓄᑦ ᑕᑯᑎᑦᑎᔪᒻᒪᑕ 
ᐱᓇᓱᐊᑦᑎᐊᕈᓐᓇᕐᓂᖏᓐᓂᒃ ᐃᑲᔪᕆᐊᖅᑐᑎᒃ ᓴᐳᑎᒥᒃ 
ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ.  

ᑕᒫᓂ ᑮᓇᐅᔭᑎᒍᑦ ᐊᐅᓚᕕᑦᑎᓐᓂ ᐊᕐᕌᒍᒥ ᓱᓕ 
ᐃᖅᑲᓇᐃᔭᖃᑎᖃᑦᑎᐊᖏᓐᓇᖅᑐᒍᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᓄᓇᓕᕆᔨᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐊᖏᔪᒥᒃ ᓄᓇᒥᒃ ᐃᓄᐃᑦ ᓄᓇᖁᑎᖓᓐᓂᒃ 
ᐊᑐᖅᑕᐅᒐᔪᑉᐸᑦᑐᒥ ᓄᓇᓕᓕᕆᔨᓄᑦ ᐃᖃᓗᓐᓂ. 
ᑖᓐᓇ ᓯᕗᓪᓕᕐᐹᖑᓪᓗᓂ ᓇᒻᒥᓂᕆᔭᐅᓪᓗᓂ ᓄᓇ 
ᐱᕙᓪᓕᐊᑎᑦᑎᕕᐅᓂᐊᖅᑐᓂ ᓄᓇᕗᒥ, ᐱᓕᕆᖃᑎᖃᕐᒥᔪᒍᑦ 
ᓄᓇᓕᐸᐅᔭᓕᕆᔨᒃᑯᓐᓂ ᐃᖃᓗᓐᓂ ᐊᑐᕐᓂᐊᕋᑦᑕ 
ᐊᑐᕆᐊᓕᑦᑎᓐᓂᒃ ᓄᓇᓕᓕᕆᔩᑦ ᐱᔨᑦᑎᕋᐅᑎᒋᕙᑦᑕᖏᓐᓂᒃ 
ᓴᓇᔭᐅᒍᓐᓇᓂᐊᕐᖓᑕ ᐃᓪᓗᐊᓗᔅᓴᐃᑦ. 

ᐊᑕᐅᑦᑎᒃᑯᑦ ᑲᒪᒋᔭᐅᓪᓗᑎᒃ ᐊᖏᖃᑎᒌᒍᑏᑦ ᓄᓇᓕᓐᓂᑦ 
ᐊᐅᓚᔾᔪᑕᐅᔭᕆᐊᓖᑦ ᐋᖅᑭᑦᑕᐅᒍᓐᓇᓂᐊᕐᖓᑕ, 
ᓴᓇᕙᓪᓕᐊᔪᒍᑦ ᓴᓇᓯᒪᓂᕆᓂᐊᖅᑕᖏᑕ 
ᖃᓄᐃᓕᖓᓂᕆᓂᐊᖅᑕᖏᓐᓂᒃ ᑐᔪᕐᒥᕕᔅᓴᐅᑉ ᑲᑎᒪᕕᔅᓴᐅᓪᓗ, 
ᑖᒃᑯᐊ ᒫᓐᓇ ᐸᕐᓇᑕᐅᕗᑦ ᑖᒃᑯᐊ ᓯᕗᓪᓕᕐᐹᐅᓗᑎᒃ 
ᓴᓇᔭᐅᓛᖅᑑᒃ ᐱᕙᓪᓕᐊᑎᑦᑎᓂᕆᓛᖅᑕᖓᓐᓂ. 
ᓱᓕ ᐃᑲᔪᖃᑦᑕᖅᑐᑦ ᐃᓄᐃᑦ ᐱᖁᑎᖏᓐᓂᒃ 
ᓇᐅᑦᓯᑐᖅᑎᓂᑦ, ᑲᑐᔾᔨᖃᑎᖃᖅᑐᑕ ᑲᑐᔾᔨᖃᑎᒌᒃᑯᓐᓂ, 
ᐊᑐᖅᑎᑦᑎᒋᐊᒃᑲᓐᓂᕋᓱᑦᑐᑕ ᑕᒪᑐᒥᖓ ᐃᓄᐃᑦ 
ᓄᓇᖁᑎᖓᓐᓂᒃ ᐊᑐᖅᑕᐅᖔᕈᓐᓇᖁᓪᓗᒍ ᐸᕐᓇᑕᐅᓯᒪᔪᒧᑦ 
ᓄᓇᕗᒥ ᐃᑦᑕᕐᓂᓴᖃᕐᕕᔅᓴᒧᑦ.   

ᐃᓚᒋᔭᐅᓪᓗᓂ ᐃᓂᖃᖅᑎᑦᑎᒍᓐᓇᓂᕐᒧᑦ 
ᐃᓂᒋᔭᐅᖔᕈᓐᓇᕋᔭᖅᑐᒥᒃ ᓄᓇᓖᑦ ᐃᓗᐊᓂ, 
ᐃᓱᒪᒋᔭᐅᒋᐊᕐᓯᒪᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ, 
ᐃᖅᑲᓇᐃᔭᕐᓯᒪᔪᒍᑦ ᐋᖅᑮᓇᓱᑦᑐᑕ ᓇᓕᒧᓐᓂᕆᓂᐊᖅᑕᖏᓐᓂᒃ 
ᑎᒍᒥᐊᖅᑎᐅᖃᑕᐅᔪᓕᒫᑦ ᐅᖃᖃᑎᒌᒍᑎᖃᕋᔭᕐᖓᑕ 
ᓄᓇᕗᒥ ᓴᓇᔭᐅᓯᒪᔪᒥᑦ ᑲᔪᓯᑎᑦᑎᒋᐊᕈᑎᔅᓴᒥᒃ 
ᐊᑐᖅᑕᐅᖃᑦᑕᓂᐊᖅᑐᒥᑦ, ᑐᕌᒐᖃᕐᓗᑎᒃ ᐃᓪᓗ 
ᐊᐅᓚᓂᖃᕈᓐᓇᖁᓪᓗᒍ ᑕᓪᓕᒪᐅᓂᐊᖅᑐᓂᑦ ᐊᕐᕌᒍᓂᑦ 
ᓯᕗᓂᑦᑎᓐᓂ.  

ᖁᔭᓕᒻᒥᔪᒍᑦ ᐱᕕᖃᖅᑎᑕᐅᓂᑦᑎᓐᓄᑦ, 
ᐃᖅᑲᓇᐃᔭᖃᑎᖃᕈᓐᓇᖅᑎᑕᐅᓂᑦᑎᓐᓄᑦ ᕿᑭᖅᑕᕐᔪᐊᕐᒥᐅᓂᑦ, 
ᐱᓕᕆᐊᕐᒥ ᐊᐅᓚᑦᑎᓂᕐᒧᑦ ᐃᑲᔪᕈᓐᓇᖅᑎᑕᐅᓪᓗᑕ 
ᐋᖅᑭᔅᓱᐃᓇᓱᑦᑎᓪᓗᒋᑦ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᒻᒥᑦ  ᐱᔾᔪᑎᖃᓗᐊᖅᑐᒥᑦ ᐱᕙᓪᓕᐊᔪᓕᕆᒍᑎᔅᓴᒥᑦ 
ᓯᕗᒧᐊᑦᑎᑦᑎᓂᕐᒥᒃ ᐃᑎᔪᒥ ᑐᓚᑦᑕᕕᔅᓴᒥᑦ, ᓄᓇᖓᓐᓂ. 

ᑲᑐᔾᔨᖃᑎᖃᖅᑐᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᓄᓇᓕᕆᔨᖏᓐᓂᒃ ᐊᒻᒪᓗ ᐸᓐᓂᖅᑑᒥ ᓄᓇᓕᓕᕆᔨᖏᓐᓂᒃ, 
ᑮᓇᐅᔭᖅᑖᔪᔪᒍᑦ ᐃᑲᔫᑕᐅᔪᓂᑦ ᑲᓇᑕᐅᑉ ᒐᕙᒪᒃᑯᖏᓐᓂ, 
ᑲᒪᒋᔭᖃᕐᓂᐊᕋᑦᑕ ᐊᔪᕐᓇᕋᔭᙱᒻᒪᖔᖅ ᖃᐅᔨᓴᕐᓂᕐᒧᑦ 
ᐃᒥᕐᒥᒃ-ᐆᒻᒪᖅᑯᑎᖃᕐᓂᕐᒥᒃ ᖃᓂᒋᔭᖓᓂ ᓄᓇᓖᑦ. 
ᖃᐅᔨᒍᑎᒥᓃᑦ ᖃᐅᔨᓴᕐᓂᕐᒥ ᑐᓂᔭᐅᓛᖅᑐᑦ ᓄᓇᓕᓐᓄᑦ 
ᐊᒻᒪᓗ ᖁᓪᓕᖅ ᐆᒻᒪᖅᑯᓯᕆᔨᒃᑯᓐᓄᑦ.
ᑲᑐᔾᔨᖃᑎᖃᖅᑐᑕ ᓅᕙ ᓯᑰᓴᒥ ᑎᒥᐅᔪᒥᒃ ᓴᓇᓯᒪᒐᑦᑕ 

‘ᓄᓇᖁᑎᒋᔭᖅ ᒋ’ ᒐᕙᒪᑐᖃᒃᑯᑦ ᐊᑐᕆᐊᖓᓐᓂ, ᐃᖃᓗᐃᑦ, ᓄᓇᕗᒥ 
(ᐃᓂᖓ 1, ᐃᓗᐃᒃᑲᖅ 205, ᐸᕐᓇᐅᑦ 79985)

ᒥᑭᔪᒥᒃ ᖃᐅᔨᓴᕐᕕᒻᒥᑦ ᐊᒻᒪᓗ ᐱᓕᕆᐊᕐᒧᑦ 
ᐃᑲᔪᖅᑕᐅᒍᓐᓇᕐᓯᒪᓪᓗᑕ ᑲᓇᑕᒥ 
ᖃᐅᔨᓴᕐᓂᕐᒧᑦ ᑲᑎᒪᔨᓂᑦ - ᓴᓇᕕᓕᕆᓂᕐᒥᒃ 
ᖃᐅᔨᓴᕐᓂᕐᒧᑦ ᐃᑲᔫᑎᓂᑦ ᐊᒻᒪᓗ 
ᐃᓚᒋᔭᐅᑎᑦᑐᒋᑦ ᐱᔨᑦᑎᕋᐅᑎᖏᑦ 
ᑲᓇᑕᒥ ᖃᐅᔨᓴᕐᓂᕐᒧᑦ ᑲᑎᒪᔨᓄᑦ 
ᖃᐅᔨᓴᖅᑐᓕᕆᔨᓂᑦ ᐋᖅᑭᔅᓱᐃᕙᓪᓕᐊᓂᕐᒧᑦ 
ᐱᓕᕆᖃᑎᒌᓐᓂᐊᖅᑐᓂᑦ ᖃᐅᔨᓴᖁᓪᓗᒋᑦ 
ᐅᖅᑰᒍᓐᓇᕐᓂᖓᓂᒃ ᑲᑎᑕᐅᓯᒪᔪᑦ ᑕᐃᒫᒃ 
ᐊᕙᓗᖏᑦ ᐊᑕᐅᓯᕐᒥᒃ ᐊᕐᕌᒍᒥ.  
ᐃᓚᒋᔭᐅᓪᓗᓂ ᐱᔭᕆᐊᑐᔪᓂᑦ ᖃᐅᔨᓴᕐᓂᕐᒧᑦ 
ᐱᓇᓱᐊᕈᑎᒋᓯᒪᔭᕗᑦ ᑕᒪᑐᒥᖓ ᐸᕐᓇᑕᐅᓯᒪᔪᒥᒃ 
ᐱᔾᔪᑎᖃᓗᐊᖅᑐᖅ ᒪᕐᕉᓐᓂᒃ ᑐᕌᒐᐅᔫᓐᓂᒃ: 
ᐃᑲᔪᖅᑕᐅᒍᓐᓇᕐᓯᒪᓪᓗᑕ ᑲᓇᑕᒥ 
ᖃᐅᔨᓴᕐᓂᕐᒧᑦ ᑲᑎᒪᔨᓂᑦ - ᓴᓇᕕᓕᕆᓂᕐᒥᒃ 
ᖃᐅᔨᓴᕐᓂᕐᒧᑦ ᐃᑲᔫᑎᓂᑦ ᐊᒻᒪᓗ 
ᐃᓚᒋᔭᐅᑎᑦᑐᒋᑦ ᐱᔨᑦᑎᕋᐅᑎᖏᑦ 
ᑲᓇᑕᒥ ᖃᐅᔨᓴᕐᓂᕐᒧᑦ ᑲᑎᒪᔨᓄᑦ 
ᖃᐅᔨᓴᖅᑐᓕᕆᔨᓂᑦ ᐋᖅᑭᔅᓱᐃᕙᓪᓕᐊᓂᕐᒧᑦ 
ᐱᓕᕆᖃᑎᒌᓐᓂᐊᖅᑐᓂᑦ ᖃᐅᔨᓴᖁᓪᓗᒋᑦ 
ᐅᖅᑰᒍᓐᓇᕐᓂᖓᓂᒃ ᑲᑎᑕᐅᓯᒪᔪᑦ ᑕᐃᒫᒃ 
ᐊᕙᓗᖏᑦ ᐊᑕᐅᓯᕐᒥᒃ ᐊᕐᕌᒍᒥ.  
ᐃᓚᒋᔭᐅᓪᓗᓂ ᐱᔭᕆᐊᑐᔪᓂᑦ ᖃᐅᔨᓴᕐᓂᕐᒧᑦ 
ᐱᓇᓱᐊᕈᑎᒋᓯᒪᔭᕗᑦ ᑕᒪᑐᒥᖓ ᐸᕐᓇᑕᐅᓯᒪᔪᒥᒃ 
ᐱᔾᔪᑎᖃᓗᐊᖅᑐᖅ ᒪᕐᕉᓐᓂᒃ ᑐᕌᒐᐅᔫᓐᓂᒃ: 

 • ᑕᐃᒫᒃ ᓴᓇᓯᒪᔪᖅ ᐊᑭᑭᔾᔫᒥᓗᓂ 
ᐃᓪᓗᓕᕆᓂᕐᒧᑦ ᐋᖅᑭᐅᒪᒍᑕᐅᔪᓐᓇᖅᑲ? 

 • ᑕᐃᒫᒃ ᓴᓇᓯᒪᔪᖅ ᐱᓇᓱᐊᕈᑕᐅᔪᓐᓇᙳᓱᑉᐸ 
ᓴᓇᖃᑦᑕᓂᕐᒧᑦ ᓇᒻᒥᓂᖅ 
ᐃᖅᑲᓇᐃᔭᕐᕕᖁᑎᒥᒃ ᐱᕙᓪᓕᐊᑎᑦᑎᓂᕐᒧᑦ 
ᐊᒻᒪᓗ ᐃᖅᑲᓇᐃᔭᖅᑎᑦᑎᓂᕐᒧᑦ ᓄᓇᓕᓐᓂᑦ?

ᓂᕆᐅᑉᐳᒍᑦ ᐃᖅᑲᓇᐃᔭᖃᑎᖃᕐᓂᐊᓂᑦᑎᓐᓂᒃ 
ᐃᓘᓐᓇᖏᓐᓂᒃ ᓄᓇᓕᓐᓂᑦ ᓄᓇᑦᑎᓐᓂ 
ᓯᕗᓂᔅᓴᑎᓐᓂ ᖃᐅᔨᓇᓱᐊᕐᓂᐊᑎᓪᓗᑕ 
ᐃᑲᔫᑎᒋᔪᓐᓇᑕᑦᑎᓐᓂᒃ ᑐᕌᒐᖏᓐᓄᑦ 
ᓴᓇᖃᑦᑕᓂᕐᒥᒃ ᐊᐅᓚᔾᔪᑎᔅᓴᐅᔪᓐᓇᖅᑐᓂᑦ 
ᐊᒻᒪᓗᑦᑕᐅᖅ ᐱᕙᓪᓕᐊᔪᓕᕆᓂᕐᒥ 
ᐱᓇᓱᐊᕋᔅᓴᐅᔪᓐᓇᖅᑐᓂᑦ 
ᐃᑲᔫᑎᖃᓪᓚᑦᑖᕐᓂᐊᖅᑐᓂᑦ ᓄᓇᓕᓐᓂᑦ 
ᐃᖅᑲᓇᐃᔭᕐᕕᓐᓂᑦ ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ 
ᐃᖅᑲᓇᐃᔮᔅᓴᓂᑦ ᓴᖅᑭᑎᑦᑎᖃᑦᑕᓂᕐᒥ.  
ᑭᖑᓪᓕᕐᐹᒥ, ᖁᕕᐊᓱᑉᐳᒍᑦ ᑐᓴᖅᑎᑦᑎᔭᕆᐊᔅᓴᖅ 
ᓱᓕ ᐃᑲᔪᖃᑦᑕᕋᑦᑕ ᐊᒥᓱᓂᑦ 
ᐃᑲᔪᖅᑕᐅᔭᕆᐊᖃᕐᐸᑦᑐᓂᑦ ᓄᓇᑦᑎᓐᓂ 
ᐊᒻᒪᓗ ᐱᒋᐊᖅᑎᑦᑎᓯᒪᓪᓗᑕ ᐊᕐᕌᒍᑕᒫᑦ 
ᐃᓕᓐᓂᐊᕈᓯᐊᖅᑖᕈᑕᐅᖃᑦᑕᓂᐊᖅᑐᒥᑦ.

ᑭᖑᓂᐊᒍᑦ

ᓯᕗᓂᐊᒍᑦ

ᑲᑭᕙᒃ ᑲᑐᔾᔨᖃᑎᒌᑦ
ᑕᒫᓂ ᐊᕐᕌᒍᒥ ᑲᑭᕙᒃ ᑲᑐᔾᔨᖃᑎᒌᑦ ᖁᕕᐊᓲᑎᖃᖅᑯᑦ 
25ᓂᑦ ᐊᕐᕌᒍᓂᑦ ᐃᑲᔪᖃᑦᑕᕐᓯᒪᓂᖏᓐᓂᒃ 
ᐃᓕᓐᓂᐊᕐᓂᓕᕆᓂᕐᒥᑦ, ᐱᓕᒻᒪᔅᓴᐃᖃᑦᑕᓂᕐᒥᒃ, 
ᐸᐃᕆᕕᓕᕆᓂᕐᒥᑦ, ᐊᒻᒪᓗ ᐃᖅᑲᓇᐃᔭᕐᕕᓐᓂᑦ 
ᐱᕙᓪᓕᐊᑎᑦᑎᖃᑦᑕᓂᕐᒥᑦ! ᐊᒥᓱᓂᑦ ᐊᕐᕌᒍᓂᑦ 
ᑲᒪᖃᑦᑕᕐᓯᒪᓕᖅᑎᓪᓗᑕ ᐱᕈᕐᐸᓪᓕᐊᓯᒪᑎᓪᓗᑕᓗ, ᑲᑭᕙᒃᑯᑦ 
ᑲᒪᒋᔭᖃᓪᓗᐊᑕᓲᖑᓕᕐᖓᑕ, ᓄᓇᓕᓐᓄᑦ-ᑐᕌᖓᔪᓂᑦ ᐊᒻᒪᓗ 
ᓯᕗᓕᕐᓯᓂᕐᒥᒃ ᑲᑐᔾᔨᖃᑕᐅᖃᑦᑕᓂᕐᒧᑦ ᑲᑐᔾᔨᖃᑎᒌᖑᓂᕐᒧᑦ 
ᐊᒻᒪᓗ ᐱᓕᕆᐊᕐᓂᑦ ᑲᔪᓯᑎᑦᑎᖃᑦᑕᓂᕐᒧᑦ 
ᐱᔭᕆᐊᓕᖏᓐᓂᒃ ᐃᓄᐃᑦ ᓯᕗᓪᓕᐅᔾᔨᕙᑦᑐᑎᒃ.

ᐊᑐᖅᑕᐅᒐᔪᑦᑐᓂᑦ, ᑲᑭᕙᒃᑯᑦ ᐃᑲᔫᑎᖃᓲᑦ $6 ᒥᓕᐊᓐᓂᑦ 
ᑮᓇᐅᔭᑎᒍᑦ ᐃᑲᔫᑎᓂᑦ ᐊᒻᒪᓗ ᐱᔨᑦᑎᕋᐅᑎᓂᑦ ᐊᕐᕌᒍᑕᒫᑦ, 
ᐃᑲᔪᕐᐸᑦᑐᑎᒃ Hᐊᓐᓇᓚᖏᓐᓃᑦᑐᓂᑦ ᐃᓄᓐᓂᑦ ᕿᑭᖅᑕᓂ 
ᓄᓇᓕᓐᓂᑦ. ᑲᔪᓯᑦᑎᐊᕈᑕᐅᖃᑦᑕᕐᓯᒪᔪᑦ ᐅᓂᒃᑳᔅᓴᕗᑦ 
ᒪᑯᐊᖑᕗᑦ: ᐃᑲᔪᖃᑦᑕᖅᑐᑕ ᑕᒫᓂ 200ᖏᓐᓂ 
ᐃᓕᓐᓂᐊᖅᑎᓂᑦ ᐊᕐᕌᒍᑕᒫᑦ ᐱᓇᓱᐊᕐᓂᐊᕐᖓᑕ 
ᐃᖅᑲᓇᐃᔮᖏᓐᓄᑦ-ᑐᕌᖓᔪᓂᑦ ᐃᓕᓐᓂᐊᕐᓂᕐᒥᑦ ᐊᒻᒪᓗ 
ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᕐᒥᑦ; ᑮᓇᐅᔭᖃᖅᑎᑦᑎᕙᑦᑐᑎᒃ 
ᐃᓅᓱᑦᑐᓂᑦ ᐸᕐᓇᑕᐅᓯᒪᔪᓂᑦ ᓲᕐᓗ ᓄᓇᕗᑦ ᓯᕗᓂᒃᓴᕗᑦ 
ᐊᒻᒪᓗ ᐃᓕᓐᓂᐊᖅᑏᑦ ᓯᑯᓕᒻᒥᐅᑕᐃᑦ; ᐸᕐᓇᐃᓂᕐᒧᑦ 
ᐃᑲᔪᖃᑦᑕᓂᕐᒥᑦ ᐊᒻᒪᓗ ᑮᓇᐅᔭᖃᖅᑎᑦᑎᖃᑦᑕᓂᕐᒥᑦ 
ᓄᑖᓂᑦ ᐃᖅᑲᓇᐃᔮᓂᑦ ᓴᖅᑭᖅᑕᐅᕙᑦᑐᓂᑦ ᓲᕐᓗ 
ᐃᒃᐱᐊᕐᔪᒻᒥ ᐊᐅᓪᓚᐅᔾᔨᔩᑦ; ᐊᒻᒪᓗ ᑮᓇᐅᔭᓂᑦ 
ᐃᑲᔫᑎᖃᕐᐸᑦᑐᑎᒃ ᐸᐃᕆᕕᓐᓄᑦ.

ᐋᖅᑮᓯᒪᔪᒍᑦ ᐊᑑᑎᓕᒻᒥᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᓇᒻᒥᓂᖅ 
ᐃᖅᑲᓇᐃᔭᕐᕕᖃᕐᓂᕐᒧᑦ ᐃᑲᔫᑎᓂᑦ ᐱᔨᑦᑎᕋᐅᑎᓂᓪᓗ 
ᐊᖅᑯᑎᒋᓪᓗᒍ ᐊᑯᓂ-ᐊᑐᕐᓂᐊᖅᑐᑦ ᐃᑲᔫᑕᐅᕙᑦᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ, ᐊᒻᒪᓗ ᑲᑐᔾᔨᖃᑎᒌᓐᓂᕆᕙᑦᑕᖏᑦ 
ᐊᒥᓱᑦ ᑲᑐᔾᔨᖃᑎᒌᑦ.

ᑲᔪᓯᑦᑎᐊᖃᑦᑕᕐᓂᖏᑦ ᑕᒪᒃᑯᐊ ᑲᑐᔾᔨᖃᑎᒌᓐᓂᐅᕙᑦᑐᑦ 
ᐊᒻᒪᓗ ᐱᔨᑦᑎᕋᐅᑎᒋᕙᑦᑕᕗᑦ ᑲᑭᕙᒃ ᑲᑐᔾᔨᖃᑎᒌᒃᑯᓐᓄᑦ 
ᑲᔪᓯᑎᑦᑎᒍᑕᐅᒍᓐᓇᖃᑦᑕᕐᓯᒪᔪᑦ ᑐᕌᒐᑦᑎᓐᓄᑦ 
ᐋᖅᑭᐹᓪᓕᑎᑦᑎᕙᑦᑐᓂ ᓴᙱᓂᖏᓐᓂᒃ ᓄᓇᓖᑦ ᕿᑭᖅᑕᓂ 
ᓄᓇᓖᑦ 25ᓂᑦ ᐊᕐᕌᒍᓂᑦ ᑕᐃᒫᒃ ᐃᖏᕐᕋᓯᒪᓪᓗᑎᒃ! 

ᐃᖅᑲᓇᐃᔭᖅᑏᑦ ᑲᑭᕙᒃ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐱᖃᑕᐅᔪᔪᑦ ᓯᕿᙳᔭᖅ ᒪᓕᑦᑐᒍ ᐊᐅᓚᑦᑎᖃᑦᑕᓂᕐᒧᑦ 
ᐃᓕᓐᓂᐊᓂᕐᒥ ᐅᑐᐱᕆᐅᑎᓪᓗᒍ, 2015.

ᑲᑭᕙᒃᑯᑦ ᐃᓕᓐᓂᐊᕐᓂᓕᕆᔨᖏᑦ ᐃᑲᔪᖃᑦᑕᓲᖑᒻᒪᑕ ᐃᓕᓐᓂᐊᖅᑎᓂᑦ 
ᓲᕐᓗ ᑖᓂᐊᓕᑎᑐᑦ ᑖᓐᓇ ᐃᓕᓐᓂᐊᖅᑕᖓᓂᒃ ᐱᔭᕇᕐᓯᔪᔪᖅ 
ᐅᖁᒪᐃᑦᑐᓕᕆᔾᔪᑎᓂᑦ ᐊᖁᑎᐅᓂᕐᒥᒃ.

ᔮᓂ ᐊᖑᑎᕐᔪᐊᖅ,  
ᒥᑦᑎᒪᑕᓕᒃ, ᓄᓇᕗᑦ

 “ᓴᓇᙳᐊᖃᑦᑕᕐᓯᒪᓕᕋᒪ 
ᐊᕙᑎᓂᑦ (20) ᐊᕐᕌᒍᓂᑦ. 
ᑲᑭᕙᒃᑯᓐᓂ ᓴᓇᕐᕈᑎᕋᓛᓄᑦ 
ᑐᕌᖓᔪᓂᑦ ᐃᑲᔫᓯᐊᖅᑖᓚᐅᕐᓯᒪᒐᒪ 
ᓂᐅᕕᐅᑎᒋᓂᐊᖅᑕᕐᓂᒃ 
ᓴᓇᕐᕈᑎᓂᑦ. ᓴᓇᕐᕈᑎᖃᑦᑎᐊᓕᕋᒪ 
ᓴᓇᒍᓐᓇᓂᕐᓴᐅᓕᔪᒐᒪ 
ᓂᐅᕕᐅᑎᒋᖃᑦᑕᓂᐊᖅᑕᕐᓂᒃ 
ᑭᒃᑯᑐᐃᓐᓇᕐᓄᑦ ᓂᐅᕕᕈᒪᓲᓄᑦ 
ᐅᕙᖓ ᓴᓇᐅᒐᖏᓐᓂᒃ. 
ᓴᓇᕐᕈᑎᖃᑦᑎᐊᖅᑐᓂ ᐱᐅᓂᕐᓴᓂᑦ 
ᓴᓇᒍᑎᒋᔪᓐᓇᖃᑦᑕᕐᒥᔭᕋ.”  

ᓴᐃᓚᓯ ᓇᑲᓱᒃ,  
ᐃᖃᓗᐃᑦ, ᓄᓇᕗᑦ

“ᑲᑭᕙᒃ ᑲᑐᔾᔨᖃᑎᒌᖏᑦ 
ᐃᑲᔪᓚᐅᕐᓂᖏᓐᓄᑦ 
ᐅᕙᖓ ᓇᒻᒥᓂᖓᓄᑦ 
ᐱᐅᓯᕙᓪᓕᕐᓯᒪᓂᕐᓴᕐᐹᓗᒃ 
ᓴᓇᕐᕈᑎᑖᕈᓐᓇᕐᓯᔪᒐᒪ 
ᐅᕙᖓ ᐱᔭᕆᐊᓕᖏᓐᓂᒃ. 
ᐃᑲᔪᖅᑕᐅᓯᒪᒻᒥᔪᖓ 
ᑮᓇᐅᔭᓕᕆᓂᕐᒧᑦ ᐃᓕᓐᓂᐊᕐᓂᕐᒥᒃ 
ᐊᒻᒪᓗ ᐃᑲᔪᖅᑕᐅᓯᒪᓂᕋ 
ᐱᔭᕆᐊᑭᔅᓯᑎᑦᑎᓯᒪᓂᕐᓴᓂᖅ 
ᓇᒻᒥᓂᖅ ᐃᖅᑲᓇᐃᔭᕐᕕᖁᑎᖏᓐᓂᒃ 
ᐊᐅᓚᑦᑎᑎᑦᑎᓂᕐᒥᒃ.”

ᔫᓇ ᕿᑦᑐᓱᒃ  
ᓴᓂᑭᓗᐊᕐᒥᐅᑕᖅ, ᓄᓇᕗᒥ

“ᖁᕕᐊᒋᔭᕋ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᓂᐱᖃᕐᖓᑕ, ᐊᒻᒪᓗ 
ᓄᓇᑖᖃᑕᐅᓯᒪᔪᑦ ᓄᓇᖁᑎᖏᑦ 
ᓴᐳᑎᔭᐅᓯᒪᒻᒪᑕ ᑕᐃᒫᒃ ᐅᖃᕐᓯᒪᒻᒪᑕ. 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐱᒻᒪᕆᐅᕗᑦ ᐅᕙᓐᓄᑦ ᐱᔾᔪᑎᒋᓪᓗᒍ 
ᐃᖅᑲᓇᐃᔭᖃᑎᖃᓪᓚᕆᓲᖑᒻᒪᑕ 
ᒐᕙᒪᒃᑯᓐᓃᙶᕐᓯᒪᔪᓂᑦ ᑕᐃᒫᒃ 
ᖃᐅᔨᒪᑦᑎᐊᓂᐊᕐᖓᑕ ᐃᓄᐃᑦ 
ᐱᔨᑦᑎᕋᑦᑕᐅᑦᑎᐊᕋᓗᐊᕐᒪᖔᑕ. 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓴᐳᔾᔨᓂᖏᓐᓂ ᐱᔪᓐᓇᐅᑎᓐᓂᒃ 
ᐊᖑᓇᓱᒍᓐᓇᓂᕐᒧᑦ, ᐅᕙᖓᓕ 
ᐃᑲᔪᖃᑦᑕᖅᑯᖓ ᐃᓚᓐᓂᒃ 
ᓂᕿᖃᖅᑎᑦᑎᕙᑦᑐᖓ ᐃᓄᔅᓯᐅᑎᓂᑦ; 
ᑕᒪᓐᓇ ᐱᔾᔪᑎᒋᓪᓗᒍ, ᖁᔭᓕᓪᓚᕆᑦᑐᖓ.”

ᑖᒃᑯᓇᓂ ᒪᑉᐱᒐᕐᓂᑦ ᑎᑎᕋᕐᓯᒪᔪᑦ 
ᐃᖅᑲᓇᐃᔮᕆᓪᓗᐊᑕᕐᓯᒪᔭᖏᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ (ᑲᑐᔾᔨᖃᑎᒌᒃᑯᑦ). 
ᑖᒃᑯᐊ ᑕᑭᓗᐊᙱᑦᑑᒐᓗᐊᑦ, ᑎᑎᕋᕐᓯᒪᔪᑦ 
ᐃᖅᑲᓇᐃᔮᕆᓪᓗᐊᑕᕐᓯᒪᔭᖏᓐᓂᒃ 
ᑲᒪᒋᔭᐅᓯᒪᓗᐊᖅᑐᑦ ᑲᑐᔾᔨᖃᑎᒌᒃᑯᓐᓂ 
ᑮᓇᐅᔭᓄᑦ ᐊᐅᓚᕕᖓᓐᓂ 2015-16ᒥ. 

ᐃᖅᑲᓇᐃᔮᕆᓯᒪᔭᖏᑕ ᒥᔅᓵᓄᑦ ᐅᓂᒃᑳᑦ:   
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᖐᖏᑦ 

ᐊᖏᔪᖅᑲᐅᑏᑦ ᐊᓪᓚᕝᕕᖓᓐᓂ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 40ᓂᑦ ᐊᕐᕌᒍᓂᑦ 
ᓇᓪᓕᐅᓂᕐᓯᐅᕐᓂᖓᑦ ᐊᒻᒪᓗ ᐊᕐᕌᒍᑕᒫᕐᓯᐅᒻᒥᑦ 
ᑲᑎᒪᕕᔾᔪᐊᕐᓂᖓᑦ
ᐊᕐᕌᒍᑕᒫᕐᓯᐅᒻᒥ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ 2015ᒥ 
ᖁᕕᐊᓲᑎᖃᔪᔪᑦ 40ᓂᑦ ᐊᕐᕌᒍᓂᑦ ᓇᓪᓕᐅᑎᓂᖓᓐᓂ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ (ᑲᑐᔾᔨᖃᑎᒌᒃᑯᑦ). 
ᑲᑎᒪᕕᔾᔪᐊᓂᕐᒥ ᓴᖅᑭᑎᑦᑎᔪᔪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐊᕐᕌᒍᑕᒫᓕᒫᖅ ᐊᑐᖅᑕᐅᓯᒪᔪᓂᑦ 
ᐅᓂᒃᑳᖏᓐᓂᒃ 2014-15ᒥ ᐊᒻᒪᓗᑦᑕᐅᖅ 
ᓴᖅᑭᑎᑦᑎᔪᒻᒥᔪᑦ ᐅᑭᐊᔅᓵᖅ ᑐᓴᕋᔅᓴᖁᑎᖏᓐᓂᒃ 
ᐊᒻᒪᓗ ᑐᑭᓯᒋᐊᕈᑎᔅᓴᓂᑦ ᑲᑐᔾᔨᖃᑎᒌᒃᑯᓐᓄᑦ 
ᓄᓇᑖᖃᑕᐅᓯᒪᔪᓄᑦ. ᐋᖅᑭᓯᒪᓂᖏᑦ 
ᐱᓕᕆᕕᓕᕆᓂᕐᒥ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ 
ᐱᒋᐊᕈᑎᔅᓴᑦ ᑮᓇᐅᔭᑦ ᐊᖏᖅᑕᐅᔪᔪᑦ ᑲᑎᒪᔨᓄᑦ, 
ᐋᖅᑭᑦᑕᐅᓯᒪᔪᑦ ᐃᓛᒃᑯᑦ 6ᒥ ᓄᓘᔮᓕᕆᓂᕐᒥ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ 
ᐊᖏᕈᑎᓂᑦ (ᐊᖏᕈᑏᑦ). ᐊᒻᒪᓗᑦᑕᐅᖅ, ᑲᑎᒪᔩᑦ 
ᐊᖏᕐᓯᔪᒻᒥᔪᑦ ᑲᑎᑕᐅᓯᒪᔪᑦ ᑕᒪᕐᓯᒪᔪᕐᓯᐅᖅᑕᐅᓯᒪᔪᓂᑦ 
ᑮᓇᐅᔭᓕᕆᔾᔪᑎᒥᓂᕐᓂᑦ ᐊᒻᒪᓗ ᑐᓴᖅᑎᑦᑎᒍᑎᖃᔪᔪᑦ 
ᑮᓇᐅᔭᖅᑖᕆᓯᒪᔭᖏᓐᓂᒃ ᑲᑐᔾᔨᖃᑎᒌᒃᑯᑦ 

ᐱᔾᔪᑎᒋᓪᓗᒋᑦ ᓄᓘᔮᓕᕆᓂᕐᒥ ᐊᖏᕈᑏᑦ ᐅᓂᒃᑳᖑᓂᖏᓐᓂ; ᐋᖅᑭᒋᐊᕐᓯᔪᔪᑦ 
ᑲᑐᔾᔨᖃᑎᒌᒃᑯᑦ ᒪᓕᒐᕋᓛᖏᓐᓃᑦᑐᒥᒃ ᓈᓴᐅᑎᓕᒻᒥᒃ 5ᒥ ᐃᓚᒋᔭᐅᓪᓗᓂ 
ᑲᑐᔾᔨᖃᑎᒌᒃᑯᑦ ᑲᑦᑐᖓᐃᕐᓯᒪᒍᑎᖃᕐᓂᖏᓐᓂᒃ ᐊᐅᓚᑦᑎᓂᕐᒧᑦ ᐊᑐᐊᒐᖏᑦ 
ᓄᑖᕈᕆᐊᖅᑕᐅᓛᕐᓂᖏᓐᓂᒃ, ᐊᒻᒪᓗ ᓴᐳᑎᔭᐅᓯᒪᖁᔨᓪᓗᑎᒃ ᑐᑦᑐᓂᑦ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑎᓂᑦ ᐅᖃᐅᓯᖃᖅᑎᓪᓗᒋᑦ. ᑲᑎᒪᔩᑦ ᑐᑭᓯᑎᑕᐅᒋᐊᔪᒻᒥᔪᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ ᐃᖅᑲᓇᐃᔮᖑᔪᓂᑦ, 
ᐊᒻᒪᓗ ᑐᑭᓯᑎᑕᐅᒋᐊᔪᒋᓪᓗᑎᒃ ᐃᖅᑲᓇᐃᔮᕆᓯᒪᔭᖏᓐᓂᒃ ᑲᑐᔾᔨᖃᑎᒌᒃᑯᑦ. 
ᐱᔾᔪᑎᒋᓪᓗᒋᑦ ᖁᕕᐊᓲᑎᖃᕐᓃᑦ, ᐱᒋᐊᕈᑎᖃᔪᔪᑦ ᑕᕐᕆᔭᖅᑎᑎᓪᓗᑎᒃ 
ᑐᓐᓂᓂᑦ, ᐃᓄᒃᑎᑑᖓᓪᓗᑎᒃ ᑕᕐᕆᔮᓕᐊᖑᓯᒪᔪᑦ ᐃᓅᓱᑦᑑᓪᓗᓂ 
ᐃᓅᓪᓗᓂ ᑕᑯᓐᓇᕋᔅᓴᓕᐅᖅᑎ, ᐊᓖᑎᐊ ᐊᕐᓇᖅᑯᖅ-ᕕᐅᕈᓪ ᐃᖃᓗᒻᒥᐅᑕᖅ. 
ᑭᖑᓂᐊᒍᑦ ᓂᕆᕕᔾᔪᐊᑎᑦᑎᔪᔪᑦ ᐊᒻᒪᓗ ᐃᙱᖃᑦᑕᖅᑐᑎᒃ ᑐᒥᑯᓗᐃᑦ 
ᐃᙱᖅᑎᖏᑦ, ᑕᑯᕋᓐᓈᑎᑦᑎᓪᓗᑎᒃ ᑲᓱᒃᑕᖅᑏᑦ ᐊᒻᒪᓗ ᑖᓂᐅ ᑯᓗᓛᒃᑯᑦ 
ᑖᒃᑯᐊ ᓂᔾᔭᐅᓯᔭᖅᑏᑦ ᑕᑯᕋᓐᓈᑎᑦᑎᓗᐊᔪᔪᑦ. ᑕᒪᑐᒧᖓ ᐃᓚᒋᔭᐅᔪᒻᒥᔪᖅ, 
ᐊᑐᓂᑦ ᑲᑐᔾᔨᖃᑎᒌᒃᑯᓐᓄᑦ ᓄᓇᓕᓐᓂᑦ ᑲᑎᒪᔨᐅᔪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᑐᙵᓱᑦᑎᑎᓪᓗᑎᒃ ᒪᑐᐃᖓᑎᑦᑎᖃᑦᑕᔪᔪᑦ ᓄᓇᖏᓐᓂ, 
ᑐᑭᓯᐅᒪᔾᔪᑎᔅᓴᖃᐅᔪᔪᑦ ᑲᑐᔾᔨᖃᑎᒌᒃᑯᑦ ᐃᑲᔫᑎᒋᕙᑦᑕᖏᓐᓂᒃ, ᐊᒻᒪᓗ 
ᐃᓕᓴᕐᓯᔪᔪᑦ ᐃᓄᐃᑦ ᓄᓇᖁᑎᖏᓐᓂᒃ ᓂᕈᐊᖅᑎᐅᓚᐅᕐᓯᒪᔪᓂᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑏᑦ ᐋᔩᖃᑎᒌᒍᑕᐅᒐᓱᑦᑎᓪᓗᒋᑦ.  

ᑲᓱᒃᑕᖅᑏᑦ ᑕᑯᕋᓐᓈᑎᑦᑎᑎᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 40ᓂᑦ ᐊᕐᕌᒍᓂᑦ 
ᓇᓪᓕᐅᓂᕐᓯᐅᕐᓂᖓᓐᓂ ᖁᕕᐊᓲᑎᖃᖅᑎᓪᓗᒋᑦ. 

© ᕖᓐᓯᐊᓐᑦ ᑐᕌᓯᐋ

© ᕖᓐᓯᐊᓐᑦ ᑐᕌᓯᐋ

ᕿᑭᖅᑕᓃᒃᑯᑦ 40ᒋᔭᖓᓂᒃ ᐊᕐᕌᒍᒥᒃ 
ᓇᓪᓕᐅᕐᓂᖅᓯᐅᖅᑎᓪᓗᒋᑦ ᓄᓇᓕᓐᓂᑦ 
ᓂᕆᕕᔾᔪᐊᖅᑎᑦᑎᑎᓪᓗᒋᑦ. 

ᑯᑭᒃ ᒪᓐᓂᐊᐱᒃ ᑯᓱᒐᖅ ᑐᒥᑯᓗᐃᑦ ᓴᐃᐹᕿᕕᒻᒥᑦ 
ᐃᙱᖃᑕᐅᑎᓪᓗᒍ ᑕᑯᕋᓐᓈᑎᑦᑎᑎᓪᓗᒋᑦ. 
ᕿᑭᖅᑕᓃᒃᑯᑦ 40ᒋᔭᖓᓂᒃ ᐊᕐᕌᒍᒥ 
ᓇᓪᓕᐅᕐᓂᖅᓯᐅᖅᑎᓪᓗᒋᑦ  
ᐃᖃᓗᓐᓂ, ᓄᓇᕗᑦ.

ᕿᑭᖅᑕᓃᒃᑯᑦ ᐊᕐᕌᒍᑕᒫᕐᓯᐅᒻᒥᑦ ᑲᑎᒪᓂᖓ 2015ᒥ.

ᑖᓂᐅ ᑯᓗᓛᖅ ᓂᔾᔭᐅᓯᔭᖅᑎᖏᓪᓗ ᐃᙱᖅᑐᑦ ᑲᑐᔾᔨᖃᑎᒌᒃᑯᑦ 40ᓂᑦ ᐊᕐᕌᒍᓂᑦ ᓇᓪᓕᐅᓂᕐᓯᐅᕐᓂᖃᖅᑎᓪᓗᒋᑦ

ᓂᐱᑎᒐᖅ ᓄᓇᒃᑰᕈᑏᑦ ᐃᖅᑯᐊᓄᑦ ᓴᓇᔭᐅᔪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
40ᓂᑦ ᐊᕐᕌᒍᓂᑦ ᓇᓪᓕᐅᓂᕐᓯᐅᕐᓂᖓ ᐱᔾᔪᑎᒋᓪᓗᒍ  

ᒥᑦᑎᒪᑕᓕᒃ

ᕿᑭᖅᑕᕐᔪᐊᖅᐃᒃᐱᐊᕐᔪᒃ ᐃᖃᓗᐃᑦ

ᐃᒡᓗᓕᒃ

ᒪᑐᐃᖓᑎᑦᑎᖃᑦᑕᕐᓂᐅᔪᔪᑦ

ᐊᐅᓱᐃᑦᑐᖅ ᖃᐅᓱᐃᑦᑐᖅᑭᒻᒥᕈᑦ

ᓴᓂᑭᓗᐊᖅᐸᓐᓂᖅᑑᖅᓴᓂᕋᔭᒃ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑐᓴᐅᒪᖃᑦᑕᐅᑎᖃᑎᖃᖃᑦᑕᕐᓂᖓᑦ ᓄᓇᑖᖃᑕᐅᓯᒪᔪᓂᑦ 
ᑲᓲᒪᖃᑎᖃᒃᑲᓐᓂᕈᒪᓂᖓᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ (ᑲᑐᔾᔨᖃᑎᒌᒃᑯᑦ) ᓄᓇᑖᖃᑕᐅᓯᒪᔪᓂᑦ 
ᓯᕗᓪᓕᐸᐅᑦᑎᐅᔾᔭᐅᓯᒪᑎᓪᓗᒍ, ᐃᓚᒋᔭᐅᓪᓗᓂ 
ᒪᑯᓄᖓ ᑎᓴᒪᐃᕋᕐᓗᑎᒃ ᑐᓴᕋᔅᓴᓕᐅᖃᑦᑕᕐᓂᖅ, 
ᑐᑭᓯᑎᑦᑎᒋᐊᖃᑦᑕᕐᓂᖅ ᐃᓄᓕᒫᓄᑦ 
ᑐᓴᕋᔅᓴᓕᕆᕕᐅᕙᑦᑐᑎᒍᑦ (ᕙᐃᔅᐳᒃ, ᑐᐃᑐ ᐊᒻᒪᓗ 
ᐃᑭᐊᖅᑭᕕᒃ), ᐊᒻᒪᓗ ᐱᖃᑕᐅᖃᑦᑕᕐᓂᖅ ᓈᓚᐅᑎᒃᑯᑦ, 
ᑕᓚᕖᓴᒃᑯᑦ ᐊᒻᒪᓗ ᐸᐃᑉᐹᑎᒍᑦ ᐱᕙᓪᓕᐊᔪᑎᒍᑦ 
ᐊᐱᕐᓱᖅᑕᐅᖃᑦᑕᕐᓂᖅ, ᑲᑐᔾᔨᖃᑎᒌᒃᑯᑦ ᐊᑐᖃᑦᑕᕐᓯᒪᔪᑦ 
ᐱᓇᓱᐊᕈᑎᒋᔪᓐᓇᐸᑦᑕᖏᓐᓂᒃ ᓴᖅᑭᔮᖅᑎᑦᑎᒋᐊᒃᑲᓂᕐᓂᕐᒥᒃ 
ᑲᑐᔾᔨᖃᑎᒌᒃᑯᓐᓂ ᐊᕐᕌᒍᒥ. ᑖᒃᑯᐊ ᐊᑖᓂ ᑎᑎᕋᕐᓯᒪᔪᑦ 
ᑐᑭᓕᐅᔾᔭᐅᓯᒪᓪᓗᑎᒃ: 

ᐊᕐᓴᕐᓃᑦ ᑲᑎᒪᕕᔾᔪᐊᕐᓂᖓᑦ 2016

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᖃᑕᐅᔪᔪᑦ 
ᐊᕐᓴᕐᓃᑦ ᑲᑎᒪᕕᔾᔪᐊᕐᓂᖓᓐᓂ 2016ᒥ. 
ᑲᑎᒪᕕᔾᔪᐊᕐᓂᖅ ᐱᕕᖃᕈᑕᐅᑦᑎᐊᔪᔪᖅ 
ᓈᒻᒪᓈᕐᓯᒪᓪᓗᓂ ᑲᑎᖃᑎᖃᕐᓂᕐᒥᒃ ᓄᓇᑖᖃᑕᐅᓯᒪᔪᓂᑦ 
ᐋᑐᕚᒥ ᐊᒻᒪᓗ ᑐᓴᐅᒪᖃᑦᑕᐅᑎᒍᑎᖃᕐᓂᕐᒥᒃ 
ᑐᓴᐅᒪᔭᐅᔭᕆᐊᓕᓐᓂᑦ ᐃᑲᔫᑎᒋᕙᑦᑕᖏᑕ ᒥᔅᓵᓄᑦ 
ᐊᒻᒪᓗ ᓴᖅᑭᔮᖅᑎᑦᑎᒋᐊᒃᑲᓂᕐᓂᕐᒥᒃ ᐃᖅᑲᓇᐃᔮᖏᓐᓂᒃ 
ᑲᑐᔾᔨᖃᑎᒌᒃᑯᑦ. ᑭᒡᒐᑐᖅᑎᐅᓪᓗᑕ ᐅᑭᐅᖅᑕᖅᑐᒥ 
ᑲᔪᖏᕐᓴᐃᓂᕐᒧᑦ ᓵᓚᖃᐅᓯᐊᔅᓴᐅᕙᑦᑐᒧᑦ, ᑲᑐᔾᔨᖃᑎᒌᒃᑯᑦ 
ᐱᖃᑕᐅᔪᔪᑦ ᐅᑭᐅᖅᑕᖅᑐᒥ ᑲᔪᖏᕐᓴᐃᓂᕐᒧᑦ 
ᓵᓚᖃᐅᓯᐊᔅᓴᓂᑦ ᑲᑎᒍᑎᖃᖅᑎᓪᓗᒋᑦ ᑲᑎᒪᕕᔾᔪᐊᓂᕐᒥ 
ᐊᒻᒪᓗ ᐱᖃᑕᐅᔪᒋᓪᓗᑎᒃ ᐊᒥᓱᓂᑦ ᐅᓂᒃᑳᕐᓂᐅᔪᓂᑦ 
ᑐᑭᓯᒃᑲᓂᕐᓂᐊᕐᖓᑕ ᐊᑲᐅᓂᕐᐹᓂᑦ ᐊᑐᖅᑕᐅᕙᑦᑐᓂᑦ 
ᐅᑭᐅᖅᑕᖅᑐᒥ. ᑕᕝᕙᓂ ᐊᕐᓴᕐᓃᑦ ᑲᑎᒪᕕᔾᔪᐊᕐᓂᖓᓐᓂ, 
ᐊᖏᔪᖅᑳᖓᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᐸᐅᓗᓯ ᐊᕿᐊᕈᖅ ᐊᒻᒪᓗ ᑲᑐᔾᔨᖃᑎᒌᒃᑯᓐᓂ ᓯᕗᓕᖅᑎᓂᑦ 

ᑲᑎᒪᔨᐅᖃᑕᖅ ᐊᒻᒪᓗ ᐃᔅᓯᕙᐅᑕᕆᔭᖅ ᕿᑭᖅᑖᓗᒃ 
ᑯᐊᐳᕇᓴᒃᑯᓐᓂ, ᓕᕙᐃ ᐹᓇᐸᔅ ᑲᑎᖃᑎᖃᕈᓐᓇᔪᔫᒃ 
ᑲᓇᑕᐅᑉ ᐊᖏᔪᖅᑳᕐᔪᐊᖓᓐᓂ, ᔭᔅᑎᓐ ᑐᕉᑐᒥᒃ, ᑖᓐᓇ 
ᑕᑯᔭᖅᑐᕐᓯᒪᔪᒻᒪᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᓂᖓᓐᓄᑦ 
ᐃᖅᑲᓇᐃᔭᕐᕖᑦ ᑕᑯᔅᓴᐅᑎᑦᑎᓂᖓᓐᓂ. 

ᐃᖅᑲᓇᐃᔭᖅᑐᓕᕆᔩᑦ
ᐊᕕᑦᑐᕐᓯᒪᓂᐅᔪᓂᑦ ᐃᓄᓐᓄᑦ 
ᑲᑐᔾᔨᖃᑎᒌᖑᓪᓗᑕ, ᖃᐅᔨᒪᒋᐊᑦᑎᐊᖃᑦᑕᖅᑐᑕ 
ᐃᖅᑲᓇᐃᔭᖅᑎᑕᐅᒍᓐᓇᕐᓂᖏᓐᓂᒃ ᓄᓇᑖᖃᑕᐅᓯᒪᔪᑦ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑕᒪᓐᓇ 
ᓯᕗᓪᓕᐸᐅᑦᑎᐅᑎᓯᒪᒻᒪᒍ ᑲᑐᔾᔨᖃᑎᒌᑦ ᐊᒻᒪᓗ 
ᐱᒻᒪᕆᐅᒋᔭᐅᓪᓗᓂ ᑲᑐᔾᔨᖃᑎᒌᒃᑯᑦ ᐊᑐᐊᒐᖏᓐᓂ 
ᐊᐅᓚᑦᑎᒍᑕᐅᕙᑦᑐᓂᑦ ᑲᑐᔾᔨᖃᑎᒌᒃᑯᓐᓂ. ᑖᔅᓱᒥᖓ 
ᑕᑯᖅᑯᔾᔨᒍᑕᐅᔪᒥ, ᑲᑐᔾᔨᖃᑎᒌᒃᑯᑦ ᖁᕕᐊᓱᑉᐳᑦ 
ᓴᖅᑭᑎᑦᑎᔭᕆᐊᔅᓴᖅ ᑭᓪᓕᓯᓂᐊᕈᑕᐅᓯᒪᔪᓂᑦ 
ᓇᓗᓇᙱᑎᐊᖅᑐᓂ ᑲᔪᓯᑎᑦᑎᓯᒪᓂᖏᓐᓂᒃ ᑖᔅᓱᒥᖓ 
ᑐᕌᒐᖓᓐᓂᒃ ᐊᒥᓱᕐᔪᐊᕌᓘᓪᓗᑎᒃ 85% ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔭᖅᑎᖏᑦ (40 ᐃᖅᑲᓇᐃᔮᑦ 51ᖑᓪᓗᑎᒃ ᑲᑎᑦᑐᒋᑦ 
ᐃᖅᑲᓇᐃᔮᑦ).  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᓄᓇᑖᖃᑕᐅᓯᒪᔪᑦ ᐊᒻᒪᓗ ᓄᓇᑖᖃᑕᐅᓯᒪᙱᑦᑐᑦ 
ᐃᖅᑲᓇᐃᔭᖅᑏᑦ: ᑲᑎᑦᑐᒋᑦ 54 ᐃᖅᑲᓇᐃᔭᖅᑏᑦ  
(ᓯᑎᐱᕆ 14, 2016)

ᓄᓇᑖᖃᑕᐅᓯᒪᙱᑦᑐᑦ
15%

85%
ᓄᓇᑖᖃᑕᐅᓯᒪᔪᑦ

ᐃᓕᓐᓂᐊᖅᑏᑦ ᓄᓇᕗᑦ ᓯᕗᓂᒃᓴᕗᒻᒥ ᐃᙱᔪᔪᑦ 
ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᑎᖃᑎᒌᑎᑦᑎᑎᓪᓗᒋᑦ ᐊᕐᓴᕐᓃᑦ 
ᑲᑎᒪᕕᔾᔪᐊᕐᓂᖓᓐᓂ 2016ᒥ 

ᐃᓅᓯᓕᕆᓂᕐᒧᑦ ᐸᕐᓇᐃᔩᑦ  
ᐃᓅᓯᐅᑉ ᐊᓯᔾᔨᐸᓪᓕᐊᓂᖓᓂᒃ ᐅᔾᔨᕐᓱᕐᓂᖅ  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖃᑦᑕᕐᓯᒪᒻᒪᑕ 
ᓄᓇᓕᓐᓃᑦᑐᓂᑦ ᖃᐅᔨᓴᖅᑎᓂᑦ ᐋᖅᑭᔅᓱᐃᓪᓗᑎᒃ 
ᖃᐅᔨᓴᕈᑕᐅᓂᐊᖅᑐᒥᑦ ᓄᐊᑦᑎᓗᑎᒃ ᓄᓇᓕᓐᓂᑦ-
ᒪᑭᒪᓇᓱᐊᕈᑕᐅᕙᑦᑐᓂᑦ ᑐᑭᓯᐅᒪᔾᔪᑎᔅᓴᓂᑦ ᑎᓴᒪᓂᑦ 
ᐊᑦᑐᖅᑕᐅᓯᒪᔪᓂᑦ ᓄᓇᓕᓐᓂᑦ ᐱᓇᓱᐊᕈᑎᔅᓴᓄᑦ 
ᐱᕙᓪᓕᐊᑎᑦᑎᔪᓄᑦ. ᐃᓅᓯᐅᑉ ᐊᓯᔾᔨᐸᓪᓕᐊᓂᖓᓂᒃ 
ᖃᐅᔨᓴᕐᓂᖅ ᖃᐅᔨᓴᕈᑎᖃᓗᐊᖅᑐᑦ ᐃᒡᓗᓕᒻᒥ, 
ᑲᖏᖅᑐᒑᐱᒻᒥ, ᑭᙵᕐᓂᑦ ᐊᒻᒪᓗ ᒥᑦᑎᒪᑕᓕᒻᒥᑦ.   
ᐱᕙᓪᓕᐊᒍᑎᖃᖅᑐᑕ ᑐᓴᕐᓯᒪᔭᑦᑎᓐᓂᒃ ᐃᓕᓐᓂᐊᕐᓂᒃᑯᑦ 
ᐊᒻᒪᓗ ᐃᓄᓕᒫᖅᑎᑎᓪᓗᑕ ᑲᑎᒪᓂᒃᑯᑦ ᐊᑐᓂᑦ 
ᓄᓇᓕᓐᓂᑦ, ᖃᐅᔨᓴᖅᑏᑦ ᐋᖅᑭᔅᓱᐃᔪᔪᑦ ᐃᓪᓗᒥᐅᖃᑎᒌᓂᑦ 
ᖃᐅᔨᓴᐅᒻᒥᑦ ᐊᐱᖅᑯᑎᖃᐅᖅᑐᑎᒃ ᐊᖑᓇᓱᖃᑦᑕᕐᓂᐅᑉ 
ᒥᔅᓵᓄᑦ ᐊᒻᒪᓗ ᓂᕿᓂᑦ ᐊᒥᖅᑲᖃᑎᒌᖃᑦᑕᓂᕐᒥᒃ, 
ᓄᓇᖅᑲᑎᒌᒍᓰᑦ ᐊᒻᒪᓗ ᐃᓚᒌᒍᓰᑦ, ᐊᒻᒪᓗ ᖃᓄᖅ 
ᐱᖃᑕᐅᖃᑦᑕᕐᒪᖔᑦᑕ ᓄᓇᓖᑦ ᐃᓅᓯᖓᓐᓂ.   
ᖃᕋᓴᐅᔭᕋᓛᒃᑯᑦ ᐊᑐᖅᑕᐅᖃᑦᑕᓂᐊᖅᑐᒥᒃ 
ᓴᓇᔪᔪᑦ ᓄᐊᑦᑎᒍᑕᐅᖃᑦᑕᓂᐊᖅᑐᒥᑦ, 
ᑐᖅᑯᖅᑎᕆᔾᔪᑕᐅᖃᑦᑕᓂᐊᖅᑐᒥᑦ, ᐊᒻᒪᓗ 
ᑐᕌᖅᑎᑦᑎᒍᑕᐅᖃᑦᑕᓂᐊᖅᑐᒥᑦ ᑎᑎᖅᑲᓂᑦ. ᑎᑎᖅᑲᓂᑦ 
ᓄᐊᑦᑎᒋᐊᓯᔪᔪᑦ ᒫᑦᓯ 2016ᒥ, ᐊᒻᒪᓗ ᑲᔪᓯᓂᐊᖅᑐᑎᒃ 
ᑎᑭᐅᑎᓇᓱᓐᓂᑎᓐᓂ ᑐᕌᒐᑦᑎᓐᓄᑦ 95ᓄᑦ ᑭᒃᑯᑐᐃᓐᓇᕐᓂᑦ 
ᐃᓪᓗᒥᐅᖃᑎᒌᓂᑦ ᐊᐱᕐᓱᖃᑦᑕᓂᕐᒥᒃ ᐊᑐᓂᑦ ᓄᓇᓕᓐᓂᑦ.   

ᑐᖁᖓᔪᓕᕆᔨᐅᑉ ᖃᐅᔨᓴᕈᑎᖓ
ᓯᑎᐱᕆ 2015ᒥ, ᔫ ᐊᑕᒍᑦᑖᓗᒃ ᐃᓚᒋᔭᐅᔪᔪᖅ 
ᖃᐅᔨᓯᒪᔪᓄᑦ ᐅᓂᒃᑳᕆᐊᖅᑐᕐᓯᒪᔪᓂᑦ ᖃᐅᔨᓯᒪᓪᓗᓂ 
ᑭᒡᒐᖅᑐᐃᓪᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᐃᖅᑲᓇᐃᔮᖃᕐᓂᖏᓐᓂ ᐃᓄᓐᓄᑦ ᑲᑐᔾᔨᖃᑎᒌᑦ 
ᐃᓅᓯᕐᒥᒃ ᓴᐱᓕᖃᑦᑕᖁᔨᒐᑎᒃ ᓄᓇᕗᒥ. ᔫ 
ᓇᓗᓇᐃᕐᓯᔪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᐃᖅᑲᓇᐃᔮᕆᓯᒪᔭᖓᓐᓂᒃ, ᑕᒪᒃᑮᓐᓂᒃ ᐊᑐᖅᑎᑎᓪᓗᓂ: 

ᐱᖃᑕᐅᓪᓚᑦᑖᖏᒃᑲᓗᐊᖅᑐᑎᒃ ᐱᖃᑕᐅᓪᓚᑦᑖᖅᑐᑎᓪᓗ. 
ᐱᖃᑕᐅᓪᓚᑦᑖᕐᓯᒪᔪᑦ ᐊᖅᑯᑎᒋᓪᓗᒋᑦ ᐃᓴᒃᓯᒪᒋᑦ 
ᐃᓅᓯᕐᒥᒃ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎᖏᓐᓂᒃ 
ᐱᖃᑕᐅᑎᑦᑎᓪᓗᑎᒃ ᑲᑎᒪᔨᖏᓐᓄᑦ ᐃᒪᐃᓕᖓᑎᓪᓗᒍᓕ, 
ᐱᖃᑕᐅᓪᓚᑦᑖᖏᒃᑲᓗᐊᖅᑐᑎᒃ ᐃᓚᒋᔭᐅᓯᒪᔪᑦ 
ᑮᓇᐅᔭᖃᖅᑎᑎᓪᓗᑎᒃ ᐊᒻᒪᓗ ᐃᑲᔪᖃᑦᑕᖅᑐᑎᒃ 
ᓄᓇᓕᓐᓂᑦ, ᓴᖅᑭᔮᖅᑎᑦᑎᒋᐊᒃᑲᓂᕐᐸᑦᑐᑎᒃ 
ᓄᓇᖅᑲᑎᒌᑦᑎᐊᓂᕐᒥᒃ ᐊᒻᒪᓗ ᐋᖅᑭᔅᓱᐃᕙᓪᓕᐊᓂᕐᒥᒃ 
ᐃᓕᖅᑯᓯᖅᑎᒍᑦ ᐅᖃᐅᓯᖅᑎᒍᓪᓗ ᐃᑲᔫᑕᐅᕙᑦᑐᓂᑦ 
ᑮᓇᐅᔭᖃᖅᑎᑦᑎᖃᑦᑕᓂᕐᒥᒃ.  

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐸᕐᓇᐅᑎᖓᑦ 
ᑲᔪᓯᑎᑦᑎᕙᓪᓕᐊᓂᕐᒧᑦ ᑭᓪᓕᓯᓂᐊᖅᑎᓂᑦ 
ᐊᑐᓕᖁᔨᔾᔪᑕᐅᓯᒪᔪᓂᑦ ᓱᓕ ᑲᔪᓯᕙᓪᓕᐊᔪᖅ. 
ᑕᕝᕙᐅᑯᐊ ᐅᔾᔨᕐᓇᓗᐊᕐᓂᖏᑦ ᐃᖅᑲᓇᐃᔮᖑᓯᒪᔪᑦ 
ᐱᔭᕇᕐᓯᒪᔪᑦ. ᓯᕗᓪᓕᕐᒥ, ᓴᖅᑭᑎᑦᑎᔪᔪᑦ ᑭᓪᓕᓯᓂᐊᖅᑏᑦ 
ᒥᔅᓵᓄᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᒻᒥᑦ ᑐᕌᕈᑎᖓ 
www.qtcommission.ca.  ᑕᕝᕙᓂ ᖃᐅᔨᕕᔅᓴᖅ 
ᑎᑎᖅᑲᓂᑦ ᖃᓄᖅ ᐱᓕᕆᓯᒪᒻᒪᖔᑕ ᑭᓪᓕᓯᓂᐊᖅᑏᑦ, 
ᓄᓇᓕᓐᓂᑦ ᐱᖃᑕᐅᑎᑦᑎᓯᒪᓂᖏᓐᓂᒃ, ᐊᒻᒪᓗᑦᑕᐅᖅ 
ᐱᔭᕇᕈᑎᒥᓂᖏᓐᓂᒃ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᒃ. 
ᑕᑯᓐᓈᕈᓐᓇᕐᒥᔭᓯ ᓴᐃᒻᒪᖃᑎᒌᖕᓂᖅ: ᓴᐃᒻᒪᕈᑎᖃᕐᓂᖅ 
ᑕᐃᔅᓱᒪᓂ ᐊᑭᓕᒥᓂᖏᓐᓂᒃ, ᓇᐃᓈᕐᓯᒪᓪᓗᒍ 
ᑕᕐᕆᔮᓕᐊᖑᓯᒪᔪᖅ ᑭᓪᓕᓯᓂᐊᖅᑏᑦ ᒥᔅᓵᓄᑦ 
ᐊᒻᒪᓗ ᐱᔾᔪᑎᖓᑕ ᒥᔅᓵᓄᑦ. ᑎᓕᐅᖅᑕᐅᕗᓯ 
ᖃᐅᔨᒋᐊᖃᑦᑕᖁᔭᐅᓪᓗᓯ ᑕᕝᕗᖓ ᐃᑭᐊᖅᑭᕕᒻᒧᑦ 
ᑐᑭᓯᒃᑲᓂᕐᓂᐊᕋᔅᓯ ᑭᓪᓕᓯᓂᐊᖅᑏᑦ ᒥᔅᓵᓄᑦ. 
ᐊᐃᑉᐹᓂ, ᑲᑐᔾᔨᖃᑎᒌᒃᑯᑦ ᐱᓇᓱᐊᕈᑎᖃᕐᓯᒪᒻᒥᔪᑦ 
ᑲᓲᒪᖃᑎᕋᓱᓐᓂᕐᒥᒃ ᑲᑐᔾᔨᖃᑎᒌᖑᔪᓂᑦ ᐊᒻᒪᓗ 
ᒐᕙᒪᒃᑯᓐᓂ ᐊᓪᓚᕝᕕᐅᔪᓂᑦ ᓇᓗᓇᐃᕐᓯᓯᒪᔪᓂᑦ ᒪᓕᑦᑐᒋᑦ 
ᐱᔾᔪᑎᖏᑦ ᑲᔪᓯᑎᑦᑎᕙᓪᓕᐊᓂᕐᒥᒃ ᐃᖅᑲᓇᐃᔮᖏᓐᓂᒃ 

ᐅᖓᑖᓂ ᓴᐅᒥᐊᓂᑦ ᐱᒋᐊᖅᑐᒍ: ᓂᐅᕆ ᐃᖃᓗᔾᔪᐊᖅ; ᐋᓇ ᔩᒡᓗ, 
ᐃᓕᓐᓂᐊᕐᓂᕐᒥ ᑲᒪᔨ; ᐄᓇ ᒪᒃᑖᖅ, ᐱᑕᓂ ᓯᑳᑦ, ᐱᓕᕆᐊᕐᒥᑦ ᑲᒪᔨ; ᑖᒥ 
ᐊᒪᕈᐊᓕᒃ; ᐊᒻᒪᓗ ᒪᐃᑯ ᒥᐅᓪᑕᓐ. ᓵᖓᓂ ᓴᐅᒥᐊᓂᑦ ᐱᒋᐊᖅᑐᒍ: ᓯᐅᕋ 
ᐊᕐᓇᑦᓯᐊᖅ, ᐄᕕ ᐳᑐᒍᖅ, ᔫ ᓴᐃᓚ, ᔮᔅ ᑲᓪᓗᒃ 

ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ. 
ᑲᑐᔾᔨᖃᑎᒌᒃᑯᑦ ᑲᑎᖃᑎᖃᕐᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂ, 
ᐃᓄᐃᑦ ᑕᐱᕇᖏᓐᓂ ᑲᓇᑕᒥ, ᓄᓇᖃᖅᑳᕐᓯᒪᔪᓕᕆᔨᓂᑦ 
ᐊᒻᒪᓗ ᐅᑭᐅᖅᑕᖅᑐᒥᐅᑕᓕᕆᔨᓂᑦ ᑲᓇᑕᒥ, ᐊᒻᒪᓗᑦᑕᐅᖅ 
ᒪᑭᕕᒃᑯᓐᓂ. ᐊᑐᖅᑐᒍ ᐱᓇᓱᐊᕈᑎᒋᓯᒪᔭᖓᑦ 
ᑐᑭᒧᐊᒍᑎᒋᓪᓗᒍ, ᐃᑲᔫᑎᖃᕐᓂᐊᖅᑐᖅ ᐋᖅᑭᔅᓱᐃᓂᕐᒥᒃ 
ᑲᒪᒋᓂᐊᓕᕐᒥᔭᖏᓐᓂᒃ ᐃᖅᑲᓇᐃᔮᖃᐃᓐᓇᑎᓪᓗᒋᑦ 
ᑲᒪᒋᔭᖃᓪᓗᐊᑕᕐᓂᐊᖅᑐᑎᒃ ᑲᔪᓯᑎᑦᑎᕙᓪᓕᐊᓂᕐᒥᒃ 
ᐊᑐᓕᖁᔨᔾᔪᑕᐅᓯᒪᔪᓂᑦ. 
ᑕᐃᒪ ᐱᖓᔪᐊᓄᑦ ᑎᑭᐅᑎᕗᒍᑦ ᐃᖅᑲᓇᐃᔮᖑᓯᒪᔪᓄᑦ, 
ᐊᑐᓂᑦ ᑲᑐᔾᔨᔪᑦ ᑭᐅᓚᐅᖅᑎᓪᓗᒋᑦ 
ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᓐᓄᑦ, 
ᑲᑐᔾᔨᖃᑎᒌᒃᑯᑦ ᑲᑎᑦᑎᓛᖅᑐᑦ ᐅᓂᒃᑳᓂᑦ ᐊᒻᒪᓗ 
ᐃᖅᑲᓇᐃᔮᕆᓛᖅᑕᖏᓐᓂᒃ ᐸᕐᓇᐃᓛᖅᑐᑎᒃ 
ᐋᖅᑮᓛᕐᖓᑕ ᐱᔭᕆᐊᑭᓪᓕᑎᑦᑎᔨᐅᓂᐊᖅᑐᓂᑦ. 
ᐱᒻᒪᕆᐅᕗᖅ ᑲᑐᔾᔨᖃᑎᒌᒃᑯᓐᓄᑦ ᑕᒪᒃᑯᐊ ᑲᑐᔾᔨᖃᑎᒌᑦ 
ᐊᒻᒪᓗ ᒐᕙᒪᒃᑯᓐᓂ ᐊᓪᓚᕝᕖᑦ ᓇᓗᓇᐃᖅᑕᐅᓯᒪᔪᑦ 
ᑲᑐᔾᔨᖃᑕᐅᓂᖏᓐᓂᒃ ᐱᔭᕆᐊᑭᓪᓕᑎᑦᑎᔨᓄᑦ 
ᖃᓄᖅᑑᖁᓪᓗᒋᑦ ᑲᔪᓯᑎᑦᑎᓂᑐᐃᓐᓇᐅᖏᑦᑐᒧᑦ 
ᐊᑐᓕᖁᔨᔾᔪᑕᐅᓯᒪᔪᓂᑦ, ᑭᓯᐊᓂᑦᑕᐅᖅ ᓇᓗᓇᐃᕐᓯᖁᓪᓗᒋᑦ 
ᖃᓄᖅ ᓄᑭᖃᖅᑎᑦᑎᒋᐊᒃᑲᓐᓂᕈᓐᓇᓂᐊᕐᒪᖔᑦᑕ 
ᐃᖅᑲᓇᐃᔭᖃᑎᒌᓐᓂᑎᓐᓂᒃ.  

ᐃᓅᓱᑦᑐᐃᑦ ᐱᓕᕆᐊᕆᓯᒪᔭᖏᑦ

ᑲᓇᑕᒥ ᐃᓄᐃᑦ ᐃᓅᓱᑦᑐᐃᑦ ᑲᑎᒪᔨᖏᑦ, ᐃᓄᐃᑦ 
ᑕᐱᕇᖏᑕ ᑲᓇᑕᒥ ᐊᑖᓃᑦᑐᑎᒃ, ᑲᓲᒪᖃᑎᒌᑎᑦᑎᕙᒻᒪᑕ 
ᐃᓅᓱᑦᑐᓂᑦ ᐃᓄᐃᑦ ᓄᓇᖏᓐᓃᑦᑐᓂᑦ 1970ᒥ 
ᐱᒋᐊᓚᐅᕐᓯᒪᓪᓗᑎᒃ ᑲᑐᔾᔨᖃᑎᒌᖃᑦᑕᓂᐊᕐᖓᑕ 
ᐊᔾᔨᒌᓂᑦ ᑐᕌᒐᕆᕙᑦᑕᖏᓐᓂᒃ ᐊᒻᒪᓗ 
ᓯᕗᓪᓕᐸᐅᑦᑎᐅᑎᒍᒪᓯᒪᕙᑦᑕᖏᓐᓂᒃ. ᑲᑐᔾᔨᖃᑎᒌᖏᑦ 
ᐃᓂᖃᐃᓐᓇᙳᓱᑦᑐᑦ ᑲᓇᑕᒥ ᐃᓄᐃᑦ ᐃᓅᓱᑦᑐᐃᑦ 
ᑲᑎᒪᔨᖏᓐᓂ. 

ᑕᒫᓂ ᐊᕐᕌᒍᒥ ᑲᑎᒪᔪᔪᑦ ᐃᖃᓗᓐᓂ ᐋᒡᒌᓯ 2015ᒥ. 
ᑲᑐᔾᔨᖃᑎᒌᖏᑦ ᐋᖅᑭᔅᓱᐃᖃᑕᐅᓯᒪᓪᓚᕆᔪᔪᑦ ᑕᒪᑐᒥᖓ 
ᑲᑎᖃᑎᒌᓐᐅᓂᔪᒥᑦ, ᑕᒫᓂ 250ᖏᓐᓃᑦᑐᑦ ᐃᓄᐃᑦ 
ᐃᓅᓱᑦᑐᐃᑦ ᓇᑭᑐᐃᓐᓈᕐᓯᒪᔪᑦ ᑲᓇᑕᒥ ᐃᓄᐃᑦ 

ᓄᓇᖏᓐᓂ ᑲᑎᔪᔪᑦ ᐅᖃᐅᓯᖃᕐᓂᐊᕐᖓᑕ ᐱᔾᔪᑕᐅᕙᑦᑐᓂᑦ 
ᐱᔾᔪᑎᓕᓐᓂᑦ ᐃᓄᓐᓂᑦ ᐃᓅᓱᑦᑐᓂᑦ ᐅᓪᓗᒥ. 

ᑲᑎᒪᔩᑦ ᓴᖅᑭᑎᑦᑎᓲᖑᒻᒥᔪᑦ ᓂᐲᑦ ᐅᖃᓕᒫᕋᔅᓴᓂᑦ, 
ᐃᓅᓱᑦᑐᐃᑦ ᐊᑐᓂᑦ ᐃᓄᐃᑦ ᓄᓇᖏᓐᓂ ᑲᓇᑕᒥ 
ᑎᑎᕋᕐᐸᑦᑐᑎᒃ ᑎᓴᒪᐃᕋᖅᑐᑎᒃ ᐃᓅᓱᑦᑐᓄᑦ 
ᐅᖃᓕᒫᒐᓕᐊᖑᕙᑦᑐᓄᑦ.  

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᒪᕐᕈᐊᑎᖅᑐᑎᒃ 
ᑐᔅᓯᕋᐅᓯᐅᖁᔨᔾᔪᑎᖃᔪᔪᑦ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ 
ᐱᓕᕆᐊᕐᒧᑦ 2015-16ᒥ. ᑲᑎᑦᑐᒋᑦ 30 ᐱᓕᕆᐊᔅᓴᓄᑦ 
ᑐᔅᓯᕋᐅᓯᐅᕈᑎᖃᔪᔪᑦ ᐊᖏᖅᑕᐅᔪᔪᑦ ᑲᑎᒪᔨᕋᓛᕐᓄᑦ. 
ᑲᑎᑦᑐᒋᑦ ᐊᒥᓲᓂᖃᔪᔪᑦ ᐊᑐᖅᑕᐅᔪᔪᑦ ᓄᓇᓕᓐᓂᑦ 
ᐱᓕᕆᐊᓄᑦ ᕿᑭᖅᑕᓂ ᓄᓇᓕᓐᓂᑦ, ᑕᒫᓂ ᐊᕐᕌᒍᒥ 
ᐊᒥᓲᓂᖃᔪᔪᑦ $464,180.51.

ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ 
ᑐᖏᓕᐊᓂ ᐱᓕᕆᐊᑉ ᒥᔅᓵᓄᑦ ᓄᓇᓕᓐᓂᑦ 
ᐱᖃᑕᐅᑎᑦᑎᓂᕐᒧᑦ ᐳᓚᕋᓐᓂᖅ
ᐅᑭᐅᓕᖅᑎᓪᓗᒍ 2015ᒥ, ᐊᖏᔪᖅᑳᒃ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᓄᓇᕗᑦ ᑐᙵᕕᒃᑯᑦ 
ᑎᒥᖓᓐᓂ ᑕᒪᒃᑭᖅᑐᑎᒃ ᐳᓚᕋᔪᔫᒃ ᐃᒃᐱᐊᕐᔪᒻᒧᑦ, 
ᑲᖏᖅᑐᒑᐱᒻᒧᑦ, ᐃᒡᓗᓕᒻᒧᑦ, ᓴᓂᕋᔭᒻᒧᑦ ᐊᒻᒪᓗ 
ᒥᑦᑎᒪᑕᓗᒻᒧᑦ, ᐱᒋᐊᖅᑎᑦᑎᔪᓪᓗᑎᓪᓗ ᐅᖃᖃᑎᖃᕐᓂᕐᒥᒃ 
ᓄᓇᓕᓐᓂᑦ ᐱᔾᔪᑎᒋᓪᓗᒋᑦ ᐹᕕᓐᓛᓐᑯᑦ ᑐᖏᓕᐊᓂ 
ᐱᓕᕆᐊᕆᔪᒪᓯᒪᔭᖓᑦ. ᐃᓘᓐᓇᑎᒃ ᓄᓇᓕᓐᓂᑦ 
ᑲᑎᒪᖃᑦᑕᔪᔪᑦ ᑲᑎᒪᖃᑎᖃᕐᐸᑦᑐᑎᒃ Hᐊᒪᓚᒃᑯᑦ 
ᑲᑎᒪᔨᖏᓐᓂᑦ ᐊᒻᒪᓗ ᐃᓄᓕᒫᓂᑦ. ᑲᑐᔾᔨᖃᑎᒌᒃᑯᑦ 
ᐊᑐᓛᖅᑐᑦ ᑐᑭᓯᐅᒪᔾᔪᑎᔅᓴᓂᑦ ᑐᑭᓯᒍᑎᒋᔪᔭᖏᓐᓂᒃ 
ᑲᑎᒪᖃᑦᑕᑎᓪᓗᒋᑦ ᐋᖅᑭᔅᓱᐃᒍᑎᒋᕙᓪᓕᐊᓗᒋᑦ 
ᖃᓄᐃᓕᖓᔾᔪᑎᒋᓂᐊᖅᑕᖏᓐᓂᒃ ᓯᕗᓪᓕᕐᒥ ᑐᖏᓕᐊᓂ 
ᐱᓕᕆᐊᔅᓴᕐᒧᑦ.

25% ᑭᓪᓕᒋᓗᒍ ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᓐᓂ 
ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᑐᕌᒐᖅ  
ᐊᑑᑎᖃᕐᓂᕐᐹᖑᖃᑕᐅᔪᖅ ᑲᔪᓯᑎᑦᑎᑎᐊᕐᓂᕐᒥᒃ 
ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ 
ᐋᖅᑮᒍᓐᓇᕐᓂᖅ ᐊᒻᒪᓗ ᖃᐅᔨᓴᖃᑦᑕᕐᓂᖅ 
ᑐᕌᒐᕐᓂᑦ. ᑖᒃᑯᐊ ᐊᒥᓲᓂᖏᑦ ᐊᑑᑎᖃᕐᖓᑕ 
ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᓐᓄᑦ ᑭᓪᓕᖃᕐᓗᑎᒃ 
ᑐᕌᒐᖓᓐᓂᒃ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ 
ᓄᓘᔮᓕᕆᓂᕐᒥ 2016ᒥ. ᑐᕌᒐᑦ ᐊᑐᖅᑕᐅᖃᑦᑕᕐᒥᔪᑦ 
ᐱᒋᐊᕈᑕᐅᓪᓗᑎᒃ ᐋᖅᑭᓯᒪᓂᕆᓂᐊᖅᑕᖏᓐᓂᒃ 
ᑲᒪᑎᓪᓗᒋᑦ ᐃᓕᓐᓂᐊᕈᑎᔅᓴᓂᑦ ᐱᓕᒻᒪᔅᓴᐅᑎᔅᓴᓂᑦ. 
ᑐᕌᒐᕆᔭᐅᒻᒪᑦ ᐊᖏᕈᑎᓂᑦ ᑐᕌᒐᓕᐊᖑᕙᑦᑐᑦ 
ᐊᒥᓱᕈᕐᐸᓪᓕᐊᖏᓐᓇᖁᓪᓗᒋᑦ, ᖃᐅᔨᓇᓱᐊᖃᑦᑕᕐᓗᑎᒃ 
ᐱᓇᓱᐊᕋᔅᓴᓂᑦ ᐃᓚᒋᔭᐅᑎᑦᑎᖃᑦᑕᕐᓗᑎᒃ ᐃᓄᓐᓂᑦ 
ᓄᓘᔮᓕᕆᓂᕐᒥ.

ᐊᖏᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐸᐅᓗᓯ ᐊᕿᐊᕈᖅ 
ᓇᒻᒥᓂᖅ ᐊᔾᔨᓕᐅᕆᔪᖅ ᑲᓇᑕᒥ ᐃᓄᐃᑦ ᐃᓅᓱᑦᑐᐃᑦ ᑲᑎᒪᑎᓪᓗᒋᑦ 
ᐃᖃᓗᓐᓂ ᐋᒡᒌᓯ, 2015ᒥ.  

ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑦ 
ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑏᑦ 
ᐃᓄᐃᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑎᓂᑦ 
ᐋᖅᑭᔅᓱᐃᔭᕆᐊᖃᖅᑎᑎᒻᒪᑕ ᑲᑐᔾᔨᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᐹᕕᓐᓛᓐᑯᑦ. ᐊᒥᓱᓂᑦ ᐊᕐᕌᒍᓂᑦ 
ᑕᒪᓐᓇ ᑎᓕᐅᕆᔾᔪᑕᐅᓪᓚᕆᓚᐅᖅᑎᓪᓗᒍ, ᑲᑐᔾᔨᖃᑎᒌᖏᑦ 
ᐅᓂᒃᑳᔅᓴᖃᙱᑐᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐸᕐᓇᐅᑏᑦ ᐋᖅᑭᓱᖅᑕᐅᓕᕐᓂᕋᕐᓗᒋᑦ ᑐᕌᒐᖃᕐᓗᑎᒃ 
ᑕᑯᔪᒪᓛᕆᐊᔅᓴᖅ ᐱᔭᕇᕐᓯᒪᔪᓂᑦ ᓄᙳᖏᓐᓂ 
2016. ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑦ 
ᐃᓚᖃᕐᓂᐊᖅᑐᖅ ᒪᑯᓂᖓ: ᐃᖅᑲᓇᐃᔭᖅᑎᑖᖃᑦᑕᕐᓂᖅ 
ᓂᕈᐊᖃᑦᑕᓂᕐᓗ, ᐃᖅᑲᓇᐃᔭᖅᑎᖃᐃᓐᓇᕐᓂᖅ, 
ᐱᓕᒻᒪᔅᓴᐃᖃᑦᑕᕐᓂᖅ ᓯᕗᒧᐊᑦᑎᑦᑎᖃᑦᑕᓂᕐᓗ, 
ᑐᕌᒐᖏᓐᓂᒃ ᐃᖅᑲᓇᐃᔭᕐᓂᕐᒧᑦ, ᐊᕐᓇᓂᑦ 
ᐃᖅᑲᓇᐃᔭᖅᑎᖃᕐᓂᕐᒧᑦ, ᐊᐅᔭᒃᑯᑦ ᐃᓕᓐᓂᐊᖅᑎᓂᑦ, ᐊᒻᒪᓗ 
ᐃᖅᑲᓇᐃᔭᖅᑏᑦ ᐃᓅᓯᖏᓐᓂᒃ. ᐱᔭᕇᖅᑲᑕ ᐃᓄᓐᓂᑦ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑏᑦ ᑐᑭᒧᐊᒍᑕᐅᒐᔭᖅᑐᑦ 
ᐃᖅᑲᓇᐃᔮᓕᒫᓄᑦ ᐱᔾᔪᑎᓕᓐᓄᑦ ᐃᓄᓐᓄᑦ 
ᐃᖅᑲᓇᐃᔮᔅᓴᐅᒍᓐᓇᖅᑐᓂᑦ ᓄᓘᔮᓕᕆᓂᕐᒨᖓᔪᓂᑦ.      

ᑮᓇᐅᔭᓂᑦ ᐃᓕᓯᓯᒪᓂᖅ 
ᐊᕐᕌᒍᑕᒫᑦ, ᑲᑐᔾᔨᖃᑎᒌᒃᑯᑦ ᖃᐅᔨᓴᑦᑎᐊᓲᖑᒻᒪᑕ 
ᐊᑭᓕᔅᓴᖅᑖᕈᓐᓇᕐᓂᖏᓐᓂᒃ ᐱᔾᔪᑎᒋᓪᓗᒍ 
ᓄᓘᔮᓕᕆᓂᕐᒥᒃ ᐱᕙᓪᓕᐊᑎᑦᑎᒍᓐᓇᕐᓂᖓᑦ ᐃᓄᐃᑦ 
ᓄᓇᖁᑎᖓᓐᓃᑦᑐᑎᒃ. ᑕᒪᓐᓇ ᖃᐅᔨᓴᕐᓂᐅᕙᑦᑐᖅ ᐊᑐᖅᑐᒍ 
ᑲᑐᔾᔨᖃᑎᒌᒃᑯᑦ ᑐᑭᓯᕙᑦᑐᑦ ᐊᒥᓲᓂᖏᓐᓂᒃ “ᑮᓇᐅᔭᓂᑦ 
ᐃᓕᓯᓯᒪᒍᑕᐅᔭᕆᐊᓕᓐᓂᑦ” ᐊᑐᖅᑕᐅᔭᕆᐊᖃᕋᔭᖅᑐᓂᑦ 
ᓄᓘᔮᓕᕆᓂᖅ ᕿᒪᐃᓐᓇᖅᑕᐅᓂᖅᑲᑦ ᐊᒻᒪᓗ 
ᑲᑐᔾᔨᖃᑎᒌᒃᑯᑦ ᓴᓗᒻᒪᕐᓴᐃᔭᕆᐊᖃᕋᔭᕐᖓᑕ ᑕᒪᑐᒥᖓ. 
ᒪᓕᑦᑐᒍ ᑲᑐᔾᔨᖃᑎᒌᒃᑯᑦ ᕿᒥᕐᕈᓂᒥᓂᖓ 2016ᒥ 
ᐃᖅᑲᓇᐃᔮᔅᓴᓂᑦ ᐸᕐᓇᑕᐅᓯᒪᔪᓂᑦ, ᑲᑐᔾᔨᖃᑎᒌᒃᑯᑦ 
ᐹᕕᓐᓛᓐᑯᓐᓂ ᑐᓂᓯᔭᕆᐊᖃᖅᑎᑎᒻᒪᑕ ᑲᑐᔾᔨᖃᑎᒌᖏᓐᓄᑦ 
ᐃᓯᕈᑎᖏᓐᓂᒃ ᐊᒥᓲᓂᓕᓐᓂᑦ $48,845,500 ᑲᓇᑕᒥᐅᑦ 
ᑮᓇᐅᔭᖏᑦ ᒪᓕᓪᓗᒋᑦ ᑎᑎᖅᑲᑎᒍᑦ ᐊᑭᓖᔾᔪᑎᖓᓐᓂᒃ. 
ᑎᑎᖅᑲᑎᒍᑦ ᐊᑭᓖᔾᔪᑎᖓ ᐊᔾᔨᒋᙱᒻᒥᔭᖓᓕ 
ᑮᓇᐅᔭᑐᐃᓐᓇᕐᓂᑦ ᑎᒍᒥᐊᕐᓂᕐᒥᑦ. ᑎᑎᖅᑲᑎᒍᑦ ᐊᑭᓕᐅᑎ 
ᑲᑐᔾᔨᖃᑎᒌᒃᑯᓐᓄᑦ ᐊᑐᕈᑕᐅᒍᓐᓇᖅᑐᖅ ᑮᓇᐅᔭᓂᑦ 
ᐊᑲᐅᙱᓕᐅᕈᑎᓪᓚᕆᑦᑐᐊᓘᓕᖅᑲᑕ ᑲᑐᔾᔨᖃᑎᒌᒃᑯᑦ 
ᓴᓗᒻᒪᕐᓴᐃᔭᕆᐊᖃᓕᖅᑲᑕ ᐅᔭᕋᓐᓂᐊᕐᕕᒻᒥᑦ. 
ᐊᑐᖅᑕᐅᒐᔪᑦᑐᒥᒃ ᐊᑐᕈᓐᓇᓲᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᒻᒥᓂᖅ ᓴᐳᑎᒋᐊᕈᑎᔅᓴᖏᓐᓂᒃ ᑮᓇᐅᔭᑎᒍᑦ 
ᐃᓱᒫᓗᓇᕐᓯᓂᐊᙱᒻᒪᑕ ᕿᒪᐃᓐᓇᖅᑕᐅᑳᓪᓚᑕᕐᓂᖅᑲᑦ 
ᐅᔭᕋᓐᓂᐊᕐᕕᒃ ᐃᓄᐃᑦ ᓄᓇᖁᑎᖓᓐᓃᑦᑐᖅ.  

ᓄᓘᔮᓂᑦ ᑮᓇᐅᔭᓕᐅᕋᓱᐊᖅᑐᑎᒃ ᐊᑐᖅᑐᐊᓂᕐᒧᑦ 
ᐊᐅᓚᔾᔪᓰᑦ 
ᓄᓘᔮᓂᑦ ᑮᓇᐅᔭᓕᐅᕋᓱᐊᖅᑐᑎᒃ ᐊᑐᖅᑐᐊᕈᑦ 
ᑎᑎᕋᕐᓯᒪᔪᑦ ᐹᕕᓐᓛᓐᑯᓐᓂ ᐱᕙᓪᓕᐊᑎᑦᑎᒍᓐᓇᖅᑐᑎᒃ 
ᓄᓘᔮᓕᕆᓂᕐᒥ ᐃᓄᐃᑦ ᓄᓇᖁᑎᖓᓐᓂ. ᓄᓘᔮᓂᑦ 
ᑮᓇᐅᔭᓕᐅᕋᓱᐊᖅᑐᑎᒃ ᐊᑐᖅᑐᐊᕈᑦ ᑎᑎᕋᕐᓯᒪᔪᖅ 
ᑎᑎᕋᕐᓯᒪᔪᖅᑕᖃᖅᑐᓂ ᐊᑐᕆᐊᓕᖏᓐᓂᒃ ᐹᕕᓐᓛᓐᑯᑦ 
ᒪᓕᒋᐊᖃᖅᑕᖏᓐᓂᒃ ᐋᖅᑭᐅᒪᑎᑦᑎᓂᐊᕐᖓᑕ 
ᐊᐅᓚᓂᖃᖅᑎᑦᑎᓗᑎᒃ ᐅᔭᕋᓐᓂᐊᕐᕕᒻᒥᑦ. 2015ᒥ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐹᕕᓐᓛᓐᑯᑦ ᑲᑐᔾᔨᓪᓗᑎᒃ 
ᐋᖅᑭᔅᓱᐃᓚᐅᕐᓯᒪᔪᑦ ᐊᐅᓚᔾᔪᓯᐅᖃᑦᑕᓂᐊᖅᑐᓂᑦ 
ᒪᓕᑦᑕᐅᔭᕆᐊᓕᓐᓂᑦ ᑲᔪᓯᑎᑦᑎᓂᐊᕐᖓᑕ 
ᐊᑐᕆᐊᓕᖏᓐᓂᒃ ᓄᓘᔮᓂᑦ ᑮᓇᐅᔭᓕᐅᕋᓱᐊᖅᑐᑎᒃ 
ᐊᑐᖅᑐᐊᕐᓂᖏᓐᓂ. ᑖᒃᑯᐊ ᐊᐅᓚᔾᔪᓰᑦ ᐋᖅᑭᑦᑕᐅᓯᒪᔪᑦ 
ᐊᑐᕐᓂᐊᖅᑐᑎᒃ ᐊᐅᓚᓂᖃᕐᓂᖓᓂ ᐅᔭᕋᓐᓂᐊᕐᕕᒃ ᐊᒻᒪᓗ 
ᐋᖅᑭᒋᐊᖅᑕᐅᒍᓐᓇᖅᑐᑎᒃ ᐋᖅᑭᒋᐊᖅᑕᐅᔭᕆᐊᖃᖅᑎᓪᓗᒋᑦ. 

ᓄᓇᓕᕆᔩᑦ
ᑎᑎᕋᖅᑕᐅᒋᐊᙵᕐᓯᒪᔪᑦ ᐊᔪᕐᓇᕋᔭᙱᒻᒪᖔᖅ ᖃᐅᔨᓴᕐᓂᖅ 
ᑲᓇᑕᒥ ᑕᕆᐅᕐᒥ ᓴᐳᔾᔨᕕᓕᐅᕐᓂᕐᒥᒃ ᑕᓪᓗᕈᑎᐅᑉ ᐃᒪᖓᓂ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑐᔾᔨᖃᑎᖃᖅᑐᑎᒃ 
ᑕᓪᓗᕈᑎᐅᑉ ᐃᒪᖓᓄᑦ ᑐᑭᒧᐊᑦᑎᑦᑎᓂᕐᒧᑦ ᑲᑎᒪᔨᕋᓛᑦ 
ᐱᔭᕇᕐᓯᕙᓪᓕᐊᓕᕐᖓᑕ ᑎᑎᕋᖅᑕᐅᒋᐊᙵᖅᑐᓂᑦ 
ᐊᔪᕐᓇᕋᔭᙱᒻᒪᖔᖅ ᖃᐅᔨᓴᕐᓂᕐᒥᑦ ᑲᓇᑕᒥ ᑕᕆᐅᕐᒥ 
ᓴᐳᔾᔨᕕᓕᐅᕐᓂᕐᒧᑦ. ᑲᑐᔾᔨᖃᑎᒌᒃᑯᑦ ᓄᐊᑦᑎᓯᒪᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᖃᓂᒋᔭᖏᓐᓂᑦ ᓄᓇᓕᓐᓂᑦ 
(ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ ᐊᒻᒪᓗ 
ᖃᐅᓱᐃᑦᑐᖅ), ᓴᓇᓛᕐᖓᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐅᓂᒃᑳᓂᑦ ᐊᒻᒪᓗ “ᑕᒪᑐᒧᖓ ᑐᕌᖓᔪᒥᑦ 
ᐱᒻᒪᕆᐅᓂᖃᕐᓂᖓᓂᒃ” ᓄᓇᙳᐊᕐᒥᑦ ᑕᑯᖅᑯᔾᔨᓯᒪᓗᑎᒃ 
ᐃᓕᖅᑯᓯᖅᑎᒍᑦ ᐊᑐᖅᑕᐅᓪᓚᕆᖃᑦᑕᕐᓂᖓᓂᒃ 
ᐊᒻᒪᓗ ᐊᕙᑎᑦᑎᓐᓂ-ᐆᒪᓂᓕᓐᓂᑦ ᓇᔪᒐᖏᓐᓂᓪᓗ 
ᐊᑑᑎᖃᕐᓂᖓᓂᒃ ᐃᓄᓐᓄᑦ. ᓄᓇᙳᐊᖅ 
ᐊᑑᑎᖃᕐᓯᒪᓪᓚᕆᒻᒪᑦ ᑭᓪᓕᔅᓴᖓᓂᒃ ᑐᑭᓯᓇᓱᓐᓂᕐᒧᑦ 
ᐊᒻᒪᓗ ᐃᑲᔪᕐᓯᖅᑕᐅᓯᒪᑦᑎᐊᖅᑐᓂ ᐃᓘᓐᓇᖏᓐᓄᑦ 
ᑲᑎᒪᔨᓄᑦ.    

ᓄᓇᓕᓐᓂᑦ ᐃᓄᐃᑦ ᓄᓇᖁᑎᖓᑦ ᐃᖃᓗᓐᓂ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᒪᒋᔭᖃᕐᓯᒪᒻᒪᑕ 
ᐱᖃᑎᖃᖅᑐᑎᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓂ 
ᓯᕗᒧᐊᑦᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ ᐃᓄᐃᑦ 
ᓄᓇᖁᑎᖓᓐᓂ ᒐᕙᒪᑐᖃᒃᑯᑦ ᐊᑐᕆᐊᖓᓃᑦᑐᒥᑦ 
ᐃᖃᓗᓐᓂ. ᑐᔪᕐᒥᕕᔅᓴᖅ ᑲᑎᒪᕕᔅᓴᕐᓗ ᓯᕗᓪᓕᕐᐹᖑᒻᒪᑦ 
ᓯᕗᓪᓕᐸᐅᑦᑎᐅᑎᓯᒪᔭᖏᓐᓂ 
ᑮᓇᐅᔭᖃᖅᑎᑦᑎᒍᓐᓇᓂᐊᕐᖓᑕ ᐊᓯᖏᓐᓂᒃ 
ᓴᓇᓂᐅᒐᔭᖅᑐᓂᑦ. ᑲᑐᔾᔨᖃᑎᒌᖏᑦ ᖃᐅᔨᓇᓱᔅᓯᒪᒻᒥᔪᑦ 
ᐊᑐᖅᑕᐅᖔᕈᓐᓇᕋᔭᖅᑐᓂᑦ ᐃᓚᒋᔭᐅᓪᓗᑎᒃ ᐊᑭᑭᔾᔫᒥᔪᓂᑦ 
ᐃᓪᓗᓕᕆᓂᕐᒥᒃ ᐃᓄᓐᓄᑦ ᑐᕌᖓᔪᓂᑦ ᐊᒻᒪᓗ ᒪᒥᓴᕐᕕᒻᒥᑦ. 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᕿᑭᖅᑖᓗᒃ 
ᑯᐊᐳᕇᓴᒃᑯᑦ ᑎᑎᕋᕐᓯᒪᔪᑦ ᑐᑭᓯᖃᑎᒌᓯᓂᒪᓪᓗᑎᒃ 
ᐊᖏᕈᒻᒥᑦ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ 
ᖃᐅᔨᓇᓱᐊᕈᓐᓇᖁᓪᓗᒋᑦ ᑮᓇᐅᔭᖃᕈᑎᔅᓴᓂᑦ ᓴᓇᓂᕐᒧᑦ 
ᐊᐅᓚᔾᔪᑎᔅᓴᒥᑦ ᓄᓇᖓᓂ (ᐃᒥᕐᒧᑦ ᓱᓪᓗᓕᔅᓴᓂᑦ, 
ᐊᐅᓚᐅᑎᔅᓴᖏᓐᓂᒃ, ᐅᐊᑦᑕᑯᖃᐅᑎᔅᓴᖏᓐᓂᒃ, ᐊᓯᖏᓐᓂᓪᓗ) 
ᖃᐅᔨᓇᓱᐊᕐᓯᒪᒻᒥᔪᒍᑦ ᐊᑐᒃᑲᓐᓂᕈᓐᓇᖅᑐᓂᑦ 
ᐆᒻᒪᖅᑯᓯᕆᔾᔪᑎᔅᓴᓂᑦ ᐃᓚᓕᐅᔾᔨᓯᒪᒍᓐᓇᕋᔭᕐᒪᖔᑕ 
ᓴᓇᔭᖓᓐᓄᑦ ᐊᒻᒪᓗ ᐊᐅᓚᓂᕆᒐᔭᖅᑕᖓᓄᑦ ᐃᓪᓗᐊᓗᐃᑦ 
ᑕᒫᓂ ᓄᓇᒥ.  

ᐊᐅᔭᐅᓂᖓᓂ 2015ᒥ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᑲᒪᒋᔭᖃᓗᐊᔪᔪᑦ ᓴᓗᒻᒪᕐᓴᐃᓂᕐᒥᑦ 
ᓄᓇᓕᓐᓂᑦ ᐃᓄᐃᑦ ᓄᓇᖁᑎᖓᓐᓂ ᐃᖃᓗᓐᓂ 
ᑕᒫᓂ 600 ᒦᑕᓂᑦ ᐊᖏᓂᓕᒻᒥᑦ ᐃᒪᐅᑉ ᓯᓈᖓᓂ 
ᐊᑯᓐᓂᖓᓃᑦᑐᒥᑦ ᓯᑯᓯᐅᑎᓕᕆᔨᒃᑯᑦ ᐃᒪᐅᑉ ᓯᓇᖓᓂ 
ᐊᒻᒪᓗ ᓄᓇᓖᑦ ᐳᓚᕋᑦᑐᓕᕆᕕᖓᑕ. ᑕᒪᓐᓇ ᐃᒪᐅᑉ 
ᓯᓈ ᓴᓐᓂᓯᒪᕕᐅᑎᒻᒪᑦ ᑭᓱᑐᐃᓐᓈᓗᓐᓂᑦ ᒪᑯᓂᖓ 
ᓲᕐᓗ ᐅᒥᐊᒥᓃᑦ, ᖃᒧᑕᐅᔭᒥᓃᑦ, ᐃᓪᓗᕋᓛᑦ ᐊᒻᒪᓗ 
ᓴᓂᑐᐃᓐᓇᐃᑦ ᑕᑯᒥᓇᕈᓐᓃᑎᑦᑎᓯᒪᓪᓗᑎᒃ ᐊᒻᒪᓗ 
ᐋᖅᑭᓯᒪᑦᑎᐊᕈᓐᓃᑎᑦᑎᓯᒪᓪᓗᑎᒃ. ᑲᑐᔾᔨᖃᑎᖃᖅᑐᑎᒃ 
ᕿᑭᖅᑖᓗᒃ ᑯᐊᐳᕇᓴᒃᑯᓐᓂ, ᐊᐅᔭᖅ ᐃᓕᓐᓂᐊᖅᑎᓂᑦ 
ᐊᒻᒪᓗ ᑕᒫᓂᒥᐅᑦ ᐃᖅᑲᓇᐃᔭᖅᑎᓂᑦ, ᑲᑐᔾᔨᖃᑎᒌᒃᑯᑦ 
ᐲᔭᐃᓯᒪᔪᑦ ᐊᒥᓱᐊᖅᑎᖅᑐᑎᒃ ᓄᓇᓯᐅᑎᒃᑯᑦ 

ᐊᑐᙱᑦᑐᐊᓗᓐᓂᑦ ᑭᓱᑐᐃᓐᓇᕐᓂᑦ ᐃᒪᐅᑉ ᓯᓈᖓᓂ. 
ᑲᑐᔾᔨᖃᑎᒌᒃᑯᑦ ᐸᕐᓇᐸᓪᓕᐊᔪᑦ ᑲᒪᒋᓛᖅᑕᖏᓐᓂᒃ ᐃᒪᐅᑉ 
ᓯᓈᖓᓃᑦᑐᒧᑦ ᓄᓇᖁᑎᖓᓐᓄᑦ. ᑕᑯᓐᓇᙳᐊᕐᓯᒪᔪᑦ 
ᑲᔾᔮᓇᖅᑐᒥᒃ ᓄᓇᖁᑎᖃᕆᐊᔅᓴᖅ ᐃᓄᓐᓄᑦ 
ᓇᒻᒥᓂᕆᔭᐅᔪᑦ ᑐᖅᑯᖅᑕᐅᓯᒪᑦᑎᐊᖃᑦᑕᓂᐊᕐᖓᑕ, 
ᐃᓪᓗᕋᓛᓖᑦ ᐃᓱᒪᒋᔭᐅᓯᒪᔪᐃᓐᓇᐅᓪᓗᑎᒃ ᐊᒻᒪᓗ 
ᐃᓱᒪᔅᓴᕐᓯᐅᕈᑎᖃᕐᒪᓪᓗᑎᒃ ᐃᓄᑐᖃᐃᑦ ᑕᒪᐅᖓ 
ᐊᖅᑯᑎᖃᑦᑎᐊᕈᓐᓇᖁᓪᓗᒋᑦ ᐃᒪᐅᑉ ᓯᓈᖓᓄᑦ 
ᑭᓱᑐᐃᓐᓇᕐᓂᑦ ᐊᕝᕕᐊᖅᑐᖃᕈᓘᔭᑎᓪᓗᓂ 
ᑲᔾᔮᕆᐊᖅᑐᕐᕕᖃᖃᑦᑕᕈᓐᓇᖁᓪᓗᒋᑦ.  

ᐊᓯᔾᔨᖅᑐᑦ ᓄᓇᓕᓐᓂᑦ ᓄᓇᓕᕆᓂᕐᒧᑦ ᑲᑎᒪᔨᕋᓛᕐᓂᑦ  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒥᓱᓂᑦ ᐊᓯᔾᔩᓯᒪᔪᑦ 
ᐊᑐᐊᒐᖏᓐᓂ ᐊᐅᓚᑦᑎᒍᑕᐅᕙᑦᑐᓂᑦ ᓄᓇᓕᓐᓂᑦ 
ᓄᓇᓕᕆᓂᕐᒧᑦ ᑲᑎᒪᔨᕋᓛᕐᓂᑦ ᑖᒃᑯᐊ ᐊᖏᖅᑕᐅᔪᔪᑦ 
ᐅᐱᕐᖔᖅ ᑲᑎᒪᔩᑦ ᑲᑎᒪᑎᓪᓗᒋᑦ 2015ᒥ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᔪᓯᑎᑦᑎᕙᓪᓕᐊᔪᑦ 
ᐊᑭᓖᒍᑎᒋᓯᒪᔭᖏᓐᓂᒃ ᐊᑭᓕᖅᑕᐅᑎᑦᑎᖃᑦᑕᓂᕐᒧᑦ 
ᐊᑐᐊᒐᕐᒥᑦ ᑕᐃᒪᒃ ᐊᑭᓕᖅᑕᐅᒍᓐᓇᖃᑦᑕᓂᐊᕐᖓᑕ 
ᐊᑭᓕᐅᑎᒋᓯᒪᔭᖏᓐᓂᒃ ᑲᑎᒪᔾᔪᓯᐊᓂᑦ 
ᓄᓇᓕᕆᓂᕐᒧᑦ ᑲᑎᒪᔨᕋᓛᕐᓄᑦ ᑲᑎᒪᔪᒥᓂᐅᑎᓪᓗᒋᑦ 
ᐅᖃᐅᓯᖃᕐᓂᐊᑎᓪᓗᒋᑦ ᐱᓇᓱᐊᕈᑕᐅᓯᒪᔪᓂᑦ ᐃᓯᕈᒪᓂᕐᒧᑦ 
ᐃᓄᐃᑦ ᓄᓇᖁᑎᖏᓐᓄᑦ ᐅᕝᕙᓘᓐᓃᑦ ᐱᖃᑕᒥᓂᐅᑎᓪᓗᒋᑦ 
ᓄᓇᓕᓐᓂᑦ ᑐᑭᓯᒋᐊᕐᕕᖃᕐᓂᕐᒥ ᑐᔅᓯᕋᕐᓯᒪᑎᓪᓗᒋᑦ 
ᓴᓇᕕᓕᕆᔩᑦ, ᒐᕙᒪᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᖃᐅᔨᓴᖅᑏᑦ  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᒋᐊᒃᑲᓂᕐᓯᒪᒻᒥᔪᑦ ᖃᓄᖅ ᓄᓇᓕᓐᓂᑦ 
ᓄᓇᓕᕆᓂᕐᒧᑦ ᑲᑎᒪᔨᕋᓛᑦ ᑲᑎᒪᖁᔭᐅᖃᑦᑕᓂᐊᕐᒪᖔᑕ. 
ᑲᑐᔾᔨᔪᑦ ᐅᕝᕙᓘᓐᓃᑦ ᐊᑐᓂᑦ ᑲᑎᒪᑎᑦᑎᒍᒪᔪᑦ 
ᓄᓇᓕᕆᓂᕐᒧᑦ ᑲᑎᒪᔨᕋᓛᕐᓂᑦ ᐅᖃᕐᕕᖃᖅᑳᖃᑦᑕᕆᐊᓖᑦ 
ᓄᓇᓕᕆᔨᒃᑯᓐᓂ ᑐᑭᑖᕈᑎᖃᖃᑦᑕᓂᐊᕐᖓᑕ ᑖᒃᑯᐊ 
ᑐᔅᓯᕋᐅᑎᖓᑦ ᐊᖏᖅᑕᐅᒻᒪᖔᖅ ᐊᒻᒪᓗ ᑭᖑᓂᐊᒍᑦ 
ᓄᓇᓕᕆᔨᒃᑯᑦ ᑲᒪᒋᔭᖃᖃᑦᑕᓂᐊᖅᑐᑎᒃ ᐱᖃᑎᖃᕐᓗᑎᒃ 
ᓄᓇᓕᓐᓂᑦ ᑐᓴᐅᒪᑎᑦᑎᔨᓂᑦ ᐋᖅᑭᔅᓱᐃᓂᕐᒧᑦ ᓄᓇᓕᓐᓂᑦ 
ᓄᓇᓕᕆᓂᕐᒧᑦ ᑲᑎᒪᔨᕋᓛᑦ ᑲᑎᒪᓂᕆᓛᖅᑕᖓᓐᓂ.  

ᐋᔩᖃᑎᒌᒍᑎᖃᕋᓱᒃᑲᓂᕐᓂᖅ ᑲᓇᑕᒥ ᐆᒪᔪᖃᕐᕕᓐᓂᑦ 
ᐊᒻᒪᓗ ᑎᒻᒥᐊᖃᕐᕕᐅᕙᑦᑐᓂᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ 
ᐋᔩᖃᑎᒌᒍᑎᖃᕋᓱᒃᑲᓂᕐᓂᖅ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ ᑲᓇᑕᒥ 
ᐆᒪᔪᖃᕐᕕᓐᓄᑦ ᐊᒻᒪᓗ ᑎᒻᒥᐊᖃᕐᕕᐅᕙᑦᑐᓂᑦ 
ᐊᑎᓕᐅᖅᑕᐅᔪᔪᖅ 2016ᒥ. ᐊᖏᕈᑏᑦ ᑲᑦᑐᖓᐃᕈᑎᖃᕐᓯᒪᔪᑦ 
$9.2 ᒥᓕᐊᓐᓂᑦ ᑮᓇᐅᔭᓂᑦ ᐃᑲᔫᑎᓂᑦ 7ᓄᑦ ᐊᕐᕌᒍᓄᑦ 
ᐊᑐᕐᓂᐊᖅᑐᑎᒃ.   

ᐃᓄᓐᓄᑦ ᐃᑲᔫᑏᑦ ᐅᑯᐊᖑᕗᑦ:

 • $4.1 ᒥᓕᐊᓐ ᑮᓇᐅᔭᑦ ᐃᓄᓐᓄᑦ 
ᐳᓚᕋᑦᑐᓕᕆᔨᐅᕙᑦᑐᓄᑦ ᑮᓇᐅᔭᑦ, ᐋᖅᑭᑦᑕᐅᓯᒪᔪᑦ 
ᐃᓘᓐᓇᖏᓐᓄᑦ ᐱᖓᓱᓄᑦ ᐊᕕᑦᑐᕐᓯᒪᓂᐅᔪᓄᑦ 
ᒫᓐᓇ ᐱᓕᕆᐊᓄᑦ ᐊᒻᒪᓗ ᐳᓚᕋᑦᑐᓕᕆᓂᕐᒧᑦ 
ᐱᓕᕆᐊᖅᑖᖅᑲᐅᓄᑦ;  

 • $1.8 ᒥᓕᐊᓐ ᑮᓇᐅᔭᑦ ᐃᓕᖅᑯᓯᖅᑎᒍᑦ ᐱᓇᓱᐊᕈᑎᔅᓴᓂᑦ 
ᓈᓴᐃᖃᑦᑕᓂᕐᒧᑦ ᐊᒻᒪᓗ ᑐᑭᓯᑎᑦᑎᒋᐊᕈᑎᓄᑦ; 

 • $700,000 ᐃᓄᓐᓂᑦ ᐊᔪᕆᕐᓯᐅᔾᔨᖃᑦᑕᓂᕐᒧᑦ 
ᐱᓕᕆᐊᕐᒧᑦ ᐊᒻᒪᓗ ᐃᓄᓐᓂᑦ ᐱᓕᕆᕕᒻᒥ ᖃᐅᔨᓴᕐᓂᕐᒧᑦ 
ᐃᑲᔪᖅᑎᓄᑦ; ᐊᒻᒪᓗ 

 • $2.15 ᒥᓕᐊᓐ ᑮᓇᐅᔭᑦ ᐊᐅᓚᑦᑎᖃᑎᒌᓐᓂᕐᒧᑦ ᑲᓇᑕᒥ 
ᐆᒪᔪᖃᕐᕕᓐᓂᑦ ᐊᒻᒪᓗ ᑎᒻᒥᐊᖃᕐᕕᐅᕙᑦᑐᓂᑦ ᓄᓇᕗᒥ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᖅᑖᓛᖅᑐᑦ 
$1,000,000ᓂᑦ ᐃᓄᓐᓂᑦ ᐳᓚᕋᑦᑐᓕᕆᔨᐅᕙᑦᑐᓄᑦ 
ᑮᓇᐅᔭᓂᑦ ᓄᑖᓄᑦ ᐱᓕᕆᐊᓄᑦ ᑐᕌᖓᔪᓂᑦ ᐊᒻᒪᓗ 
$700,000ᓂᑦ ᐃᑲᔫᑎᖃᕐᓂᐊᖅᑐᓂᑦ ᒫᓐᓇ ᐱᓕᕆᐊᖑᔪᓄᑦ.  

ᓄᓇᕗᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑦ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᓂᑭᓗᐊᓕᐊᔪᔪᑦ 
ᕖᕝᕗᐊᓕᐅᑎᓪᓗᒍ ᑐᑭᓯᒋᐊᕐᕕᖃᖅᑐᑎᒃ ᓄᓇᓕᓐᓂᑦ 
ᐱᔾᔪᑎᒋᓪᓗᒋᑦ ᐊᔾᔨᒌᙱᑐᒡᒍᑏᑦ ᑐᔅᓯᕋᐅᑕᐅᓯᒪᔪᑦ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑎᓄᑦ ᓇᓗᓇᐃᖅᑕᐅᒍᒪᓯᒪᔪᑦ ᐃᓄᐃᑦ 
ᓄᓇᖁᑎᖏᓐᓂ ᑕᐃᑲᓂ ᓄᓇᓕᓐᓂᑦ ᐊᒻᒪᓗᑦᑕᐅᖅ 
ᑲᑐᔾᔨᓪᓗᑎᒃ ᕿᑭᖅᑕᓂ ᓇᔫᑎᖃᑦᑕᕐᓂᖏᓐᓂᒃ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᖃᑕᐅᔪᔪᑦ ᓄᓇᕗᒥ ᐸᕐᓇᐃᔩᑦ 
ᑐᑦᑐᐃᑦ ᒥᔅᓵᓄᑦ ᐃᓕᓐᓂᐊᕐᓂᖃᖅᑎᓪᓗᒋᑦ ᒫᑦᓯᐅᑎᓪᓗᒍ 
ᐊᒻᒪᓗ ᐅᓂᒃᑳᔪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᑲᑎᒪᔨᖏᑕ ᐱᖁᔨᕗᖔᕈᑎᖓᓐᓂᒃ ᑲᔪᓯᑎᑦᑎᓪᓗᑎᒃ 
ᖃᓄᐃᓕᖓᔾᔪᑎᖃᕐᓂᑎᓐᓂᒃ ᓴᐳᑎᔭᐅᒋᐊᕈᑎᔅᓴᖏᓐᓂᒃ 
ᓄᕐᕆᐅᕐᕖᑦ ᐊᒻᒪᓗ ᓄᕐᕆᐅᓚᐅᖅᑎᓪᓗᒋᑦ ᓅᕝᕕᒋᕙᑦᑕᖏᑦ. 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐃᓐᓇᖃᑦᑕᕐᓯᒪᔪᑦ 
ᓄᓇᓕᓐᓂᑦ ᑐᑭᓯᒋᐊᕐᕕᖃᒃᑲᓐᓂᖃᑦᑕᖁᔨᓪᓗᑎᒃ 
ᐱᔾᔪᑎᒋᓪᓗᒋᑦ ᑎᑎᕋᖅᑕᐅᒋᐊᙵᕐᓯᒪᔪᑦ ᓄᓇᕗᒥ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ ᐱᔾᔪᑎᒋᓪᓗᒍ ᒫᓐᓇ 
ᐸᕐᓇᐅᑦ ᑐᔅᓯᕋᐅᑕᐅᓯᒪᔪᓂᑦ ᓇᓗᓇᐃᖅᑕᐅᖁᔭᐅᓯᒪᔪᓂᑦ 
ᐱᑕᓕᒃ ᐅᑎᐅᔾᔭᐅᓯᒪᙱᓐᓂᖓᓄᑦ ᓄᓇᓕᓐᓄᑦ 
ᓄᓇᕗᒥ ᐸᕐᓇᐃᔨᒃᑯᓐᓄᑦ. ᐊᖏᖅᑕᐅᔭᕆᐊᖃᖅᑐᑦ 
ᑮᓇᐅᔭᓕᕆᓂᕐᒧᑦ ᐊᒻᒪᓗ ᑲᒥᓯᓇᒧᑦ ᓄᓇᕗᒥ ᐸᕐᓇᐃᔩᑦ 
ᐋᖅᑭᔅᓯᓯᒪᔪᑦ ᓱᓕ ᓇᓗᓇᐃᓪᓚᑦᑖᕐᓯᒪᙱᑦᑑᒐᓗᐊᑦ 
ᐊᕕᑦᑐᕐᓯᒪᓂᐅᔪᓂᑦ ᑐᑭᓯᒋᐊᕐᕕᖃᕐᓂᐅᓛᖅᑐᓂᑦ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᓱᓕ ᐱᓕᕆᖃᑎᖃᐃᓐᓇᖅᑐᑦ 
ᐊᕕᑦᑐᕐᓯᒪᓂᐅᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᒃ ᑲᑐᔾᔨᓪᓗᑎᒃ 
ᑐᓂᒐᔭᖅᑕᖏᓐᓂᒃ ᓄᓇᕗᒥ ᐸᕐᓇᐃᔨᓄᑦ ᑕᒪᕐᒥᒃ 
ᐃᓱᒫᓘᑎᒋᔭᖏᑕ ᒥᔅᓵᓄᑦ.

ᑮᓇᐅᔭᓕᕆᓂᐅᑉ ᒥᔅᓵᓄᑦ ᓇᐃᓈᕐᓯᒪᓪᓗᑎᒃ

ᑲᑎᑕᐅᓯᒪᙱᑦᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑮᓇᐅᔭᑦ ᐃᓯᖅᑐᑦ 2015-2016

$9,000,000

$1,000,000

$2,000,000

$3,000,000

$4,000,000

$5,000,000

$6,000,000

$7,000,000

$8,000,000

ᓄᓇᕗᑦ ᑐᙵᕕᒃᑯᑦ 
ᑎᒥᖓᑦ ᐊᑭᖏᓪᓗ ᕿᑐᕐᖏᐅᕈᑏᑦ 

ᐊᒻᒪᓗ

ᕿᑐᕐᖏᐅᕈᑏᑦ 
ᐊᒻᒪᓗ ᐊᓯᖏᑦ 
ᑮᓇᐅᔭᓕᐊᑦ

ᐊᓯᖏᑦ
ᐃᑲᔫᑏᑦ

$9,217,290
ᓄᓇᕗᑦ ᑐᙵᕕᒃᑯᓐᓂ 
ᑮᓇᐅᔭᑦ 
ᑲᑐᔾᔨᖃᑎᒌᒃᑯᓐᓄᑦ 
ᓄᓇᕗᒥ ᑮᓇᐅᔭᓂᑦ 
ᐸᐸᑕᐅᔪᓂᑦ ᐊᒥᓲᓂᖃᔪᔪᑦ  
$9,217,290; $6,384,887 
ᑮᓇᐅᔭᖁᑎᓪᓗᐊᑕᖏᑦ 
ᐊᑭᓕᐅᑕᐅᕙᑦᑐᑦ 
ᐊᐅᓚᓂᕐᒧᑦ ᐊᑭᓕᐅᑎᓄᑦ; 
$1,446,383 ᑮᓇᐅᔭᑦ 
ᓄᓇᓕᓐᓂᑦ ᑐᓴᐅᒪᑎᑦᑎᔩᑦ 
ᑮᓇᐅᔾᔭᔅᓵᖏᓐᓄᑦ; 
$573,174ᐊᑭᓕᐅᑕᐅᕙᑦᑐᑦ 
ᐃᓚᐃᖅᑐᓄᑦ 
ᖃᖓᑦᑕᐅᑎᔅᓴᓄᑦ 
ᐃᑲᔫᑎᓄᑦ; 
ᐊᒻᒪᓗ $774,400 
ᐱᕙᓪᓕᐊᔪᓕᕆᓂᕐᒧᑦ 
ᑐᕌᖓᕙᑦᑐᑦ

$3,972,167
ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ 
ᑮᓇᐅᔭᖅᑖᔪᔪᑦ 
$3,097,436 
ᐹᕕᓐᓛᓐᑯᓐᓂ ᓄᓇᒥᒃ 
ᐊᑐᖅᑐᐊᓂᕐᒧᑦ ᐊᒻᒪᓗ 
ᑐᐊᐸᑦᑕᕈᑎᓄᑦ ᐊᒻᒪᓗ 
ᐃᒥᕐᒥᒃ ᐊᑐᕈᑎᓄᑦ. 
ᐊᒥᐊᒃᑯᖏᑦ $874,721 
ᐃᓚᖃᔪᔪᑦ $769,960 
ᐊᔾᔨᒌᙱᑐᒡᒍᑎᓄᑦ 
ᐃᓄᐃᑦ 
ᓄᓇᖁᑎᖏᓐᓂᒃ 
ᐊᑐᖅᑐᐊᕈᑎᓄᑦ 
ᐃᖃᓗᓐᓂ 
ᐊᒻᒪᓗ; $104,761 
ᓄᓇᒥᒃ ᐊᑐᕐᓂᕐᒧᑦ 
ᐊᑭᓕᐅᑎᓄᑦ.

$2,507,227
ᐹᕕᓐᓛᓐ ᓴᕕᕋᔭᖦᓴᒥᒃ 
ᐅᔭᕋᓐᓂᐊᖅᑏᑦ 
ᑐᓂᓯᔪᔪᑦ  $1,250,000 
ᑲᑐᔾᔨᖃᑎᒌᒃᑯᑦ 
ᓄᓘᔮᓕᕆᓂᕐᒧᑦ 
ᐊᖏᕈᑎᓄᑦ ᑮᓇᐅᔭᓄᑦ 
- $274,210 ᓄᓇᓕᓐᓂᑦ 
ᒪᑭᒪᔾᔪᑎᔅᓴᓄᑦ 
ᑮᓇᐅᔭᓄᑦ - 
$646,650ᐊᐅᓚᓂ- 
ᖏᓐᓄᑦ ᐊᖏᕈᑏᑦ. 
ᐃᒪᓐᓇᓂᑦ 
ᐊᒥᓲᓂᓕᓐᓂᑦ 
$336,367 
ᑮᓇᐅᔭᖅᑖᔪᔪᑦ 
ᕿᑐᕐᖏᐅᕈᑎᓂᑦ 
ᐊᒻᒪᓗ ᐃᓕᔪᔭᖏᑦ 
ᓄᓘᔮᓕᕆᓂᕐᒧᑦ 
ᐊᖏᕈᑎᓄᑦ ᑮᓇᐅᔭᓄᑦ.

$1,306,079
ᕿᑐᕐᖏᐅᕈᑎᖏᓐᓂ 
ᑮᓇᐅᔭᓕᐊᑦ 
ᐊᒥᓲᓂᖃᔪᔪᑦ 
ᐃᒪᓐᓇᓂᑦ $107,786; 
ᕿᑭᖅᑖᓗᒃ 
ᑯᐊᐳᕇᓴᒃᑯᓐᓂ 
ᐅᑎᕐᕕᐅᔾᔪᑎᖏᑦ 
ᐊᒥᓲᓂᖃᔪᔪᑦ 
ᐃᒪᓐᓇᓂᑦ  $210,000; 
ᐊᒻᒪᓗ ᓄᓇᓯᒃᑯᓐᓂ 
ᐅᑎᕐᕕᐅᔾᔪᑎᖏᑦ 
ᐊᒥᓲᓂᖃᔪᔪᑦ 
ᐃᒪᓐᓇᓂᑦ $518,728.  
ᑕᒫᓂ $410,038 
ᑮᓇᐅᔭᓄᑦ ᐃᓯᖅᑐᓅᔪᔪᑦ 
ᓄᐊᑉᐸᓪᓕᐊᓯᒪᔪᓂᑦ 
ᐊᑭᓕᔅᓴᓂᑦ. 
ᐊᒥᐊᒃᑯᖏᑦ $59,527 
ᐊᒥᓱᓂᑦ ᒥᑭᔫᑎᓂᑦ 
ᑭᓱᑐᐃᓐᓇᕐᓅᖓᔪᓂᑦ 
ᑮᓇᐅᔭᓂᑦ 
ᐃᓯᖅᑐᒥᓂᕐᓃᙶᔪᔪᑦ.

$1,057,807
ᓄᓇᖃᖅᑳᕐᓯᒪᔪᓕᕆᔨᓂᑦ 
ᐊᒻᒪᓗ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᔨᓂᑦ 
ᑲᓇᑕᒥ 
ᑮᓇᐅᔭᖃᖅᑎᑦᑎᒍᑕᐅᔪᔪᑦ 
ᒪᕐᕉᓐᓂᒃ ᐱᓕᕆᐊᓐᓂᒃ. 
$67,335 
ᐃᑦᑕᕐᓂᓴᓕᕆᔨᒃᑯᓐᓂ 
ᑲᓇᑕᒥ 
ᑮᓇᐅᔭᖃᖅᑎᑦᑎᔪᔪᑦ 
ᐊᑕᐅᓯᕐᒥᑦ 
ᐱᓕᕆᐊᕐᒥᑦ. ᓄᓇᕗᑦ 
ᑐᙵᕕᒃᑯᓐᓂ ᑮᓇᐅᔭᑦ 
ᑮᓇᐅᔭᖃᖅᑎᑦᑎᔪᔪᑦ 
ᐊᑕᐅᓯᕐᒥᒃ ᐱᓕᕆᐊᕐᒥᑦ 
ᐊᒥᓲᓂᖃᖅᑐᑎᒃ 
$239,541. ᐊᓯᖏᓐᓂ 
ᑲᑐᔾᔨᖃᑎᖏᓐᓂ 
ᐃᑲᔫᑕᐅᔪᑦ 
ᐊᔾᔨᒌᙱᑐᒡᒍᑎᓄᑦ 
ᐱᓕᕆᐊᓄᑦ ᑐᕌᖓᔪᔪᑦ 
ᐊᒥᓲᓂᖃᔪᔪᑦ  
$439,456.

ᑲᑎᑕᐅᓯᒪᙱᑦᑐᑦ ᑲᑐᔾᔨᖃᑎᒌᒃᑯᓐᓄᑦ 2015-2016ᒥ ᑮᓇᐅᔭᑦ ᐃᓯᖅᑐᑦ = $18,060,570



ᑲᑐᔾᔨᖃᑎᒌᖏᑕ ᑲᑎᑕᐅᓯᒪᙱᑦᑐᑦ ᓇᐃᓈᕐᓯᒪᓪᓗᑎᒃ ᓇᓗᓇᐃᔭᕐᓯᒪᓂᖏᑦ ᐊᐅᓚᓂᒥᓂᖏᑦ 2015-2016
 

ᐃᓘᓐᓇᖏᓐᓅᖓᔪᑦ
ᑮᓇᐅᔭᑦ

ᐱᕙᓪᓕᐊᑎᑦᑎᓂᕐᒧᑦ 
ᑮᓇᐅᔭᑦ

ᓄᓘᔮᓕᕆᓂᕐᒥ 
ᐊᖏᕈᑎᓄᑦ 
ᑮᓇᐅᔭᑦ

ᑲᑎᑦᑐᒋᑦ
2016

ᑲᑎᑦᑐᒋᑦ
2015

ᑮᓇᐅᔭᑦ ᐃᓯᖅᑐᑦ
ᓄᓇᕗᑦ ᑐᙵᕕᒃᑯᑦ 
ᑎᒥᖓᓐᓂ $8,442,890 $774,400  0   $9,217,290 $8,777,652

ᓄᓘᔮᓕᕆᓂᕐᒥ ᓄᓇᓕᓐᓂᑦ 
ᒪᑭᒪᔾᔪᑎᔅᓴᓄᑦ ᑮᓇᐅᔭᑦ  0   (274,211)  548,421  274,210  365,530 

ᐊᓯᖏᑦ ᐃᑲᔫᑕᐅᔪᑦ 378,810  678,997 0    1,057,807  549,581 

ᓄᓇᒥᒃ ᐊᑐᖅᑐᐊᓂᕐᒧᑦ 
ᐊᑭᖏᓐᓄᓪᓗ  0    3,972,167  0    3,972,167  5,011,450 

ᓄᓘᔮᓕᕆᓂᕐᒥ ᐊᖏᕈᑎᓄᑦ  0    646,650  1,383,333  2,029,983  3,009,661 

ᕿᑐᕐᖏᐅᕈᑎᓂᑦ 
ᐊᓯᖏᓐᓂᓪᓗ ᑮᓇᐅᔭᓕᐊᓂᑦ  469,564  836,515  203,034  1,509,113  1,406,928 

ᑲᑎᑦᑐᒋᑦ ᑮᓇᐅᔭᑦ ᐃᓯᖅᑐᑦ  9,291,264  6,634,518  2,134,788  18,060,570  19,120,802 

ᐊᑭᓕᕐᓱᐃᔾᔪᑕᐅᔪᑦ
ᑮᓇᐅᔾᔭᔅᓵᓄᑦ ᐃᑲᔫᓯᐊᓄᓪᓗ  5,580,246  873,615  0    6,453,861  5,223,951 
ᑮᓇᐅᔾᔭᔅᓵᖑᙱᑦᑐᓄᑦ 
ᐊᐅᓚᓂᕐᓄᑦ  3,083,732  2,546,026 0    5,629,758  5,511,454 

ᐃᑲᔫᑎᓄᑦ ᐃᑲᔫᑏᑦ  994,213  1,173,961  548,421  2,716,595  2,802,097 
ᑲᑎᑦᑐᒋᑦ 
ᐊᑭᓕᕐᓱᐃᔾᔪᑕᐅᔪᑦ  9,658,191  4,593,602  548,421  14,800,214  13,537,502 

ᐊᑭᓕᕐᓱᐃᔾᔪᑕᐅᙱᑦᑐᑦ 
ᑮᓇᐅᔭᑦ ᐃᓯᖅᑐᑦ -$366,927 $2,040,916 $1,586,367 $3,260,356 $5,583,300

ᖃᐅᔨᒪᔭᐅᔭᕆᐊᓖᑦ:
ᓇᐃᓈᕐᓯᒪᓪᓗᑎᒃ ᓇᓗᓇᐃᔭᕐᓯᒪᓂᖏᑦ ᐊᐅᓚᓂᒥᓂᖏᑕ ᐅᓂᒃᑳᖑᓯᒪᔪᑦ ᖁᓛᓂ ᐊᒻᒪᓗ ᓇᐃᓈᕐᓯᒪᔪᑦ ᓇᓗᓇᐃᔭᕐᓯᒪᓂᖏᑦ   
ᑮᓇᐅᔭᑎᒍᑦ ᖃᓄᐃᓕᖓᓂᖏᑦ ᑲᑎᑕᐅᓯᒪᔪᑦ ᑲᑐᔾᔨᖃᑎᒌᒃᑯᑦ ᑲᑎᑕᐅᓯᒪᙱᑦᑐᓂᑦ 2015-2016ᒥ 
ᑕᒻᒪᕐᓯᒪᔪᕐᓯᐅᖅᑕᐅᓯᒪᔪᓂᑦ ᑮᓇᐅᔭᓕᕆᔾᔪᑎᒥᓂᖏᓐᓂᒃ. ᑲᑐᔾᔨᖃᑎᒌᒃᑯᑦ ᐊᑐᓲᑦ ᓅᑦᑎᖃᑦᑕᓂᕐᒧᑦ ᐱᐅᓯᕆᔭᐅᓲᒥᑦ 
ᑮᓇᐅᔭᓕᕆᓂᕐᒥᑦ.

ᐃᓘᓐᓇᖏᓐᓅᖓᔪᓂᑦ ᑮᓇᐅᔭᒃᑯᒋᑦ ᑲᑐᔾᔨᖃᑎᒌᒃᑯᓐᓄᑦ ᐊᐅᓚᓂᖏᓐᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐃᖅᑲᓇᐃᔮᕆᕙᑦᑕᖏᓐᓄᑦ. 
ᑖᒃᑯᐊ ᑮᓇᐅᔭᑦ ᑐᓴᖅᑎᑦᑎᒍᓖᑦ ᐃᑲᔫᑕᐅᓯᒪᔪᓂᑦ ᓄᓇᕗᑦ ᑐᙵᕕᒃᑯᓐᓂ, ᑲᓇᑕᐅᑉ ᒐᕙᒪᒃᑯᖏᓐᓂ, ᕿᑐᕐᖏᐅᕈᑎᓂᑦ 
ᐊᒻᒪᓗ ᐊᓯᖏᓐᓂᒃ ᑮᓇᐅᔭᓂᑦ ᐃᓯᖅᑐᓂᑦ ᑭᓪᓕᖃᙱᓂᕐᐹᖑᓪᓗᑎᒃ ᐱᓇᓱᐊᕈᑎᔅᓴᖃᓲᖑᓪᓗᑎᒃ.

ᐱᔭᓪᓕᐊᔪᓕᕆᓂᕐᒧᑦ ᑮᓇᐅᔭᑦ ᒥᔅᓵᓄᑦ ᐅᓂᒃᑳᓖᑦ ᐃᖅᑲᓇᐃᔮᖑᓯᒪᔪᓂᑦ ᐃᓄᓐᓂᑦ ᐱᕙᓪᓕᐊᔪᓕᕆᓂᕐᒧᑦ ᒪᑭᑕᔾᔪᑎᓂᑦ  
ᐊᒻᒪᓗ ᓇᒻᒥᓂᕐᓱᓂᕐᒥᒃ.  

ᓄᓘᔮᓕᕆᓂᕐᒧᑦ ᐊᖏᕈᑎᓄᑦ ᑮᓇᐅᔭᑦ ᐅᓂᒃᑳᓖᑦ ᐃᖅᑲᓇᐃᔭᖑᓯᒪᔪᓂᑦ ᐊᑑᑎᖃᕐᐸᑦᑐᑎᒃ ᐃᑲᔫᓯᐊᖅᑖᕈᑕᐅᕙᑦᑐᓂᑦ 
ᐊᒻᒪᓗ ᐱᓇᓱᐊᕋᔅᓴᐅᕙᑦᑐᓂᑦ ᓴᖅᑭᐊᔪᓂᑦ ᓄᓘᔮᓕᕆᓂᖅ ᐱᔾᔪᑎᒋᓪᓗᒍ.

ᑲᑐᔾᔨᖃᑎᒌᒃᑯᑦ ᑲᑎᑕᐅᓯᒪᙱᑦᑐᑦ ᓇᐃᓈᕐᓯᒪᓪᓗᑎᒃ ᑮᓇᐅᔭᑎᒍᑦ ᖃᓄᐃᓕᖓᓂᖏᑦ ᒫᑦᓯ 31, 2016ᒥ

ᐱᖁᑏᑦ ᑮᓇᐅᔭᐃᑦ ᐊᒥᓲᓂᖏᑦ

ᑮᓇᐅᔭᑦ $33,389,435 ᑮᓇᐅᔭᐃᑦ ᐊᒥᓲᓂᖏᑦ $528,913

ᑮᓇᐅᔭᑦ ᐅᑎᖅᑐᔅᓴᑦ  4,653,460 ᐃᓘᓐᓇᖏᓐᓅᖓᔪᑦ ᑮᓇᐅᔭᑦ (724,848)

ᐊᑭᓕᖅᑕᐅᕙᒌᕐᓯᒪᔪᑦ 
ᐊᑭᓕᕐᓱᐃᔾᔪᑏᑦ   27,837  ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᑦ 10,566,472 

ᓇᒻᒥᓂᖏᑦ ᓱᓇᒃᑯᑖᖏᓪᓗ  528,913 ᓄᓘᔭᓕᕆᓂᕐᒥ ᐊᖏᕈᑎᓄᑦ 
ᑮᓇᐅᔭᑦ 24,201,243 

ᐱᕈᕐᐸᓪᓕᐊᑎᑦᑎᓂᖏᑦ 
ᑎᒥᖁᑎᖏᓐᓂ  7,170,141 ᑲᑎᑦᑐᒋᑦ ᐊᒥᓲᓂᖏᑦ 

ᑮᓇᐅᔭᐃᑦ $34,571,780

ᑲᑎᑦᑐᒋᑦ ᐱᖁᑏᑦ  45,769,786 
ᑕᑯᓗᒋᑦ ᖃᐅᔨᒪᔭᐅᔭᕆᐊᓖᑦ ᓯᕗᓪᓕᕐᒥ ᒪᑉᐱᒐᕐᒥ

ᐊᑭᓕᔅᓴᐃᑦ

ᐊᑭᓕᖅᑕᐅᔭᕆᐊᓖᑦ  1,805,632 

ᓅᑕᐅᓯᒪᔪᑦ ᑮᓇᐅᔭᑦ ᐃᓯᖅᑐᒥᓃᑦ  9,392,374 

ᑲᑎᑦᑐᒋᑦ ᐊᑭᓕᔅᓴᐃᑦ  11,198,006 

 $34,571,780

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐃᑲᔫᑎᒋᕙᑦᑕᖏᑦ ᐊᒻᒪᓗ ᐃᑲᔫᑎᖏᓐᓄᑦ ᐊᑭᓕᐅᑎᒋᕙᑦᑕᖏᑦ 2015-2016

ᐃᓚᐃᖅᑐᓄᑦ ᐃᓚᓕᐊᕆᐊᓕᓐᓄᓪᓗ ᖃᖓᑦᑕᐅᑎᓄᑦ ᐃᑲᔫᑏᑦ   $573,174

ᐃᓚᒌᒃᑐᓄᑦ - ᓄᓇᓕᓐᓂᑦ ᒪᑭᒪᔾᔪᑎᔅᓴᐃᑦ 548,421

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ 399,560

ᑲᑭᕙᒃ ᑲᑐᔾᔨᖃᑎᒌᖏᓐᓄᑦ ᐱᕙᓪᓕᐊᔪᓕᕆᓂᕐᒧᑦ 774,400

ᐊᐅᔭᒃᑯᑦ ᑭᐱᙳᐃᔭᐃᖃᑦᑕᕐᓂᖅ ᐃᓅᓱᑦᑐᓄᑦ ᐃᑲᔫᑏᑦ 36,354

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ ᑲᔪᓯᑎᑦᑎᕙᓪᓕᐊᓂᕐᒧᑦ 73,153

ᓄᓇᖃᖅᑳᕐᓯᒪᔪᓄᑦ ᐅᖃᐅᓯᓕᕆᓂᕐᒧᑦ ᐸᕐᓇᐅᑦ 67,335

ᓄᓇᕗᒥ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᖅ 131,475

ᐊᓯᖏᑦ ᐱᓕᕆᐊᕐᒧᑦ ᐃᑲᔫᑏᑦ ᐊᒻᒪᓗ ᐱᓕᕆᐊᑦ 322,722

ᐱᓕᕆᐊᑦ ᐃᑲᔫᑏᓪᓗ 2015-2016 = $2,926,594

 ᐃᓚᖏᑦ ᑲᑐᔾᔨᖃᑎᒌᒃᑯᓐᓂ ᐃᑲᔫᑎᐅᕙᑦᑐᑦ ᑮᓇᐅᔭᖃᖅᑎᑕᐅᕙᑦᑐᑦ ᐊᓯᑦᑎᓐᓂᒃ ᓯᓚᑖᓃᑦᑐᓂᑦ. ᑲᑐᔾᔨᖃᑎᒌᒃᑯᑦ 
ᖁᔭᓐᓇᒦᖅᑐᑦ ᐊᒥᓱᓂᑦ ᑲᑐᔾᔨᖃᑎᖏᓐᓂᒃ ᑕᒪᒃᑯᓐᓂᖓ ᑲᔪᓯᑎᑦᑎᒍᓐᓇᙳᐊᑕᕐᓯᓐᓇᖃᑦᑕᕐᖓᑕ. 



ᑮᓇᐅᔭᑦ ᐊᑐᖅᑐᔅᓴᑦ 2016-2017

ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ  
ᑮᓇᐅᔭᓂᑦ ᐊᑐᖅᑐᔅᓴᓂᑦ 2016-2017

ᓄᓇᕗᑦ ᑐᙵᕕᒃᑯᓐᓂ ᐊᕐᕌᒍᑕᒫᑦ 
ᑮᓇᐅᔭᖅᑖᖑᕙᑦᑐᑦ $9,454,459

ᐹᕕᓐᓛᓐ ᓴᕕᕋᔭᔅᓴᒥᒃ 
ᐅᔭᕋᓐᓂᐊᖅᑏᑦ - ᐊᑐᖅᑐᐊᕈᑎᓄᑦ 
ᐊᑭᖏᓐᓄᓪᓗ

3,102,770

ᐹᕕᓐᓛᓐ ᓴᕕᕋᔭᔅᓴᒥᒃ 
ᐅᔭᕋᓐᓂᐊᖅᑏᑦ - ᐊᖏᕈᑎᓂᑦ 
ᑲᔪᓯᑎᑦᑎᕙᓪᓕᐊᓂᕐᒧᑦ

1,838,316

ᓯᓚᑖᓂ ᑲᑐᔾᔨᖃᑎᖏᓐᓂ 
ᑮᓇᐅᔭᑦ 694,000

ᓄᓇᒥᒃ ᐊᑐᖅᑐᐊᓂᕐᒧᑦ 
ᐊᑭᖏᓐᓄᓪᓗ 466,355

ᕿᑐᕐᖏᐅᕈᑏᑦ ᐊᒻᒪᓗ 
ᐊᓯᖏᓐᓂᑦ ᑮᓇᐅᔭᓕᐊᑦ 470,000

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᓴᓂᕐᕙᕐᓯᒪᔭᖏᑦ 1,422,000

$17,447,900

ᑲᑐᔾᔨᖃᑎᒌᒃᑯᑦ ᑲᑎᑕᐅᓯᒪᙱᑦᑐᑦ ᑮᓇᐅᔭᑦ ᐊᑐᖅᑐᔅᓴᖁᑎᖏᑦ 2016-2017 = $17,447,900

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ  
ᐊᑐᖅᑐᔅᓴᖁᑎᖏᑦ ᐊᑭᓕᕐᓱᐃᔾᔪᑕᐅᓯᒪᔪᑦ 2016-2017ᒥ 

ᑮᓇᐅᔾᔭᔅᓵᓄᑦ 
ᐃᑲᔫᓯᐊᔅᓴᓄᓪᓗ
$7,062,105

ᐱᓕᕆᐊᑦ 
ᐃᑲᔫᑏᓪᓗ 

$3,542,401

ᓄᓘᔮᓕᕆᓂᕐᒥ 
ᐊᖏᕈᑎᓄᑦ 

ᐊᒻᒪᓗ ᐱᓕᕆᐊᕐᒥ 
ᐊᐅᓚᑦᑎᓂᕐᒧᑦ
$2,707,951

ᑮᓇᐅᔾᔭᔅᓵᖑᙱᑐᓄᑦ 
ᐊᐅᓚᓂᕐᓄᑦ

$4,135,443

ᐃᒃᐱᐊᕐᔪᒻᒥ .................................. (867) 439-8277 
ᔮᒃ ᐅᐃᓕ ....................................... jwillie@qia.ca

ᑭᙵᕐᓂᑦ....................................... (867) 897-8638 
ᐅᓘᓯ ᒫᓂᖕ ................................... omanning@qia.ca

ᑲᖏᖅᑐᒑᐱᒻᒥ ............................. (867) 924-6119 
ᓃᓇ ᕿᓪᓚᖅ  .............................. nqillaq@qia.ca

ᐊᐅᓱᐃᑦᑐᕐᒥ ................................ (867) 980-4076 
ᓚᐃᓴ ᐅᐊᑦᔅᑯ ............................... lwatsko@qia.ca

ᓴᓂᕋᔭᒻᒥ ....................................... (867) 928-8103 
ᓕᓕ ᐊᕐᓇᕐᔪᐊᖅ .......................... larnaqjuaq@qia.ca

ᐃᒡᓗᓕᒻᒥ ...................................... (867) 934-8760 
ᑯᕆᔅᑕ ᐅᑕᒃ .................................. kuttak@qia.ca

ᐃᖃᓗᓐᓂ ..................................... (867) 975-8400 
ᒪᕇ ᒪᐃᑯ ...................................... mmichael@qia.ca

ᐅᖄᓚᖃᑦᑕᕆᔅᓯ ᓄᓇᔅᓯᓐᓂ 
ᑐᓴᐅᒪᖃᑦᑕᐅᑎᓂᕐᒧᑦ ᑐᖅᑲᑕᕐᕕᓯᓐᓄᑦ

ᑭᒻᒥᕈᕐᒥ ......................................... (867) 939-2135 
ᐱᐅᕆ ᐃᑭᓪᓗᐊᖅ ........................ pikkidluaq@qia.ca

ᐸᓐᓂᖅᑑᒥ .................................... (867) 473-8991 
ᓰᓇ ᒫᒃᒧ ........................................ smachmer@qia.ca

ᒥᑦᑎᒪᑕᓕᒻᒥ ................................. (867) 899-8640 
ᐃᓄᖃᙱᑦᑐᖅ ............................. info@qia.ca

ᕿᑭᖅᑕᕐᔪᐊᕐᒥ ............................. (867) 927-8195 
ᐅᓛᓇ ᓄᕿᙵᖅ ........................ onuqingaq@qia.ca

ᖃᐅᓱᐃᑦᑐᕐᒥ ............................... (867) 252-3127 
ᓲᓴᓐ ᓴᓪᓗᕕᓂᖅ .......................... ssalluviniq@qia.ca

ᓴᓂᑭᓗᐊᕐᒥ .................................. (867) 266-8162 
ᔫᓕ ᐃᒥᖅᑯᑕᐃᓚᒃ ....................... jemikotailak@qia.ca

ᑖᓐᓇ ᐊᔾᔨᙳᐊᖓ ᐃᓄᑐᖃᐅᑉ ᐊᔾᔨᓕᐅᒐᖓ ᓛᓴᓘᓯ ᐃᓱᓪᓗᑕᐅᑉ ᐃᓚᒋᔭᐅᓪᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒥ ᑮᓇᐅᔭᖃᖅᑎᑦᑎᒍᑕᐅᕙᑦᑐᒥ ᐊᑐᖅᑕᐅᓯᒪᔪᑦ 

ᐊᑐᕐᓂᐊᕐᖓᑕ ᐃᓕᓐᓂᐊᑎᑦᑎᓗᑎᓪᓗ ᐱᖅᑯᓯᑦᑎᓐᓂᒃ ᐃᓕᓯᒪᔭᖏᓐᓂᒃ.

ᑎᑎᖅᑲᓂᐊᕐᕕᐊ 1340
ᐃᖃᓗᐃᑦ, ᓄᓇᕗᑦ

X0A 0H0

 (867) 975-8400

 1-800-667-2742

6 (867) 979-3238

ᑖᓐᓇ ᐊᔾᔨᙳᐊᖓ ᐃᓄᑐᖃᐅᑉ ᐊᔾᔨᓕᐅᒐᖓ ᓛᓴᓘᓯ ᐃᓱᓪᓗᑕᐅᑉ ᐃᓚᒋᔭᐅᓪᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒥ ᑮᓇᐅᔭᖃᖅᑎᑦᑎᒍᑕᐅᕙᑦᑐᒥ ᐊᑐᖅᑕᐅᓯᒪᔪᑦ 

ᐊᑐᕐᓂᐊᕐᖓᑕ ᐃᓕᓐᓂᐊᑎᑦᑎᓗᑎᓪᓗ ᐱᖅᑯᓯᑦᑎᓐᓂᒃ ᐃᓕᓯᒪᔭᖏᓐᓂᒃ.


